
26. august 2014    UKA 2014/155 

UKA 2014/155 
IIAN suliani nr. 2014-101690  

3 
 

 
 
Uunga siunnersuut: Siusinaartumik pensionisiat pillugit Inatsisartut inatsisaat nr. xx.xx. 
2014 
 

Kapitali 1 
Aalajangersakkat nalinginnaasut il.il. 

 
  § 1.  Siusinaartumik pensionisianik pisartagaqarnissamut pisinnaatitaanermut, qinnuteqartup 
danskisut innuttaassuseqarnissaa piumasaqaataavoq.                            
  Imm. 2.  Tamatumanili atuutinngilaq: 
1) Inunnut Isumaginninnikkut isumannaallisaaneq pillugu Nunat Avannarliit 
isumaqatigiissutaanni pineqartunut.  
2) Inunnut qinnuteqarnerup siunitsianngua sivikinnerpaamik ukiuni pingasuni Kalaallit 
Nunaani aalajangersimasumik najugaqarsimasunut. 
 
  § 2. Siusinaartumik pensionisiaqalerniarnermut piumasaqaataavoq, qinnuteqartup Kalaallit 
Nunaanni, Nunat Avannarliit arlaanni imaluunniit nunami EØS-ip isumaqatigiissutaanik 
akuersisimasumi aalajangersimasumik najugaqartuunissaa. 
 
  § 3. Siusinaartumik pensionisiaqalernissamut piumasaqaataavoq, 15-inik ukioqalernermiit 
aammalu maleruagassat atuuttut toqqammavigalugit utoqqalinermi pensionisiaqalernermiit 
sivikinnerpaamik ukiuni pingasuni Kalaallit Nunaanni, Danmark-imi Savalimmiuniluunniit 
aalajangersimasumik najugaqarsimanissaq. 
 
  § 4. Inatsisartut peqqussutaanni matumani inuit, aappariittut naatsorsuunneqartut tassaapput, 
katissimallutik aappariit, nalunaarsukkamik aappariit imaluunniit katissimanngikkaluarlutik 
aappariit minnerpaamik ukiumi ataatsimi inooqatigiissimasut. 
  Imm. 2. Katissimallugu aapparisaq, nalunaarsukkamik aapparisaq imaluunniit 
katissimanngikkaluarlugu aapparisaq isumaginninnerup iluani ulloq unnuarlu 
angerlarsimaffimmut aalajangersimasumik najugalittut § 23 naapertorlugu nuuppat, 
aappaasoq siusinaartumik pensionisiaqartumut naligitinneqassaaq. 

 

Kapitali 2 
Pisartagalersinnaaneq katersisarnerlu 

 
    § 5. Inuit 18-inik ukioqalersimasut taamaattorli sulisinnaassutsimikkut timikkut 
tarnikkulluunniit innarlerneqarsimasut, siusinaartumik pensionisianik 
pisartagaqalersinnaatitaapput. 
 
  § 6. Siusinaartumik pensionisiat inunnut timimikkut imaluunniit eqqarsartaatsimikkut 
ataavartumik innarlerneqarsimasunut pisartagarilersinneqarsinnaapput. 

  § 7. Tamakkiisuusumik siusinaartumik pensionisiaqarsinnaatitaassagaanni, piffissami 15-
inik ukioqalernermit siusinaartumik pensionisiaqalersinneqarneq sioqqullugu Kalaallit 
Nunaanni, Danmarkimi Savalimmiuniluunniit sivikinnerpaamik piffissap 5/6-rarterutaani 
najugaqarsimanissaq piumasaqaataavoq. Tamakkiisuusumik siusinaartumik 
pensionisiaqalernissamut piumasaqaat eqqortinneqarsimanngippat, siusinaartumik 
pensionisiat aningaasartaasa amerlassusiat piffissap najugaqarfiusimasup aamma 15-inik 
ukioqalernermit pensionisiaqalersinneqarneq sioqqullugu piffissap 5/6-rarterutaa 
tunngavigalugit aalajangersarneqartassapput. Tamakkiisuusumik siusinaartumik pensionisiat 
naatsorsorneqartut ilaat taanna siusinaartumik pensionisiat tamakkiisut amerlassusiisa 40-
rorarterutaannut qaninnerpaamut appartinneqartassaaq. 
  Imm. 2. Siusinaartumik pensionisiaqartoq utoqqalinermi pensionisiaqarnermut ikaarsaarpat, 
utoqqalinermi pensionisiat amerlassusiisa 40-rorarterutaat, siusinaartumik pensionisiat 
tunniunneqartarsimasut amerlaqataat tunniunneqartassapput. 
 

Kapitali 3 
Siusinaartumik pensioneqalersinnaanermut qinnuteqarneq, qulaajaavigineqarneq 

sulilersitsiniaanerlu 
 

  § 8.  Siusinaartumik pensionisiaqalersitsisinnaanerup isummerfiginnginnerani, sutigut 
tamatigut qulaajaanikkut misissuiffigineqassaaq, ilumut qinnuteqaateqartoq 
sulileqqissinnaanissaa siunertaralugu suliniuteqartoqarsinnaanersoq, taamaattorli takujuk § 9, 
imm. 2. 
  Imm. 2.  Qinnuteqaateqartoq qulaajaaffigineqassaaq. Qulaajaanermilu 
ersersinniarneqassallutik qinnuteqaateqartup piginnaasai, ilumut qinnuteqaateqartup 
sulisinnaalernissaq siunertaralugu suliniuteqarfigineqarnermigut sulisinnaassutsini 
tamakkerlugu imaluunniit ilaannakortumik pissarsiareqqissinnaaneraa. 
  Imm. 3.  Kommunalbestyrelsip qulaajaasoqarneranut atatillugu nalilersimassappagu, 
sulisinnaassuseq inuup pineqartup immikkut suliniuteqarfigineqarneratigut 
ineriartortinneqarsinnaasoq, taava pineqartoq sulilersinnaanissaa siunertaralugu 
piginnaanngorsarneqarnissaminut ingerlateqqinneqassaaq.  

 
  § 9.  Piginnaanngorsaaneq pinngitsoorneqarsinnaavoq, qulaajaanerup takutippagu ilumut 
piginnaanngorsaanissaq siunertarineqartumut kinguneqartitsinavianngitsoq, aammalu 
pineqartup sulilersinnaanissaa annertusaavigineqarsinnaanavianngitsoq.   
  Imm. 2.  Piginnaanngorsaanissaq innuttaasunut pinngitsoortinneqarsinnaavoq arlaatigut 
takussutissaqartinneqarpat, imaluunniit immikkuullarissumik maluginiarneqarsinnaasimappat, 
pineqartoq sulilernissaminut piukkunnaateqaranilu siunissami 
piukkunnaateqalersinneqarsinnaanavianngitsoq. 

  Imm. 3.  Piginnaanngorsaanissaq immikkoorluinnartutigut pinngitsoortinneqarsinnaavoq, 
piffimmi najugaqarfigisami suliniuteqarnissamut periarfissat ajornavissimassappata. 

   
Kapitali 4 

Kommunini siusinaartumik pensioniliisarnerni isumasioqatigiit maalaaruteqartarfillu 

  
  § 10.   Naalakkersuisut pilersissavaat arlaannulluunniit pituttorsimanngitsumik 
namminerisaminik qitiusumik inissisimasumik siusinaartumik pensionisiaqartitsisarnermi 
maalaaruteqartarfik isumasioqatigiit pilersissavaat. Taakkua sulisinnaaneq pillugu 
nalilersuisarnerni naammagittaalliutit suliarisassavaat. 
  Imm. 2.  Naalakkersuisut siusinaartumik pensionisiaqartitsisarnermi maalaaruteqartarnerni 
isumasioqatigiit suleriaasissaanut tunngasut maleruagassiornissaat suliarissavaat, 
siunnersuisoqatigiinnullu ilaasortat pineqartup siulittaasuanit innersuussisoqarnera 
naapertorlugu qinigaaffiup naanissaa sioqqullugu soraarsitsisinnaassallutik aammalu 
siunnersuisoqatigiinni ilaasortat akissaatit pillugit aalajangersaasassallutik. 
 
  § 11.  Siusinaartumik pensionisiaqartitsisarneq pillugu maalaaruteqartarfik siulittaasoqassaaq 
inatsisilerituutut ilinniagaqarsimasumik, allanillu marlunnik ilaasortaqassalluni. Siulittaasoq 
aammalu ilaasortat ukiut sisamat atuuttussanngorlugit toqqarneqartassapput. Siusinaartumik 
pensionisiaqartitsisarneq pillugu maalaaruteqartarfiup suliffeqarnikkut, isumaginninnikkut, 
peqqissutsikkut, ilinniartitaanikkut aammalu nakorsaqarnikkut immikkut 
ilisimasaqartuussapput. Siusinaartumik pensionisiaqartitsisarneq pillugu 
maalaaruteqartarfimmi ilaasortat  inuttut suliffeqarnikkullu immikkut ilisimasatik 
toqqammavigalugit toqqarneqartassapput. 

   

Kapitali 5 
Sulisinnaaneq pillugu naliliineq, nalileeqqinneq aalajangiinerlu. 

 
Sulisinnaassutsimik nalilersuineq 

 
  § 12. Qinnuteqaateqartup sulisinnaassusaa nalilersuiffigeriarlugu pineqartup  tamakkiisumik 
sulisinnaassusiata procentia naatsorsorneqartassaaq. 
 

Sulisinnaassutsip nalilersuiffigineqaqqinnera 
 

  § 13.  Siusinaartumik pensionisiaqartinneqarsimasut aammalu 60-it inorlugit ukiullit, 
sulisinnaassusiat ukiut 5-kkaarlugit nalilersuiffigineqaqqinneqarlutillu 
aalajangiivigineqartassapput. 

  Imm. 2.  Siusinaartumik pensionisiaqartitsinermi akissaatit allanngortinneqaratik 
ingerlatiinnarneqassapput, tamatumani naliliiffigineqarsimappat pineqartup sulisinnaassusia 
allannguuteqarsimanani siusinaartumik pensionisiaqarnissamut tunngavigineqarsimasut 
allannguuteqarsimanngitsut. 
  Imm. 3.  Nalilerneqarsimappat innuttaasup sulisinnaassusia malunnaateqarluartumik 
allannguuteqarsimasoq, taava siusinaartumik pensionisiaqartitsisarnermi 
pisartagaritinneqartut annikillisillugilluunniit qaffasinnerusunngorlugit 
aaqqiivigineqarsinnaapput. 
  Imm. 4.  Nalilerneqarsimappat innuttaasup siusinaartumik pensionisiaqartinneqarnissaminut 
piumasaqaatigineqartut naammassisinnaagunnaarsimagai, taava siusinaartumik 
pensionisiaqartitsisarneq unitsinneqassaaq. 
  Imm. 5.  Sulisinnaassutsip naliliiffigineqaqqinnissaa pinngitsoorneqarsinnaavoq, innuttaasoq 
§ 9 imm. 2-mut pineqartunut ilaasutut naliliiffigineqarsimassappat  aammalu 
ilimanaateqarsimappat sulisinnaassutsip tamakkiisumik ilaannakortumilluunniit 
pissarsiareqqissinnaassagaa. 
  Imm. 6.  Naalakkersuisut aalajangersaavigissavaat sulisinnaassutsip procentilersornissaanut 
aalajangersakkat qanoq ilusilersorneqassanersut. 
 

Uppernarsaatit aalajangiinerlu 
 
  § 14.  Sulisinnaassutsip naliliiffigineqarnera naliliiffigineqaqqinneralu §§ 12 aamma 13 
naapertorlugit kommunalbestyrelsimit nalilersuiffigineqaqqittassapput. 
    Imm. 2.  Kommunalbestyrelsip sulisinnaassuseq pillugu paasissutissinneqarnertik 
toqqammavigalugu aalajangersaasassapput: 
1) Nalunaarusiaq innuttaasup pineqartup piginnaasaanik unammilligassaanillu ersersitsisoq, 
sumik ilinniagaqarsimava suliffeqarsimallunilu aammalu kommunalbestyrelsi qanoq 
iliuuseqarsimava pineqartup sulisinnaassusianut tunngatillugu aqqutissiuussiniarlunilu 
annertusaaniarnermini. 
2)  Sullissinermi nalunaarusiaq, tamatumani nassuiarneqarsimassalluni suna tunngavigalugu 
pineqartup sulisinnaassusia ataavartumik annikillisimanersoq. 

 
Kapitali 6 

Pensionisiaqartitsinerit annertussusaat 
 

  § 15.  Siusinaartumik pensionisiaqartitsisoq annikinnerpaamik pisartagarineqarsinnaasoq, 
qinnuteqaateqartut sulisinnaanera 51%-imiit 75% tikillugu annertussuseqarsimassappat. 
  Imm. 2.  Imm. 1-imi taaneqartutut pisartagarineqarsinnaasuni annikinnerpaaq  53.000 kr.-
iuvoq. 

  Imm. 3.  Siusinaartumik pensionisiassat annikilliliivigineqassapput, siusinaartumik 
pensionisiaqartoq aammalu taassuma katisimallugu aapparisaa, nalunaarsukkamik aapparisaa 
inooqatigisaaluunniit ukiumoortumik pisortanit pensionisiaat, ilanngullugit Nunani 
Avannarlernit Isumaginninnikkut Isumannaallisaaneq aqqutigalugit pisartakkat 
eqqarsaatigalugit, isertitat 70.000 kr.-nit sinnerlugit annertussuseqarsimassappata. 
  Imm. 4.  Siusinaartumik pensionisiat annikinnerpaaffissaat 50%-imik 
ilanngaaffigineqassapput, §§ 21 - 22  naapertorlugit isertitsissutigineqarsinnaasutut 
periarfissat kr. 70.000-nit annertunerusimappata. 
 
  § 16.  Akunnattumik siusinaartumik pensionisiaqartitsisoqassaaq qinnuteqaateqartup 
sulisinnaassusia 26%-ip 50%-illu akornanni annertussusilerneqarsimappat.  
  Imm. 2.  Imm. 1-imi taaneqartut toqqammavigalugit akunnattumik siusinaartumik 
pensionisiaqartoqarsinnaavoq  ukiumut 70.000 kr.-inik. 
  Imm. 3.  Siusinaartumik pensionisiassat annikilliliivigineqassapput, siusinaartumik 
pensionisiaqartoq aammalu taassuma katissimallugu aapparisaa, nalunaarsukkatut aapparisaa 
inooqatigisaaluunniit ukiumoortumik pisortanit pensionisiaat, ilanngullugit Nunani 
Avannarlernit Isumaginninnikkut isumannaallisaaneq aqqutigalugit pisartakkat 
eqqarsaatigalugit, isertitat 60.000 kr.-nit sinnerlugit annertussuseqarsimassappata. 
  Imm. 4.  Akunnattumik siusinaartumik pensionisiarisartakkat 67%-imik 
annikillisinneqassapput §§ 20 aamma 21 naapertorlugit isertitatigut pisartagarisartakkat  kr. 
60.000-nik ilanngaaffigineqarnerisigut.  
 
  § 17.  Qaffasinnerpaamik siusinaartumik pensionisiaqartinneqassapput, innuttaasut 0 – 25%-
ip akornanni sulisinnaassuseqartut. 
  Imm. 2.  Qaffasinnerpaamik siusinaartumik pensionisiassat imm. 1-imi taaneqartut 
tunngavigalugit 106.000 kr.-iupput. 
  Imm. 3.  Siusinaartumik pensionisiassat annikilliliivigineqassapput, siusinaartumik 
pensionisiaqartoq aammalu taassuma katisimallugu aapparisaa, nalunaarsukkamik aapparisaa 
inooqatigisaaluunniit ukiumoortumik pisortanit pensionisiaat, ilanngullugit Nunani 
Avannarlernit Isumaginninnikkut isumannaallisaaneq aqqutigalugit pisartakkat 
eqqarsaatigalugit, isertitat 28.000 kr.-nit sinnerlugit annertussuseqarsimassappata. 
  Imm. 4.  Siusinaartumik pensionisiat pillugit naliliisoqaqqissaaq, qaffasinnerpaamik 
siusinaartumik pensionisiaqartinneqartoq ukiumut akileraarusigassanik 80.000 kr.-nit 
sinnerlugit nammineq sulinermigut isertitaqarsimassappat. Taamatut pisoqartillugu 
siusinaartumik pensionisiat sulisinnaassutsip nalilersoqqinneqarnerani 
unitsinneqarallassapput. 
  Imm. 5.  §§ 20 aamma 21-ni taaneqartutut qaffasinnerpaamik pensionisiat 100 %-imik 
appartinneqassapput, isertitatigut toqqammaviusut 28.000 kr.-inik ilanngarlugit 
qaffasinnerusimassappata. 

  § 18.  §§-ini 15-17-imi taaneqartut annertussusaat aaqqiivigineqartassapput Nunatsinni 
Naatsorsueqqissaartarfiup akit il.il. (reguleringspristal) pillugit nalilersuisimanera 
toqqammavigalugu. Siusinaartumik pensionisiat qaammatini 12-ni kingullerni 
annertussusissaat akit il.il. 1. julimi naatsorsorneqarsimanerat toqqammavigalugit 
annertussusilerneqartassapput. Akit nutaat tunniunneqartartussat naatsorsuinerup kingorna 1. 
januarimiit atuutilersinneqartassapput. 
  Imm. 2.  Akit il.il. pillugit nalilersuinerit annertussusaat 1. januarimiit 
toqqammavigineqalersussat pillugit Naalakkersuisut avammut nalunaaruteqartassapput. 

 
  § 19.  Siusinaartumik pensionisiaqartitsineq § 17 naapertorlugu immikkut 
naliliisoqarneratigut ukiumi ataatsimi alloriarfiusumi aammalu nalinginnaasumik 
suliffeqalersinnaanissaq tikillugu ukiumi ataatsimi tunniunneqartarallartussatut 
pisartagaqaatinngortinneqarsinnaavoq, naak siusinaartumik pensionisiaqartinneqartup 
sulisinnaassusia eqqarsaatigalugu taamak annertutigisumik pisartagaqartinneqarnissaa 
nalinginnaasumik ajornartussaagaluartoq.  Tamatumani aallaaviussaaq siusinaartumik 
pensionisiaqartinneqartoq najugaqarfigisamini naapertuuttumik suliffissarsinissaminut 
periarfissaqarsimassanngippat. Kommunalbestyrelsi pisussaaffeqarpoq ataavartumik 
sulissutigissallugu siusinaartumik pensionisiaqartinneqartup naapertuuttumik 
suliffissarsisinnaanissaa aqqutissiuusseqataaffigissallugu. 
 

Kapitali 7 
Siusinaartumik pensionisiaqalersitsinermi naatsorsueriaaseq, ukiumoortumik 

iluarsiissuteqartarneq assigisaalu  
 

Pisartagaqartitsilernermi naatsorsueriaaseq  
 

  § 20.  Siusinaartumik pensionisiaqalersussanngornera aalajangiiffigineqareersorlu, 
pisartagassat annertussusissaat naatsorsorneqassapput siusinaartumik pensionisiaqalernissap 
kingorna akileraarutitigut isertitassat naatsorsorneqarneri toqqammavigalugit. 
  Imm. 2.  Siusinaartumik pensionisiassat siullermeersumik tunniunneqareernerisigut  taavalu 
ukiup tulliuttup naanissaata tungaanut siusinaartumik pensionisiassat annertussusissaat 
piffissami akileraarutitigut isertitassat toqqammavigalugit naatsorsuineq ingerlanneqassaaq, 
tamatumanilu ukiup iluitsup ingerlanerani isertinneqartussat tagginneqassallutik.  
 
  § 21.  Siusinaartumik pensionisiassat annertussusissaat naatsorsuiffigineqartassapput 1. 
januarimi tamatumanilu toqqammavigineqartassallutik ukiup naatsorsuiffiup kingulliup 
akileraarutitigut qanoq isertitaqarfiusimanera toqqammavigalugu.  

  Imm. 2.  Siusinaartumik pensionisiassatut tunniunneqartussat ukiup ingerlanerani qanoq 
allanngortinneqarnissaat naatsorsorneqartassapput, tamatumanilu aallaaviussalluni 
siusinaartumik pensionisiaqartup inuttut aningaasatigut isertitaqarnera toqqammavigalugu.  
Pisartagarineqartunik allannguineq qaammatip tulliuttup aallaqqaataaniit pisussanngorlugu 
naatsorsorneqartassaaq. 
  Imm. 3.  Siusinaartumik pensionisiaqartinneqartoq isertitassani akileraarusersorneqartussap 
ilaa naartunini erninilu pissutigalugu annaasussanngorsimappagit, siusinaartumik 
pensionisiassai piffissami sulinngiffeqarnissaanut tunngatillugu annaasassai 
aaqqiissutigineqassapput. 
 

Isumaginninnikkut ulloq unnuarlu angerlarsimaffimmut nuuttoqarneratigut 
 

  § 22.  Siusinaartumik pensionisialik isumaginninnikkut angerlarsimaffimmut nuukkuni, 
tassanilu pisortat najugaqarneranut tunngatillugit aningaasartuutit isumagisussaasimappagit, 
qaammammi nuuffigisaani tullianilu pisartagarisai allanngortinneqassanngillat. Tamatuma 
kingorna siusinaartumik pensionisiaqartitsisarnermi pisartagaritinneqartup qaffasinnerpaap 
20%-ia aallaavigalugu, takuuk § 17, tamatumani siusinaartumik pensionisiaqartoq 
allatigulluunniit isertitaqartarsimagaluarpat tunniunneqartalissapput. 
  Imm. 2.  Siusinaartumik pensionisiaqartoq tassannga pisartagarisamigut saniatigut 
akileraarusersugassanik isertitaqartarsimaguni, ulloq unnuarlu isumaginninnikkut 
angerlarsimaffimmi najugaqarnerminut akiliutissaa tamakkiisumik ilaannakortumilluunniit 
annertussusiliivigineqassaaq. Taamatulli akiliutissaq saniatigooralugu akileraarusersugassatut 
isertitarisaasa 60%-ia sipporlugu annertussusilerneqarsinnaanngilaq. 

 

Napparsimavimmi uninnganeq, nunatsinni avataanniluunniit 
 

  § 23.  Siusinaartumik pensionisiassat allannguuteqassanngillat, siusinaartumik 
pensionisiaqartoq nunatsinni nunattaluunniit avataani napparsimavimmi uninngassagaluarpat.  

   
Eqqartuussiviit isumagisaannik arlaatigut uninngatinneqarneq 

 
  § 24.  Siusinaartumik pensionisiat allanngortinneqassanngillat, pineqartoq 
eqqartuussivitsigut aalajangiineq toqqammavigalugu arlaani uninngatinneqartussanngorpat. 

 
Eqqartuunneqartoq isertitsivimmiittussanngortinneqartussanngorpat il.il. 

 
  § 25.  Siusinaartumik pensionisiarineqartut allannguuteqartinneqassanngillat, pineqartup 
qaammatit 4-at tikillugit isertitsivimmiittussanngortinneqarneratigut. 

  Imm. 2.  Siusinaartumik pensionisiat qaammammi nuutsinneqarfiusumi tullianilu 
allanngortinneqassanngillat, tamatumali kingorna pisartagarineqarsinnaasut  § 17 
naapertorlugu 20%-iannik annertussuseqartumik siusinaartumik pensionisiaqartoq: 
1)  Tarnimikkut napparsimasut uninngaviannut unitsinneqarsimappat. 
2)  Danmarkimi nunatsinniluunniit pinerluttaalisitsinermut inissiisarfiisa arlaanut qaammatit 
sisamat sinnerlugit uninngasussanngortinneqarsimappat. 
  Imm. 3.  Imm. 2 naapertorlugu isertitsivimmiitsinneqarnermi pisortat arlaasa isumagisaannik 
kaasarfimmiussaanik allatigullu akissarsitinneqartarsimappat imaluunniit suliffeqarnermigut 
isertitaqartarsimappat, tamakku siusinaartumik pensionisiaqarnerminit isertitassaanit 
ilanngaatigineqartassapput, taamaattorli pineqartoq pensionisiassami (qaffasinnerpaaffissai 
aallaavigalugit) minnerpaamik 20%-ii pissarsiarisussanngorlugit aaqqiivigineqassallutik. 
  Imm. 4.  Siusinaartumik pensionisiassat tunniunneqaqqittalissapput, imm. 2 naapertorlugu 
qaammatip 1-ip iluani pineqaatissinneqarsimalluni angerlatitaappat imaluunniit 
iperagaasimappat. 
 

Kapitali 8 
Tapisiat 

 
Meeqqanut tapit 

 
  § 26.  Siusinaartumik pensionisiallit meeqqanut 18-it inorlugit ukiulinnut 
pilersuisussaatitaasut meeqqat ataasiakkaarlugit tapisiaqaatigissavaat. Tapiutit 
tapiutigineqartassapput pilersuisussaatitaaneq toqqaannartumik pilersuinerunersoq 
imaluunniit meeqqanut akilersuutinik akiliisarnikkut eqqortinneqarnersoq apeqqutaatinnagu. 
  Imm. 2.  Pilersuisussaatitaaneq meeqqanut akilersuutinik akiliinikkut eqquutsinneqarpat, 
aningaasat meeqqanik akilersuutinik tigusisinnaatitaasumut il.il. meeqqanut kiisalu 
qitornavissiartaarnermi tapinut Inatsisartut peqqussutaanni malittarisassat naapertorlugit 
tunniuneqartassapput 
  Imm. 3.  Meeqqanut tapit siusinaartumik pensionisiaqartunut nunattalu avataanut 
nunassissimasunut tunniunneqartussaanngillat. 
 
  § 27.  Meeqqanut tapiutit tunniunneqartarunnaassapput kinguliini patsisissaatitaasut arlaat 
eqquutsinneqanngippat: 
1)  Meeqqanut inuusuttunullu ikiorsiisarneq pillugu inatsisartut peqqussutaat naapertorlugu 
meeraq angerlarsimaffiup avataanut inissinneqarsimappat imaluunniit pisortanit 
tamakkiisumik pilersorneqarpat. 
2)  Meerarisaq ilinniagaqarnersiutinik pisarpat, matumani aamma suliutigaluni 
ilinniagaqarnerup  nalaani tamatumunnga malittarisassat malillugit pisartagaqarsimappat. 

3)  Meerarisaq katisimalluni aappariinnut meeqqamulluunniit nammineq 
pilersuisussaatitaalersimappat. 

   
  § 28.  Meeqqamut tapeq nalinginnaasumik meeqqanut tapip agguarneratigut 
naatsorsorneqarsimasoq qaammatikkaartumik ukiumoortumik aningaasanut inatsimmi 
aalajangiiffigineqarsimanera toqqammavigalugit tunniunneqartassaaq, takuulli imm. 3. 
  Imm. 2.  Pilersuisut tamarmik siusinaartumik pensionisiaqartuusimappata, siusinaartumik 
pensionisialinnut tamanut meeqqamut ataatsimut tapisiaq ataaseq tunniunneqartassaaq. 
  Imm. 3.  Siusinaartumik pensionisiaqartoq meeqqamut tapimik 
akiliisussanngortitaasimappat, allatut isikkoqartumik akiliuteqartarnissaq 
isumaqatigiissutigineqarsimanngippat ukiup affakkaartumik tapisiaq tunniunneqartassaaq.  
  Imm. 4.  Meeraq pineqartoq siusinaartumik pensionisialimmi najugaqarsimassanngippat, 
aammalu siusinaartumik pensionisialik akiliuteqartarnissamut pisussaaffilerneqarsimappat, 
meeqqamut tapeq inersimasumut akisussaatinneqartumut tunniunneqartassaaq. 
  

Inummut tapeq 
 

  § 29.  Inummut tapit pisariaqartitanik pisut ataasiakkaarlugit naliliineq tunngavigalugu 
kommunalbestyrelsimit akuersissutigineqartassapput, ingerlaavartumik pisartakkatut 
sivisunerpaamik ukiumut ataatsimut atuuttussatut aalajangersarneqartunik imaluunniit 
inuuniarnermi pisariaqartitanut matussutissatut ataasiaannartumik ikiorsiissutitut. 
   Imm. 2. Inummut tapisiat utertillugit akileqquneqarsinnaapput: 
1) illersorneqarsinnaanngitsumik aningaasanik aqutsinerlunneq pissutigalugu inummut 
tapisiat tunniunneqarsimappata, imaluunniit  
2) siusinaartumik pensionisialik inummut tapiutinik pisartagaqartoq kingusinnerusukkut 
aningaasanik, piffissamut pineqartumut inummullu tapiutit assinganik siunertaqartumik 
pissarsisimappat. 
   Imm. 3. Utertillugit akileeqqusineq aatsaat piumasarineqarsinnaavoq, siusinaartumik 
pensionisialimmut tapinik tunniussinermut atatillugu utertitsisussaatitaaneranik 
ilisimatinneqarsimappat aammalu piumasaqaatigineqarpoq uppernarsaaserneqarsimappat. 
   Imm. 4. Inummut tapisiat siusinaartumik pensionisialinnut nunatta avataani 
aalajangersimasumik najugalinnut tunniunneqarneq ajorput. 

 
Kapitali 9 
Aqutsineq 

 
  § 30.  Inuit nunatsinni najugaqartut siusinaartumik pensinisiaqalernissamik, meeqqat tapiinik 
inummullu tapinik qinnuteqaataat, kommunimut najugarisamut qinnutigineqartassapput. Inuit 
kommuneqarfiit killilersugaanerisa avataanni najugallit siusinaartumik 

pensionisiaqalernissamik, meeqqanut tapisiaqalernissamik inummullu tapiliussanik 
qinnuteqaatertik Naalakkersuisunut tunniuttassavaat. 
  Imm. 2.  Isumaginninnikkut isumannaallisaaneq pillugu Nunat Avannarliit 
isumaqatigiissutaat naapertorlugu siusinaartumik pensionisiaqalernissamik qinnuteqaat 
Naalakkersuisunut tunniunneqartassaaq. 
  Imm. 3.  Inuup nammineerluni qinnuteqarsimanngitsup siusinaartumik 
pensionisiaqalernissaa pillugu kommuni najugarisaq suliassamik aallartitsiniarluni inuup 
pineqartup kissaatigisaannut naapertuussimappat aalajangiisinnaavoq.  
 
  § 31.  Qinnuteqaatip tunniunneqarnerata aammalu piumasaqaataasut naammassineqarnerisa 
kingorna qaammatip qinnuteqarfiusup tulliata aallaqqaataa aallarnerfigalugu siusinaartumik 
pensionisianik pisartagaqarsinnaatitaalerneq kommunalbestyrelsimit atuutilersinneqartassaaq. 
 
  § 32.  Inuit siusinaartumik pensionisiallit qinnuteqaqqaanngikkaluarlutik utoqqalinermi 
pensionisianik pisartagaqalissapput utoqqalinermi pensionisiaqalersinnaaneq naak 
taakkuninnga pisartagaqartinneqarnissaq qinnuteqaatigisimanngikkaluarlugu 
angusimagunikku, inatsit manna tunngavigalugu pisartagarineqartut tamarmik 
ingerlaannartumik unitsinneqassapput. 
 

Kapitali 10 
Paasissutissiisussaatitaaneq, siusinaartumik pensionisiat atorunnaarsinneqarnerat 

misissuinissamullu pisinnaatitaaffik 
 

  § 33.  Siusinaartumik pensionisiallip kommuni imaluunniit Naalakkersuisut 
ilisimatittussaavai isertitatigut atugarisani allannguuteqarsimappata imaluunniit 
aningaasaqarniarnermi toqqammavigisat allannguuteqarsimappata, imatut paasillugu 
pisartagaqarsinnaanermut toqqammaviusut nalilersoqqinneqarnissaat pisariaqalersimasoq, 
soorlu pisartakkat unitsikkallartussanngortinneqarnerannik 
atorunnaarsinneqarnerannilluunniit kinguneqarsimasinnaallutik. 
   Imm. 2.  Siusinaartumik pensionisiat tunniunneqartarnerat unitsinneqassaaq, 
pisartagaqartitsinermut toqqammaviusut atorunnaarsimassappata, takuuk § 37. 
   Imm. 3.  Siusinaartumik pensionisiaqartinneqartup imm. 1 naapertorlugu ilisimaarinninnini 
imaluunniit ilisimaarinnittariaqarnini naapertorlugu paasissutissiinissani 
sumiginnarsimaguniuk imaluunniit eqqunngitsumik tunngaveqarluni siusinaartumik 
pensionisiassanik pissarsisarsimaguni, taava eqqunngitsumik tunngaveqarluni 
pissarsiarisimasani utertittussanngussavai. Tamatuma saniatigut kommunalbestyrelsi 
pisinnaatitaavoq ingerlaavartumik pensionisiarineqartunit allaninngaanniit matussusiissalluni, 
tamatumanili pineqaratik meeqqanut tapit. 

  § 34.  Kommunalbestyrelsip pisussaaffigivaa siusinaartumik pensionisiaqartitsisarnermi 
tunniunneqartartut nakkutigissallugit, tassuunatigullu nakkutigissallugu siusinaartumik 
pensionisiaqarnissamut pisartagaqartariaqanngitsut pissarsitinneqartannginnissaat. 

  
Kapitali 11 

Tunniussisarneq 
 
  § 35.  Siusinaartumik pensionisiat tapiusinnaasullu tunniunneqartassapput 
qaammatikkaartumik siumoortumik. 
 
  § 36.  Kommunalbestyrelsi naliliippat siusinaartumik pensionisiallip aningaasaqarnini 
isumagisinnaanngikkaa, tamanna tunngavigalugu siusinaartumik 
pensionisiaqartinneqarneranik tamatumani ilanngullugit inuttut meeqqanullu tapit immikkut 
aqutsivigineqarsinnaassasut aalajangiisoqarsinnaavoq. Taamatut aalajangiisimaneq imatut 
paasineqassaaq, kommunalbestyrelsi aalajangiisinnaasoq inunnut ataasiakkaat 
pensionisiassaasa tunniunneqartarnerannut atatillugu nalinginnaasumik maleruagassat 
ileqqutullu atorneqartut avaqqullugit tunniussisarnissaminut, taamaasiornikkullu 
qulakkeerniarneqassasoq siusinaartumik pensionisiallip inuuniarnermini aalajangersimasumik 
akilertakkani akilertarsinnaallugillu saniatigut inuussutissaqarnissaminut 
akissaqarniartassasoq. 
 
  § 37.  Siusinaartumik pensionisiaqarnissamut piumasaqaataasut eqqortinneqarunnaarpata 
pisartagaqartitsineq qaammatip tulliuttup naaneranit unitsinneqarnissaa 
kommunalbestyrelsimit aalajangiiffigineqassaaq. Tunniunneqartartunilli unitsitsineq, nunanut 
avannarlernut imaluunniit nunanut allanut EØS-imik isumaqatigiissummut atasunut 
nuunnermi piumasaqaatinik suli eqquutsitsiffiusimappat, Kalaallit Nunaat qimallugu 
nuunnermi qaammatip nuuffiusup naanerani pisassaaq. 
  Imm. 2.  Siusinaartumik pensionisiallip maqaasineqarluni nalunaarutigineqarneraniit 
qaammatit pingasut qaangiunneranni uumaneralu uppernarsarneqarsinnaanngippat 
pisartagaqartitsineq qaammatip tulliup aallaqqaataanit unitsinneqassaaq. Siusinaartumik 
pensionisiaqarneq atuukkunnaassaaq, siusinaartumik pensionisiaqarnerup unitsinneqarneraniit 
ukiup ataatsip qaangiunnerani siusinaartumik pensionisialik suli uumanersoq 
uppernarsarneqarsinnaanngippat. Taamatut pisoqarsimatillugu siusinaartumik pensionisiassat 
unitsitsigallarnerup nalaani pineqartussaagaluit tunniunneqanngitsoornissaat 
aalajangiiffigineqassapput. 
  Imm. 3.  Katissimallutik aappariit, nalunaarsukkamik aappariit inooqatigiittulluunniit 
aappariit arlaat toqusimassappat, toqukkut qimanneqartup qaammatini marlunni tulliuttuni 
qaammatip naanissaata tungaanut aapparisimasami pisartagarisimasai 
pissarsiarisinnaasassavai taamaattoq takuuk § 4, imm. 2. 

Kapitali 12 
Ilanngaassisinnaatitaaneq 

 
  § 38.  Siusinaartumik pensionisianit inuttullu tapinit ilanngaassisinnaaneq aatsaat 
pisinnaavoq, akiitsut pisortanut akiligassaasimasut pinngitsaaliissummik akilerneqarnissaat 
aalajangiiffigineqarsimappata.  
   Imm. 2. Ilanngaassisarnissamut isumaqatigiissuteqartoqarsimalluniluunniit 
pinngitsaaliinikkut ilanngaassisoqartarnissaa imm. 1 saniatigut pisortat oqartussaaffiinut 
tunngassuteqarsimanngippata, tamakku atorsinnaassanngillat. 
 

Kapitali 13 
Naammagittaalliuteqarsinnaaneq 

 
  § 39.  Inatsisartut Inatsisaat manna toqqammavigalugu kommunalbestyrelsimit 
aalajangiisimanerit inatsisartut peqqussutaat Inunnik Isumaginninnerup aqunneqarnera 
aaqqissuusaaneralu pillugit aalajangersakkat naapertorlugit Isumaginninnermi 
Maalaaruteqartarfimmut suliassanngortinneqarsinnaapput, takujulli imm. 2.                 
   Imm. 2.  Siusinaartumik pensionisiaqartitsisarnermi isumasioqatigiit siusinaartumik 
pensionisiaqalersinnaanermut itigartitsilluni imaluunniit sulisinnaassutsip annertussusia 
pillugu naliliinerit nalileeqqilluniluunniit aalajangiinerat §§ 12 siusinaartumik 
pensionisiaqartitsisarneq pillugu maalaaruteqartarfimmut 
suliassanngorteqqinneqarsinnaapput. 
  Imm. 3.  Siusinaartumik pensionisiaqartitsisarneq pillugu maalaaruteqartarfimmit 
aalajangikkat, ingerlatsiveqarfinnut allanut suliassanngorteqqinneqarsinnaanngillat. 
 
 

Kapitali 14 
Aningaasalersuineq naatsorsuuserinerlu 

 
  § 40.  Siusinaartumik pensionisianut, meeqqat tapiinut inuttullu tapinut aningaasartuutit 
kommuninit tamakkiisumik akilerneqartassapput. 
  Imm. 2.  Siusinaartumik pensionisiallit kommunit agguataarnerisa avataani 
aalajangersimasumik najugaqartut pensionisiaannut, meeqqanut tapisiaannut inummullu 
tapisiaannut aningaasartuutit Nunatta Karsianit akilerneqartassapput. 
  Imm. 3.  Siusinaartumik pensionisialinnut Kalaallit Nunaata, Danmark-ip 
Savalimmiulluunniit avataanni aalajangersimasumik najugaqartunut, siusinaartumik 
pensionisianut aningaasartuutit Nunatta karsianit akilerneqartassapput. 

  Imm. 4.  Inatsisartut peqqussutaannik aqutsinermut aningaasartuutit oqartussaasutut 
akisussaasumit akilerneqartassapput. 
  Imm. 5.  Siusinaartumik pensionisiat Inatsisartut inatsisaata matuma sioqqullugu 
pisinnaatitaaffinngortinneqarsimasut, inatsisip matuma atuutilersinneqarneratigut siunissaq 
isigalugu kommuninit tamakkiisumik isumagineqartalissapput. 
 
  § 41.  Qaammatit ukiup naanerata kingorna kingusinnerpaamik kvartalip siulliup 
qaangiunneraniit qaammatip ataatsip qaangiutinnginnerani kommunimi siusinaartumik 
pensionisianik pisartagaqartut pillugit kisitsisitigut paasissutissat kommunalbestyrelsip 
Naalakkersuisunut nalunaarutigissavai. 
  Imm. 2.  Paasissutissat nalunaarutigineqartussat imarisassaat ilusilersorneqarnissaallu pillugit 
malittarisassat Naalakkersuisunit aalajangersarneqassapput. 
   

Kapitali 15 
 

Atortuulersitsinermi ikaarsaariarnermilu aalajangersakkat 
 

  § 42.  Inatsit atuutilissaaq 1. juli 2015-imi. 
  Imm. 2.  Tamatuma kingunerisaanik Inatsisartut peqqussutaat nr. 4, 7. maj 2007-imeersoq 
atorunnaarsinneqarpoq.  
 
  § 43.  Innuttaasut siusinaartumik pensionisiaqalersimasut aammalu inatsisip matuma 
atuutilernerani 60-inik ukioqalersimanngitsut,  inatsisartut inatsisaat manna 
toqqammavigalugu ukiut 5-t qaangiutinnginnerini sulisinnaassusertik pillugu 
naliliiffigineqassapput. Innuttaasut siusinaartumik pensionisiaqalernissamut 
akuerineqarsimasut aammalu inatsisip atuutilernerani 60-inik ukioqalereersimasut, 
piumagunik sulisinnaassusertik pillugu nalilersortissinnaapput. 
       
 
Namminersorlutik Oqartussat, ulloq xx.xx.2014 

Inatsisissatut siunnersuummut oqaaseqaatit 


 


Siunnersuummut nalinginnaasumik oqaaseqaatit 


 


1. Aallaqqaasiut 


 


Siusinaartumik pensionisiaqarnerup nutaamik aaqqissuussiffigineqarneranut aallaaviuvoq 


Naalakkersuisunngortitsinermut atatillugu politikkikkut isumaqatigiissut, tassami 


Naalakkersuisooqatigiit kissaatigimmassuk, nunatsinni innuttaasut tamarmik 


periarfissinneqassasut nunatta ingerlanneqarnerani nammaqataanissaminnut. Kikkulluunniit 


avataannut inissinneqassanngillat, tassami nunarput tassaasariaqarmat kikkulluunniit 


peqataanissaannut naligiissumik periarfissaqartitsisoq. Tamanna 


oqarluartaarutaannaassanngilaq, tigussaasumillu periarfissiissutigineqartariaqarluni. 


Naalakkersuisut kissaatigivaat innuttaasut akornanni pissakinnerusut periarfissinneqarnissaat, 


tassami ukiuni arlaqaleqisuni imatut ineriartortoqarsimammat inuit sulisinnaagaluartut 


pisortanit pilersorneqarlutik inuusaaseqaleriartorsimallutik, tamatumani aamma 


siusinaartumik pensionisiaqartut isigineqarlutik. 


 


Taamaattumik Naalakkersuisut isumaginninnikkut suliffeqarnikkullu nutaamik 


aaqqissuussinerminnut tunngatillugu saqqummiuppaat, siusinaartumik 


pensionisiaqartitsisarnermut tunngatillugu sinaakkutassat nutaat. Naalakkersuisummi 


isumaqarput, siusinaartumik pensionisiaqartitsisarnermi, piginnaanngorsaasarnermi aammalu 


piffissami sivikinnerusumi nikerartumilluunnit suliffeqarsinnaanermut tunngatillugit 


nutaamik aaqqissuussisoqartariaqartoq, tamatumuunalu aqqutissiuunniarneqartariaqartoq suli 


amerlanerusut pisortanit aningaasalersorneqarnermiit nammineq suliffeqarnermikkut imminut 


napatinnissamut alloriarsinnaasassasut. 


 


Taamaattumik aamma Naalakkersuisut isumaqarput, amerlasuut – ingammillu siusinaartumik 


pensionisiaqalersimasut inuusukaanerusortaat – inuuniarnerminnut tunngatillugu 


pitsaanerusumik isumaqarnerusumillu inuunissaminnut aqqutissiuusseqataanerusalissasut, 


aalaakkaasumik ataavartumillu suliffeqarnermi akuuleqqinnermikkut. 


 


Pisariaqartuuvoq ilaqutariit aningaasaqarniarnerat eqqarsaatigalugu suut tamaasa isiginiarlugit 


periuseqarnissaq. Tamatumani kisiat pinnagu ilaqutariit oqimaatsorsioreertut akornanni inuk 


ataaseq. Aalaakkaanerusumik suliffeqarnermi akuunissamut aqqutissiuussissagaanni 


ulluinnarni inuuniarnermi inuuneq toqqissisimanarnerusoq aqqutissiuunniarneqartariaqarpoq. 


Aamma meerarisat eqqarsaatigalugit pingaaruteqarpoq taakkua siunissaat eqqarsaatigalugu 


meeqqeriveqarnikkut periarfissaqaannaratik aamma uninngaannaratik suliffeqartunik 


maligassaqartinneqarnissaat, tamatumuunalu sumiginnagaanikkut misigisimasat nuanniitsut 


nangeqqinneqartarnerat pinaveersaartinneqaqqullugit. 

Tamatuma saniatigut nalilersuiffigineqarsimavoq, ullutsinni siusinaartumik suliunnaarsimasut 


akornanni inoqartoq suli suliffeqarnermikkut tunniussaqarluarsinnaagaluartunik. Tamatumani 


sulisinnaasut ikigisassaanngeqaat, arlaatigut suliffeqalernermikkut nunatta 


ingerlanneqarneranut siunissaanullu sunniuteqarluarsinnaagaluartut. 


   


Nutaamik iluarsaasseqqinnikkut anguniarneqartoq tassaavoq, innuttaasut ataasiakkaat 


sulisinnaassusaasa isiginiarnerisigut ineriartortitsinissaq. Anguniarlugu innuttaasut 


ataasiakkaat suliffeqarnermi inissisimaqataasinnaalernissaat, tassuunatigullu aqqutissiuullugu 


allanit pilersorneqaannarani imminut pilersornissamut periarfissagissaalernissaq. 


 


2008-mi Ilaqutariinnermut Peqqissutsimullu Naalakkersuisoqarfik siusinaartumik 


pensioniaqartarneq pillugu nalunaarusiorpoq, tamatumanilu innersuussutigineqartut 


arlaqarsimallutik. Siusinaartumik pensionisiaqarnermut, sulisinnaalersitsiniaanermut aammalu 


ilaannakortumik nikerartumillu suliffeqalersinnaanissamut periarfissatigut aamma 


siusinaartumik pensionisiaqartitsisarneq pillugu nalunaarusiaqarnikkut 


tikkuussisoqarsimavoq. 


 


2. Siunnersuummi pingaarnerit 


 


Siusinaartumik pensionisiaqalernissaq akuerineqarsinnaassappat, taava pineqartoq 


sulisinnaanermigut ataavartumik annaasaqarsimasariaqarpoq. Sulisinnaassuserlu 


tamakkiisumik ilaannakortumilluunniit annaaneqarsimasariaqarpoq, taamaasilluni innuttaasoq 


pineqartoq tamakkiisumik ilaannakortumilluunniit sulisinnaajunnaarsimanini 


toqqammavigalugu pisartagaqarsinnaaleqqullugu. Innuttaasoq akunnattumik 


sulisinnaassuseqartoq nammineq napatinnissaminut periarfissaqartariaqarpoq, tassalu 


suliffeqarnerup iluani imaluunniit sulisitsiniaanerup iluani ilaannakortumilluunniit 


sulilersinniarneqarsinnaasariaqarluni. Taamaasiornikkut akunnattumik pensionisiaqarnera 


sulisarnermigut aaqqiissuteqarfigisinnaasassallugu. 


 


Nunatsinni siusinaartumik pensionisiaqartut, innuttaasut tamakkerlugit 5,4%-ii missiliorlugit 


amerlassuseqarput. 


 


Takussutissiaq. Innuttaasut akornanni siusinaartumik pensionisiaqartut amerlassusaat 


_______________________________________________________________ 


Kal.Nunaat Island Danmark Sverige  Norge 


_______________________________________________________________ 


     5,4 pct.        4,8 pct.         4,4 pct.          3,8 pct.        6,0 pct. 


_______________________________________________________________ 

Tassa nunarput Norge eqqaassanngikkaanni siusinaartumik pensionisiallit eqqarsaatigalugit 


qaffasissorujussuarmik inissisimavoq. Ulloq manna tikillugu nunatsinni siusinaartumik 


pensionisiaqartut qanoq iliuuseqarfigineqarpallaartarsimanngillat pilersorneqarnermiit 


imminnut pilersulersinnaanissaannut aqqutissiuussinermi.  


 


Takussutissaq. Siusinaartumik pensionisiaqartut ukioqqortussusaannut agguaqatigiissitsinikkut. 


Ukiui  Angutit        Arnat                Katill. Ataatsimoortillugit 


<25 (ilisimaneqanng.) 38 39 77 77 


25-29 61 41 102 179 


30-34 68 47 115 294 


35-39 65 43 108 402 


40-44 111 107 218 620 


45-49 234 192 426 1.046 


50-54 248 267 515 1.561 


55-59 295 287 582 2.143 


60-65 441 400 841 2.984 


>65 6 3 9 2.993 


Katillugit 1.567 1.426 2.993   


 


 


2.1 Siusinaartumik pensionisiaqalernissamut qinnuteqartarneq tamatumalu 


ingerlasarnera 


 


Innuttaasoq siusinaartumik pensionisiaqalerniartoq kommunimut qinnuteqaateqartussaavoq. 


Kommunip oqartussaasuisa qinnuteqaat suliarissavaat. 


 


2.1.1 Qulaajaaneq 


 


Inuit siusinaartumik pensionisiaqalerniarlutik qinnuteqaateqartut, siullermik 


qulaajaavigineqaqqaartussaapput. Tamatumani kommunip aallarniutaasumik, 


massakkuugallartumillu innuttaasup sulisinnaassusia nalilersuiffigissavaat, ilanngullugulu 


nalilersuiffigissallugu ilumut pineqartoq siunissami tamakkiisumik ilaannakortumilluunniit 


sulilersinnaanissaminut alloriarsinnaassanersoq, soorlu piginnaanngorsarneqarnermigut. 


 


Qulaajaaneq kommunimit ingerlanneqassaaq, sullissisut assigiinngitsut assigiinngitsunik 


soorlu ilinniartitaanermut, ilinniaqqinnissamut, sulilernissamut (sulilersitsiniaanerni 


aqutsisoqarfinnit) il.il. piginnaassuseqartunit, pisariaqarpallu kommunip iliuuseqarneratigut 


immikkut piginnaaneqartunik allanik suleqatissarsiornermigut nalilersuititsissaaq. 


 


Qulaajaanerup ingerlanerani innuttaasup piginnaasaqarfii nalilersuiffigineqassapput, 


ilanngullugulu nalilersuiffigineqassalluni suliffigissarneqarnissamut periarfissai qanoq 


isikkoqarnersut, taamaasiornikkullu ilumut pineqartut sulileqqinnissaminnut tamakkiisumik 


ilaannakortumilluunniit alloriarsinnaanersut nalilersuiffigineqassalluni. 

Qulaajaanerup tamakkiisumik kingorna kommunimit nalilerneqarsimappat, pineqartoq 


sulilernissamut sungiusartinneqarnermigut tamakkiisumik ilaannakortumilluunniit 


suliffeqalersinnaassasoq, taava inummut pineqartumut tulluarsakkamut innersuunneqassaaq. 


Sulilersitsiniaanermi anguniarneqassaaq pineqartut siunissami suliffeqalernissaminnut 


periarfissaqarnissaa siunertaralugu. 


 


Piginnaanngorsaareernerup kingorna sulisinnaassutsimut nalilersuineq 


ingerlanneqarsinnaassaaq. 


 


Aappaatigulli qulaajaanerup aamma takutissinnaavaa, sulisinnaalersitsiniaaneq 


massakkorpiaq imminut akilersinnaanngitsoq, imatut paasillugu massakkorpiaq 


piginnaanngorsarnissaannut innersuussutigissallugu imminut akilersinnaanavianngitsoq. 


 


2.1.2 Piginnaanngorsaaneq 


 


Piginnaanngorsaqqiineq tassaavoq sulisinnaassutsip annertusarnissaa suliniutigalugu qanoq 


iliuuseqarneq. Kommunini oqartussat tassaapput innuttaasumut naleqqussakkamik 


piginnaanngorsaasartussat, tassuunatigut pineqartup sulisinnaassusiata pisariaqartitsineq 


naapertorlugu nalilersuineq toqqammavigalugu annertusaavigineqarnissaanik 


aqqutissiuussiniarneq. Piginnaanngorsaanissamut iliuuseqaatissat ilaqassapput 


ilinniartitaanermik imaluunniit piginnaanngorsaqqiinermik, naleqquffiusutut isigineqartunut 


piukkunnarsaanerit, sulilersinnaanissaq siunertaralugu misileraanerit, 


inuussutissarsiuteqalersinnaanissamut piukkunnarsaanerit aammalu assigiinngitsutigut 


qulaajaanerit. Pineqartup piginnaanngorsarneqarnissaa siunertaralugu, iliuuseqarfiginiakkap 


peqqissutsitigut atugarisai, ilinniarsimassusaa, sumi suliffeqarsimaneranut paasissutissat il.il. 


nalilersuinerni ilanngussuunneqassapput. 


 


Tamatumani pingaaruteqarpoq erseqqissaassutigissallugu, piginnaanngorsaaneq tassa kisiat 


pineqartup sulisinnaassusianik nalilersuinerit. Inussuutissarsiuteqalersinnaanissamut 


nalilersuinerit aamma tassaapput pineqartup inuussutissarsiutitigut ingerlatarisimasaanut 


assingusumik ingerlaqqissinnaanissaanut aqqutissiuineq. Piginnaanngorsaanermi 


isiginiarneqassaaq tamakkiinerusumik isiginnilluni pineqartup sulilersinnaanissaanut 


aqqutissiuussineq, soorlu immikkut piginnaasassanik tuniorarneratigut aammalu 


pisariaqassappat allatut inuussutissarsiuteqalersinnaanissaanut aqqutissiuussinerit. 


 


Siusinaartumik pensionisiaqartitsisarnerup nutaamik aaqqissuussiffigineratigut, tamatumanilu 


anguniakkat suliniuteqarfigineqarneranni, sulisitsiniaasarnermi pilersaarutaasartut 


sukumiinerulersinneqarlutillu annertusaavigineqassapput. Taamaattumillu pisariaqarluni 


piffimmi inatsisit nalilersuiffigeqqinneqarnissaat. 

2.1.3. Siusinaartumik pensionisiaqartitsisarnerni maalaaruteqartarfik 


 


Siusinaartumik pensionisisalerusullutik qinnuteqaateqartut, soorlu nakorsamit 


naliliiffigineqarsimanertik tunngavigalugu sulisinnaassuseqarnerat annikilluinnartuusimappat, 


taakkununnga piginnaanngorsarnissaanut nukiit atorneqassanngillat. Tamakkua pillugit 


toqqaannartumik isummerfigineqarsinnaasassaaq ilumut siusinaartumik 


pensionisiaqalersittariaqarnersut. Inuit tamakku tassaasinnaapput arlaatigut 


nappaateqalersimasut aammalu timiminnik atuinissaminnut piginnaanikillisimasut. Taakkua 


sungiusaraluaraanniluunniit siunertarineqartumut kinguneqartumik 


angummatsinneqarsinnaanavianngimmata, arlaatigut qanoq iliuuseqarfiginissaat 


unitsilluaannaraani isumaqarnerusimassaaq. 


 


Inuit piginnaanngorsarneqarnissamut innersuunneqartut, aatsaat sulisinnaassusiat pillugu 


naliliiffigineqassapput, iliuuseqarfigineqarnerat naammassisimalerpat. Sulisinnaassusia 


naliliiffigineqareerpat tamatuma kingorna naliliiffigineqassaaq, ilumut pineqartoq 


siusinaartumik pensioniaqartinneqartariaqarnersoq. 


 


Aammattaaq qitiusumik Siusinaartumik pensionisiaqartitsisarnermi Maalaaruteqartarfimmik 


pilersitsisoqassaaq. Taanna pingasunik ilaasortaqassaaq isumaginninnikkut, suliffeqarnikkut, 


ilinniartitaanikkut aammalu peqqissutsitigut nakorsatut piginnaaneqartuussallutik. 


Isumasioqatigiit taamaasillutik tutsuiginartunik aalajangiisarnissamut piginnaasaqassapput. 


Naatsorsuutigineqarpoq isumasioqatigiit siusinaartumik pensionisiaqarnissamut 


qinnuteqaatigineqarsimasut qaammatit tamaasa ataatsimiissutigisassagaat. Isumasioqatigiit 


AC-tut ilinniarsimasutut ukiumut affarmik sulisoqartarnissaat takorloorneqarpoq.  


   


Qitiusumik pensionisiaqartitsisarnermi isumasioqatigiit pilersinneqarneratigut anguneqassaaq, 


siusinaartumik pensionisiaqartitsisarnermi aalajangiisarnerit assigiiaakannersinnaasarnissaat, 


tamatumali saniatigut sukumiilluinnaqqissaartumik qinnuteqaatit nalilersuiffigineqartarnissaat 


qulakkeerneqarsinnaassalluni, tassami isumasioqatigiinni ilaasortaasut tamarmik immikkut 


ilisimasaqarnertik toqqammavigalugu toqqagaasartussaassammata. 


 


Kommunit paasissutissiissutigisimasaani ersarilluinnartuuvoq, kommunit siusinaartumik 


pensionisiaqartitsisarnerminni toqqammavigisartagaat assigiiaanngissinnaasartorujussuusut. 


Tassami aamma innuttaasut 100-uusimappata, kommunit qassinik siusinaartumik 


pensionisiaqartitsisarnersut assigiinngisitaartorujussuusinnaasarmata. Tamanna nunap 


immikkoortuini pissutsit assigiinngisitaarnerannik kisiat nassuiarneqarsinnaarpasinngilaq, 


kisiannili akuersaartarnermi periuserineqartartut assigiinngisitaarnerannik  


pissuteqartarsimassalluni.  


 


Takussutissaq. Innuttaasut amerlassusaannut sanilliullugu  siusinaartumik 


pensionisiaqartut tamakkiisumik isigalugit takussutissat 2012. 

Nassuiaat:  tungujortut: 2012-mi siusinaartumik pensionisiaqalersinneqarsimasut. 


 Aappaluttut: Innuttaasut amerlassusaannut sanilliullugit sius. pensionisiallit. 


 


Qulaani takussutissiap ersersilluarpaa, kommunit siusinaartumik pensionisiaqarniarlutik 


qinnuteqaateqartartut assigiinngisitaarpasittumik sulissuttaraat, tassami inuttussutsimut 


sanilliullugit pissutsit assigiinngisitaartorujussuummata. Siusinaartumik pensionisiaqalersartut 


kommunini tamani amerlassutsimikkut assigiikannersuusariaqarput, una ilisimasariaqarmat, 


innuttaasut sumiluunniit najugaqaraluartumik nappaatitigut atugarisaat 


assigiiaakannertarmata. Taamaattorli kommunini innuttaasut katitigaanerannut sanilliullugu 


inuussutissarsiornikkut pissutsit assigiinngissinnaasarput il.il., taamaattumillu siusinaartumik 


pensionisiaqalertartut piffinniit piffinnut amerlassutsimikkut assigiinngiiaarsinnaasassallutik. 


Pissutsillu tamakku annikinnerusumik assigiinngissuteqartoqartarnissaanut 


tunngavissaqassapput, kisiannili kisitsisit tunngavimmikkut taamak assigiinngitsiginerannut 


tamanna ilimanaateqartinnnneqanngilaq. Taamaattumik kommunini siusinaartumik 


pensionisiaqalersitsisarnerni assigiinngisitaartumik tunngaveqartoqartarsimassaaq, tamannalu 


aamma ilumuussasoq kommunit namminneq misilittakkatik ilimagisatillu naapertorlugit 


ilimagivaa. 


   


2.1.4 Qinnuteqaatit suliarineqartarnerat 


 


Inummut paasissutissat tunngavigalugit, ilaatigut qinnuteqaateqartup soorlu akissarsiassanut 


tapiiffigineqarluni imaluunniit pisortat suliffeqarfiutaani akunnattumik 


sulilersinniarneqarnermigut ilumut sulileqqissinnaanissamut periarfissai qanoq 


naliliivigineqarsimanersut ilanngunneqarsimassapput. Pineqartup ilinniarsimaneranut, 


suliffeqartarsimaneranut, inooqataanermi piginnaaneqarneratigut, 


nikeriarsinnaassuseqarneratigut, ilinniarusussuseqarneranut, soqutigisai suunerinik aammalu 


sulilernissamut  kissaatai sumiinnersut paasissutissatut ilanngussuunneqarsimassapput. 


Ineqarneranut aningaasaqarneranullu paasissutissat, inooqateqarnermini attaveqarfigisai 


aammalu peqqissutsimut tunngatillugu paasissutissat ilanngunneqarsimassallutik. 

Nakorsatigut naliliiffigineqarsimaneranut tunngatillugu tamakku siunissami 


sulisinnaassuseqarneranut isummersornermik ilaqartinneqartassanngillat. Tamatumunnga 


pissutaavoq, nakorsap peqqissutsimut naliliinera, naliliinernut assigiinngitsunut 


ilaaginnartussaammat, misissorneqartorlu silinnerusumik isiginnilluni tassanngaanniit 


naliliiffigineqartussaassanani. Immikkut suliffeqarsinnaanermut naliliisartut tamanna 


nalilersuiffigissammassuk. 


 


Kommunalbestyrelsip naliliiffigissavaa pineqartoq qaffasinnerpaamik, akunnattumik 


imaluunniit appasinnerpaamik siusinaartumik pensionisiaqartinneqassanersoq, tamatumali 


saniatigut qinnuteqaateqartunik siusinaartumik pensionisinissamut piumasaqaatigineqartunut 


angummassinnaanngitsunut itigartitsisinnaasassallutik. 


 


2.1.4.1 Sulisinnaassutsip nalilersornera nalilersoqqinneqarneralu. 


Sulisinnaassutsip nalilersuiffigineqarneranut atatillugu periuseq qanoq iliuuseqarnissamut 


sulisinnaassutsimullu naliliinissamut atorneqartussaq atorneqartassaaq. 


 


Sulisinnaassutsip nalilersorneqarneranut atatillugu suliffeqarnermi piumasaqaatit 


assigiinngitsut suut naammassineqarsinnaanersut sukumiisumik piareersarneqarsimallutillu 


pissusillit nalilersuinermi atorneqartassapput. Tamakku atorlugit ilumut nammineq 


isertitaqalernermigut imminut pilersorsinnaassanersoq misissorneqartassaaq. 


 


Inuup ilisarnaatai piginnaasaalu allattorneqarsimasut naapertorlugit qinnuteqaateqarsimasup 


sulisinnaassusia nalilersuiffigineqartassaaq. 


 


Siusinaartumik pensionisiaqalerniarluni qinnuteqaateqarsimasoq, soorlu assersuutigalugu 


nakorsap naliliisimanera toqqammavigalugu sulisinnaassuseqanngitsutut 


naliliiffigineqarsimappat, taava pinngitsoorani pisinnaasai pillugit nalunaarusiortoqarnissaa 


pinngitsoorneqarsinnaavoq. Inuit tamakku tassaasinnaapput imatut napparsimatigisut 


aammalu timikkut atuisinnaanermikkut ima piginnaanikitsigilersimasut, sukumiisumik 


sulisinnaassuseq pillugu nalilersuiffiginissaat akilersinnaassanngitsoq 


naliliiffigineqarsinnaapput. Tamatumani nakorsap sulisinnaassusianik naliliisimanera ima 


appasitsigisumik inissisimasinnaavoq, sumiluunniit suliffeqalersinnaanissaa 


takorlooruminaassasoq. 


 


ilitsersuummik sanasoqassaaq, tassanilu sulisinnaassutsip nalilersorneqarnerani 


periuserineqartussat allattorneqarsimassallutik. 


 


Inuit ilaasa sulisinnaassuseqarnerat piffissami kisiat aalajangersimasumi atuussinnaasarpoq. 


Innuttaasut killilimmik sulisinnaassuseqalersimappata nakorsaatit atorlugit peqqissaanerit, 


periutsit nutaat atorlugit passussinerit, soorlu nakorsaasersuisarnermi atortorissaarutit nutaat 


atorneqarnerisigut, arlaatigut sulisinnaassuseqarnerat qaffassarneqarsinnaavoq. Tamatuma 


saniatigut piffissaq sivisunerusoq atorlugu katsorsaanikkut, ataavartumik sukumiisumillu 

piginnaanngorsaqqiinikkut il.il., inuup pineqartup sulisinnaassusia 


qaffassaavigineqarsinnaavoq. 


 


Inatsisissatut siunnersuut aqqutigalugu saqqummiussaqarnikkut ilanngullugu 


siunnersuutigineqarpoq, inuit siusinnerusukkut siusinaartumik pensionisiaqartussanngorlugit 


aalajangiiffigineqarsimasut, ukiut tallimakkaarlugit sulisinnaassusaat 


nalilersuiffigineqaqqittalissasut.  


 


Aamma taamatut pineqartassapput innuttaasut 60-it inorlugit ukiullit, maleruagassat nutaat 


toqqammavigalugit siusinaartumik pensionisiaqartinneqalersimasut. Ukiut tallimat 


ingerlaneranni sulisinnaassusiat nalilersuiffigineqarlunilu inummut naleqquttumut 


piginnaanngorsarfigisinnaasaanut innersuunneqartarnissaa aqqutissiuunneqartassaaq, takukkit 


piginnaanngorsaasarneq pillugu immikkoortumi allaqqasut. 


 


Innuttaasut 60-inik ukioqalereersimasut maleruagassanut nutaanut ingerlaannartumik 


nuuallatsinneqassapput, aammalu sulisinnaassutsimikkut nalilersuiffigineqartariaqassanatik. 


Innuttaasut taamatut inissisimasut qaffasinnerpaamik siusinaartumik 


pensionisiaqartinneqartassapput. Taamaakkaluartoq innuttaasut tamatut inissisimasut, 


noqqaassutigisinnaavaat sulisinnaassutsiminnik nalilersuiffigineqarnissartik, 


akuersaarneqassallutillu nammineq isertitaqarsinnaanissaat periarfissaassasoq 


naliliiffigineqarsimappat.  


 


Tamatuma saniatigut innuttaasut taamatut inissisimasut pinngitsooratik 


naliliiffigineqartussanngortinneqassapput, pensionisiap saniatigut 80.000 kr.-nit sinnerlugit 


isertitaqarsimagunik. 60-it sinnerlugit ukiullit aammalu siusinaartumik pensionisiallit, 80.000 


kr.-nit sinnerlugit isertitaqarsimagaluarunilluunniit tamatigut naliliiffigineqartartussaanngillat. 


Taamaakkaluartorlu siusinaartumik pensionisiaqartoq 130.000 kr.-nit sinnerlugit 


isertitaqarsimaguni, pensionisiarisartagai isertitai naapertorlugit nungutsinneqarnissartik 


tikillugu annikilliartortinneqartassapput. 


 


2.2  Pensionisiat annertussusaat 


 


2.2.1 Pisartakkat angissutsimikkut allanngorartut 


 


Aaqqissuusseqqinnikkut aqqutissiunniarneqarpoq, siusinaartumik pensionisiat 


nikerarsinnaasassasut apeqqutaatillugu siusinaartumik pensionisiaqartup sulisinnaassusia 


apeqqutaatillugu. Tamatuma saniatigut massakkut aaqqissuussinermi atuuttut, tassa 


allanngorartitsilluni kisermaat, aappariit arlaa pensionisialik il.il. atorunnaarsinneqassallutik. 


 


Qaffasinnerpaamik pensionisiaqarniaraanni taava sulisinnaassuseq 0-imiit 25%-imut 


annertussusilerneqarsimassaaq. Akunnattumik mikinerpaamillu 


pisartagaqartinniarneqaraanni, taava sulisinnaassuseq 26%-imiit 75%-imut 

naliliiffigineqarsimassalluni. Pensionisiaq ilivitsuunngitsoq pissarsiarisarniaraanni pisartakkat 


assigiinngitsut marluussapput taavalu tamakkiisumik pisartakkat annertussutsimikkut 


ataasiussallutik. 


 


 Innuttaasup sulisinnaassusia 25%-iunngikkuni appasinnerusimappat, 


qaffasinnerpaamik pensionisiaqalersinneqarsinnaavoq. 


 Innuttaasup sulisinnaassusia 26%-imiit 50%-i tikillugu angissuseqarsimappat, 


pensionisiap qaffasinnerpaap 2/3-anik siusinaartumik, tassalu akunnattumik, 


pensionisiaqalersinneqarsinnaavoq. 


 Innuttaasoq 51%-imiit 75%-i tikillugu sulisinnaassuseqarsimappat, pensionisiassap 


qaffasinnerpaap affaanik, tassalu appasinnerpaamik, pisartagaqalersinneqarsinnaavoq. 


 


Immikkut isigineqarlutik allatut aaqqiivigineqarsinnaapput innuttaasut 26%-imiit 75%-i 


tikillugu sulisinnaassuseqarsimappata, ajoraluartumillu suliffissamut 


innersuunneqarsinnaasimanngippata. Taakkua suliffissamik naapertuuttumik 


nassaarussunneqarnissamik tungaanut qaffasinnerpaamik 


pensionisiaqalersinneqarallarsinnaapput. 


 


2.2.2 Pensionisiassat 


 


Qaffasinnerpaamik pensionisiassaq qaammammut 8.833 kr.-ninut annertussusilerneqassaaq 


(januar 2013-mi akit toqq.). Akit allat tamanna toqqammavigalugu 


annertussusilerneqartassapput.  


 


Takussutissaq.  Akissarsiassat – januar 2012-mi akit toqqammavigalugit. 


 


tamakkiisumik sulisinnaassutsimut sanilliullugu 


sulisinnaassutsip %-a. 


 


Januar 2013-mi akit 


toqqammavigalugit 


 


0 – 25 pct.  –Qaffasinnerpaaq 8.833 kr/qaamm. 


26 – 50 pct.- Akunnattoq 5.888 kr/qaamm. 


51 - 75 pct. –Appasinnerpaaq 4.417 kr/qaamm. 


 


Siusinnerusukkut pisartakkat annertussusilerneqartarsimapput, apeqqutaatillugu 


siusinaartumik pensionisialik utoqqalinermi siusinaartumilluunniit pensionisialimmik, 


suliffilimmik il.il. apeqqutaatillugu. Tamakku aallaavigineqarunnaassapput. 


 


Tamatuma saniatigut inummut meeqqamullu tapeq tunniunneqartarsinnaassammat. 


 


Innuttaasut akunnattumik appasinnerpaamilluunniit siusinaartumik pensionisiaqartut 


periarfissaqassapput siusinaartumik pensionisiamik saniatigut sulinermikkut 


isertitaqartarnissamut. Arlaatigut ulloq affarmik nalinginnaasumi suliffeqarsinnaapput, 

kisiannili suliffissat nalinginnaasut pissarsiariuminaassinnaasimappata, pisortat 


akileeqataanerisigut suliffiusinnaasunik pilersitsinikkut. Aaqqissuusseqqinnerup 


nassatarisaanik naatsorsuutigineqarpoq, akunnattumik suliffiusinnaasut arlaqaaluttut 


pilersinneqarsinnaajumaartut. 


 


2.3 Akunnattumik suliffissat il.il. 


 


Innuttaasut ilivitsuunngitsumik siusinaartumik pensionisiaqartinneqanngitsut, isertitatik 


annertusaavigisinnaavaat sulisinnaassusertik naapertorlugu piffissami akunnattumi 


suliffissarsinermikkut. 


 


Sulisinnaalersitsiniaasarnernut tunngatillugu suliniuteqarnerni sapinngisamik 


aqqutissarsiuunniarneqartassaaq pineqartut nalinginnaasumik suliffissarsisarsinnaasarnissaat. 


 


Tamatumunnga pingaartillugu tunngavigineqarpoq sulissutigineqartariaqarmat 


assersuutigalugu suliffeqarnermi isumaqatigiissutit aqqutigalugit nikittaattumik 


akunnattumillu sulisarsinnaanissamut periarfissat amerlisaavigineqarsinnaasarnissaat. 


Tamatuma saniatigut aqqutissiuunniarneqartariaqartoq piffissami ilaannakortumi 


sulisinnaasarnissamut periarfissat suliffeqarfinnik isumaqatigiissuteqarnikkut 


aqqutissiuunniarneqartassasoq, soorlu suliassat angisuut pilersinneqarnerannut, 


suliffeqarfinnik ingerlatsinissamut isumaqatigiissuteqarnikkut il.il. 


pilersinniarneqartassallutik. 


 


Arlaatigut ajornarsinnaasassaaq nalinginnaasumik suliffeqarnikkut ingerlatsivinni 


akunnattumik sulisinnaassuseqartut suliffissarsiuuttarsinnaasarnissaat. Taamaattumik 


pingaaruteqarpoq, siusinaartumik pensionisiaqartitsisarnerup nutaamik 


aaqqissuunneqarneranut tunngatillugu, suliffeqarfinni namminersortuni aammalu pisortat 


suliffeqarfiutaanni suliffissanik nutaanik pilersitsiortortoqarnissaa. Taamaattumik 


siunnersuutigineqarpoq, immikkut aningaasaliisoqartariaqartoq suliffissanik akunnattunik 


pilersitsiniarnissamut atugassanik, taamaasillunilu akunnattumik pensionisiaqalersimasut 


suliffissarsisinnaasarnissaat aqqutissiuunniarlugu. Aningaasaliissutit tamakku siusinaartumik 


pensionisiat sipaarniarfigineqarnerannut tunngatillugu sipaakkanit 


aningaasalersorneqarsinnaasassallutik. 


 


 


2.4. Pisartakkat annikilliartortinneqarsinnaanerat aammalu saniatigooqarneq 


pissutigalugu annikinnerusumik pisartagaqalersinnaaneq 


 


Matuma kingorna eqqartorneqassapput siusinaartumik pensionisiaqartitsisalernissami 


periarfissat pingasuusut qanoq paasineqartariaqarnersut, tamatumani saniatigut 


isertitaqartarnissaq periarfissaqarfigisimagaanni. 

2.4.1 Qaffasinnerpaamik siusinaartumik pensionisisartut eqqarsaatigalugit 


 


Siusinaartumik qaffasinnerpaamik pensionisiaqarsinnaanissamut akuerineqarsimasut, 


pensionisiamik saniatigut ukiumut 28.000 kr.-nit tikillugit ilanngaanneqanngikkaluarlutik 


isertitaqarsinnaatitaassapput. Isertitarineqartut 28.000 kr.-nit akimorlugit 


annertussuseqalersimassappata, siusinaartumik pensioniassat isertitat nalingat 


toqqammavigalugit annikillisaavigineqartassapput, taavalu 80.000 kr.-nit angusimagaani 


nutaamik sulisinnaassuseqarneq naliliiffigineqartussaassalluni. Saniatigut 80.000 kr.-nit 


angullugit isertitaqarsinnaasimagaanni isertitat ima qaffasitsigilersimassapput, 


isumaqalersitsissalluni siusinaartumik qaffasinnerpaamik pensionisiaqartoq ima 


sulisaleqqinnissamut piginnaaneqartigilersimassasoq, nutaamik nalilersuisoqaqqinnissaa 


pisariaqalersimassalluni, immaqalu tamatuma nassatarisaanik akunnattumik 


appasinnerpaamilluunniit pensionisiaqalersinnaasarnissamut inissinneqartarnissaq 


saneqqunneqarsinnaajunnaarsimassalluni. Pensionisiat nutaamik naliliisoqarnissaata 


tungaanut unitsinneqarallassapput, taavalu allatut inissiisoqarnissaata pisartakkat ~ 50.000 kr.-


nit annertussusilerlugit aaqqiisoqassaaq, naluneqanngippat siusinaartumik 


pensionisiaqartartoq ukiumut 125.000 kr.-nit missiliorlugit isertitaqalersimasoq. 


 


Innuttaasut 60-it sinnerlugit ukioqalersimasut, taamaattumillu sulisinnaassusertik pillugu 


pinngitsooratik nalilersuiffigineqartariaqarunnaarsimasut eqqarsaatigalugit, pisartagarisaat 


appariartuaartinneqartalissapput isertitarisaat 130.000 kr.-nit tikillugit 


annertussuseqalersimappata, tamatumami kingorna siusinaartumik 


pensionisiaqarsinnaajunnaassammata. 


  


Qaffasinnerpaanik siusinaartumik pensionisiarisartagarineqartut appariartortinneqalernissaat 


1:1-nngorsimappat, taava akunnattumik appasinnerpaamilluunniit pisartagaqalersinnaanissaq 


imminut akilersinnaasutut isigalugu periarfissanngortinneqassaaq, tassami taamaasineratigut 


qaffasinnerpaami inissisimanissaq saniatigut isertitaqarpallaarneq pissutigalugu 


periarfissaajunnaarsimassammat.  Pisartagarineqartut imatut ilusilersorniarneqarput tamatigut 


akilersinnaajuaannassasoq nutaamik nalilersorneqariarluni allatut inissinneqarsinnaasarnissaq. 


Sulisinnaassuseq qaffassimappat saniatigullu isertitaqarsinnaaneq ajornarunnaarsimappat, 


tamanna inuttaasunut periarfissatsialaasariaqarmat. 

Takussutissaq 1. Qaffasinnerpaamik pensionisiaqartut pisartagaasa 


appariartortinneqarsinnaanerannut takussutissaq 


 


 
Nalilerneqarsimavorli qaffasinnerpaamik siusinaarlutik pensionisiaqartinneqartut akornanni, 


ikittuararsuit annertunerusumik pensionisiap saniatigut isertitaqarnissamut 


periarfissaqarnavianngitsut. 


 


Qulaani takussutissiami misissuataarneqarsinnaavoq, qaffasinnerpaamik 


pensionisiaqartinneqartut qanoq inissisimanersut – titarneq immikkut ersarissagaq 


maluginiaruk. Pisartagarineqartut saniatigut immikkut isertitarineqarsimasut takutinniarlugit 


taamatut ersarissagaavoq.  


 


Tamatuma saniatigut takussutissiani takutinniarneqarpoq isertitarineqartartut tamaasa 


isigalugit takussutissiineq – taakkua qorsummik qalipaaserneqarsimapput. Isertitat 


annikitsutut isigineqartut 28.000 kr.-niusut, taakkua pisartagarineqartut 


apparsarneqarsinnaanerannut tunngaviginiarneqarsinnaanngillat, akerlianilli 


saniatigoorineqartut aammalu pisartakkanik ilanngaassisoqarsinnaaneranut 


tunngaviusinnaasut tassalu 28.000 kr.-niniit 128.000 kr.-ninut annertussuseqartut 


isertitaqqortunerulernermut aqqutissiuussisinnaanaviannginnamik takussutissiami ersigatik. 


Isertitat amerliartorsinnaanissaat tamatumani ersissappata, taava siusinaartumik pensionisialik 

appasinnerpaamik imaluunniit akunnattumik pissarsiaqarsinnaasutut inissinneqartariaqarpoq. 


Tassuunatigut aamma ersersinniarneqarpoq, arlaatigut saniatigut isertitaqartalersimagaanni 


akunnattumik appasinnermilluunniit pisartagaqalernissamut inissinneqarniarnissaq 


orniginartikkusunneqarmat. Siunertarineqartoq tassaavoq siusinaartumik 


pensionisiaqartinneqartup, taamatut aaqqissuussisoqarsimaneratigut allamut 


inissinneqarnissani noqqaassutiginiartassagaa. 


 


Titartakkami aamma malunnarsarniarneqarsimavoq, qanoq ilineratigut siusinaartumik 


pensionisiallip sulisinnaassutsimi nalilersuiffigineqarnissaa siunertaralugu 


aggersarniarneqartariaqarnersoq.  


 


2.4.2. Akunnattumik pensionisiaqartartut pillugit 


 


Akunnattumik siusinaarlutik pensionisiaqartinneqartut, ilivitsup 2/3-ilianik 


pissarsitinneqartartut, pensionisiaminnit ilanngaavigineqanngikkaluarlutik ukiumut 60.000 


kr.-nit tikillugit saniatigut isertitaqarsinnaatitaapput. Tassanngaanniit pensionisiat 


annertussutsimikkut ikiliartortinneqassapput 160.000 kr.-ninik isertitaqalernermi 


annaaneqassallutik.  


 


Takussutissaq 2. Akunnattumik pensionisiaqartinneqartut saniatigut isertitaqarnertik 


toqqammavigalugu annikillisaavigineqartarnerat. 


 


 


Siusinaartumik pensionisiaqartitsisarnerup qaffasinnerpaaffissaaniik imatut aaqqissuussaavoq, 


60.000 kr.-nit tikillugit saniatigooqarsinnaanissap tungaanut allannguuteqartussaanani, tassa 


taamannak saniatigut isertitaqarnikkut appartinneqarsinnaasassanani. Taava 

saniatigooqarnerup alliartornera toqqammavigalugu 160.000 kr.-nit angugaanni pisartagarisaq 


annaaneqartussaassalluni. Taamaattumik akunnattumik inissisimalluni siusinaartumik 


pensionisiaqarsinnaanissaq orniginarnerussaaq, tassami qaffasinnerpaamik inissisimasut kisiat 


60.000 kr.-ninik saniatigooqarsinnaassammata. 


 


2.4.3 Appasinnerpaamik siumoortumik pensionisiaqartut 


 


Appasinnerpaamik siumoortumik pensionisiaqartinneqartut, imminnut akornutaanngitsumik 


ukiumut 70.000 kr.-ninik saniatigut isertitaqarsinnaatitaapput. Tamatuma kingorna 


isertitaqqortussuseq naapertorlugu pensionisiassaq annikillisaavigineqassaaq, 170.000 kr.-


nillu sinnerlugit saniatigut isertitaqarsimagaanni annaaneqassalluni.  


 


Takussutissaq 3. Appasinnerpaamik pensionisiaqartut 


ikiliartuussiffigineqarsinnaanerinut assersuut. 


 
Akunnattumik appasinnerpaamillu siusinaartumik pensionisiaqartinneqartut 


qaffasinnerpaamik isertitaqarsinnaapput ukiumut 160.000 kr.-ninik aammalu 170.000 kr.-


ninik. Taakkua sinnerlugit isertitaqarsimagaanni siusinaartumik pensionisiat 


annaaneqassapput, pineqartorlu imminut pilersorsinnaasutut isigineqalissalluni.  


 


Siusinaartumik pensionisiaqartut ilaatigut unitsitsivigineqarallartutut 


inissisimatinneqarsinnaapput. Akunnattumik pensionisiaqalersinnaaneq 


atuutilerseqqinneqassaaq, sulisinnaassuseq annikilleqqissimappat, tamannalu 


toqqammavigalugu saniatigut isertitaqarsinnaassuseq tamakkiisumik ilaannakortumilluunniit 


ajornarsisimassappat. 

Pensionisiat ilanngaavigineqarsinnaanerannut aalajangersakkat imatut 


aaqqissuunneqarsimapput, pineqartumut akilersinnaajuaannassalluni sapinngisamik saniatigut 


allatut isertitaqarsinnaasarnissaq, aammalu saniatigut akissarsiarineqartartut suli 


qaffatsissinnaagaanni akilersinnaassasoq appasinnerpaamik siusinaartumik 


pensionisiaqarsinnaanissaq toqqarsimagaani. 


 


Naatsorsuinerit tamarmik 2012-mi akiusimasut toqqammavigalugit 


assersuusiarineqarsimapput. 


 


Siusinaartumik pensionisiaqartitsisarnissami aaqqissuussineq imatut ilusilerneqarsimavoq, 


pisartagarineqartut saniatigut isertitaqqortussuseq naapertorlugu 


allanngoriartorsinnaassallutik, soorlu aamma massakkut atuuttuni taamatut 


aaqqiisoqarsimasoq. Taamaattorli aamma imatut aaqqiisoqarniarluni, aatsaat siusinaartumik 


pensionisiaqartarnermi pisartagarineqartoq ammut aaqqiivigineqarsinnaasassasoq, pineqartut 


malunnaatilimmik isertitatigut allatut inissisimalersimaneratigut. 


 


 


2.5 Nutaamik aaqqissuussinerup tamakkiisumik atuutilivinnissaanut alloriarnermi 


aaqqiissutit. 


 


Aalajangiisuutinneqarpoq, siusinaartumik pensionisiallit tamarmik aaqqissuussinermut 


nutaamut immikkut aaqqissuussinikkut alloriaallatsinneqassasut. 


 


Aaqqissuussinermi nutaami inatsisip atuutilerneratigut 60-it inorlugit ukioqartut (kommunini 


sisamaasuni siusinaartumik pensionisiallit 2150-it missaat), aaqqissuussinerup 


atuutilersinneraniit ukiut 5-t qaangiutsinnagit sulisinnaassusertik naliliiffigiteqqittassagaat. 


Tamanna pitinnagu siusinaartumik pensionisiallit anginerpaasimasumik 


pensionisiaqartinneqarsimapput. Nalilersueqqinneq pereersimalerpat aammalu siusinaartumik 


pensionisiaqartup siusinaartumik pensionisiaqartitsisarnermut isumasioqatigiinnit 


aalajangiisimaneranik nalunaarfigineqarnissaanut, siusinaartumik pensionisiaasarsimasut 


qaammat pineqartoq naallugu qaammatip tulliata aallartinneraniit nutaamik 


inissinneqartussaassaaq, tassanilu akissaatissatut toqqammavigineqartussat pillugit 


aalajangersarneqarsimasut naapertorlugit pensionisiaqartinneqassalluni.  


 


Taamaasillutik kommunit nalilersussavaat, siusinaartumik pensionisiallit 400 miss. 


amerlatigisut ukiuni tallimani aggersuni ukioqqortussusaat naapertorlugu 


nalilersuiffigineqartariaqarumaartut. 


 


Eqqoriarneqarsimavoq, 60-it inorlugit ukiullit mannalu tikillugu pisartagaqarsimasut 


akornanni 15%-it siusinaartumik pensionisiassanik pisartagaqarsinnaajunnaassasut, 


taakkunanngali 90%-ii sulilersitsiniaanermut illuaallatsinneqarsinnaajumaartut aammalu 


10%-it nalinginnaasumik suliffittaarsinnaajumaartut. 

60-inik ukioqalersimanngitsut akornanni naliliiffigineqartussat eqqarsaatigalugit, 


naatsorsuutigineqarpoq taakkunannga 70 % qaffasinnerpaamik siusinaartumik 


pensionisiaqarsinnaasutut inissikkumaartut, 20%-it akunnattumik pensionisiaqarsinnaasutut 


inissinneqarumaarput, taavalu sinneruttut 10%-it appasinnerpaamut siusinaarlutik 


pensionisiaqarsinnaasutut inissinneqarumaarlutik.   


 


60-it sinnerlugit ukioqartut inatsisip nutaap atuutilersinneqarneratigut ulloq siullermiit 


aaqqissuussinermut nutaamut alloriartinneqarsinnaassasut naatsorsuutigineqarpoq. Taakkua 


pinngitsooratik sulisinnaassusertik pillugu nalilersuiffigineqartussaanngillat, taamaattorli 


pineqartup nammineerluni nalilersuiffigineqarsinnaanissani kissaatigisinnaassallugu. 60-it 


sinnerlugit ukiullit sulisinnaassuseqarnerat pillugu neqeroorfigineqartarnissaanut 


tunngaviuvoq, 60-it sinnerlugit ukiullit sulisinnaassutsimikkut piginnaanikillisimasut 


arlaqaalussinnaammata, taakkuli aamma kissaatigigunikku periarfissaqassasut 


akunnattumik/appasissumik pensionisiaqalersinnaanissamut inissinneqarnissaminnut 


kissaateqarsinnaassasut, tassami saniatigut isertitaqarnermikkut naallu pensionisiaminnit 


ilanngaaneqalaaraluarlutik periarfissaqalissammata anginerusumik 


isertitaqarsinnaalernissamut. 


 


Takussutissiaq. Aaqqissuussaanermit atuuttumiit siusinaartumik pensionisiallit 55-


iliisimanngitsut nikeriaallannissamut periarfissaat. 


Qassiuppat Ukioq O Ukioq 1 Ukioq 2 Ukiut 3 Ukiut 4 Ukiut 5 
 


Aqqiss. pisoqaq 2.143 1.714 1.286 857 429 0 
 


Qaffasissumik SP 0 193 386 579 771 964 
 


Akunnattumik SP 0 96 193 289 386 482 
 


Appasissumik SP 0 32 64 96 129 161 
 


Sulilerseqqitat il.il. 0 107 107 107 107 107 
 


  2.143  2.143 2.036 1.929 1.822 1.714 
 


(Ukiut qanoq aalajangiivigineqarnerat tunngavigalugu kisitsit nutaat takutinneqarsinnaassapput) 


 


Qulaani taaneqartutut takussutissiatigut maluginiarneqarsinnaavoq, 55-it inorlugit ukiullit 


siusinaartumik pensionisiaqarsimagunik, nalileeqqereernermi sumut inissittussaassanersut. 


 


Piffissap alloriarfiusup naaneraniit kommunit tamakkiisumik aningaasalersuisalissapput, 


taamaattumillu kommunit naatsorsuuserisarnissaannut kukkunersiuisitsisarnissaannullu 


piumasaqaatit peerneqarlutik.  

3. Pisortat isaannit isigalugu aningaasartuutissat allannguuteqarnissaat. 


 


Ulluni makkunani 3000-t missaannik amerlassusillit siusinaartumik pensionisiaqarput. 


Aaqqissuusseqqinnikkut naatsorsuutigineqarpoq, ukiuni aggersuni siusinaarlutik 


pensionisiaqartartut malunnaatilimmik ikinnerulerumaartut aammalu amerlanerusut 


sulisoqarnermut arlaatigut attuumassuteqalerumaartut, taamaattumillu appasinnerusumik 


siusinaartumik pensionisiaqartalerumaarlutik.  


 


Tamakkiisumik isigalugu siusinaartumik pensionisiaqartartut ikilinerisigut tamanna 


malunnaatilimmik aningaasartuutikillisaanermik kinguneqarumaarpoq. Akerlianik 


sulisitsiniaasarnermut aningaasartuutit immikkut iliuuseqarfigineqalernerisigut 


tamakkununnga aningaasartuutit qaffakkumaarput. Tamatumali saniatigut akunnattuni 


suliffeqalersitsiniarnernut aningaasartuutit qaffaallakkumaarlutik. Taamaattorli siusinaartumik 


pensionisiallit akileraarnerusalernissaat isertitaqarnerulernermik kinguneqartussaajumaarpoq. 


Tamatuma saniatigut qitiusumik siusinaartumik pensioniaqartitsisarnermi 


maalaaruteqartarfimmut aningaasartuutit aningaasartuutinut qaffaateqartitsiumaarlutik.    


 


Siusinaartumik pensionisiaqartitsisarnermi aningaasarsiassat naatsorsorneqartarput, 


akileraarutitigut akileraarutissanut killigititaasut eqqarsaatigilluareerlugit, soorluli aamma 


tamanna ajunngitsorsiassanut allanut taamatut pisartoq. Taamatut naatsorsuusseriaaseqarneq 


akerliatigut imatut sanngiissuseqarpoq, isertitatigut paasissutissat kingulliit minnerpaamik 


qaammatinik 8-nik pisoqaassuseqassammata. Taamaattumik akileraarusigassatigut isertitat 


aammalu naatsorsuinissami toqqammaviusussat piffissamut naatsorsuiffiusumut sanilliullugit 


nikingangaatsiarsinnaassallutik. Taamaattumik Naalakkersuisut misissuititsinertik 


aallartissimavaat, taamaasilluni isertitatigut naatsorsuinerit nutaajunerusut isumaginninnikkut 


ajunngitsorsiassaqartitsisarnerni toqqammavigineqarsinnaalernissaat 


periarfissiissutigeqqullugu. Tamanna akileraartarnermut ajunngitsorsiassanullu allanut 


ilanngullugu suliniutigineqartunut tapitartuunneqarsimavoq.  


 


Ilanngullugu siunnersuutigineqarpoq siusinaartumik pensionisiaqartitsisarnermut akissarsiat 


ukiumoortumik akit allanngoriartornerat toqqammavigalugit aaqqiivigineqartassasut. 


Tamannali malunnaatilimmik aningaasartuuteqarnerunissamut kinguneqarnavianngitsoq 


eqqoriarneqarsimavoq. 


 


Siusinaartumik pensionisiaqartarnermut aaqqissuussineq nutaaq 2015-imi 


atuutilersinneqassasoq aallaavigineqarpoq, tamatumali kingunerisaanik 60-inik 


ukioqalersimanngitsut ilumut siusinaartumik pensionisiaqartinneqartariaqarnersut nutaamik 


naliliiffigineqassalluni. Ukiut alloriarnermi atugassat 5-nut inissinneqarsimapput, 


taamaasilluni ulloq manna tikillugu pensionisiaqartinneqalersimasut sulisinnaassusertik 


pillugu naliliiffigineqaqqinnertik naapertorlugu allatut aaqqiivigineqarsinnaasarnissaat 


aqqutissiuunneqarsinnaaniassammat. Aaqqissuussinerup nutaap piviusunngortinniarneranut 


atatillugu aammalu aaqqissuusseqqinneq pitsaasumik kinguneqartissinnaajumallugu, taava 

pisariaqarpoq sulilersitsiniaasarnerit aammalu piffissami akunnattuni naleqqussarlugillu 


suliffiusinnaasut amerlatsisarneqarnissaat. 


Siusinaartumik pensionisiallit 3.000-t missiliorlugit amerlassuseqartillugit, taakkulu 


amerlanersaasa sulisinnaassusertik pillugu naliliiffigineqartarnissaat 


piviusunngortinneqassappat, tamatuma nassatarisaanik kommunini suliassat 


amerlatsinngitsoornavianngillat. Inatsisip atuutilernerata kinguninngua pisariaqassaaq 


sulisussanik suli amerlanerusunik aammalu sulisinnaassutsimik nalilersuisinnaasunik 


atorfinitsitsisariaqarnissaq. 


Inatsisip nutaap atuutilerneraniit alloriarnermi nalilersueqqinnerit pinissaani, sulisussat nutaat 


8-t ukiumut 3,2 mio.kr.-inik naleqartussat atorfinitsinneqartariaqassapput, taakkuli 


kommuninut aningaasaliissutigineqassallutik. Taamak amerlatigisunik sulisussanik 


atorfinitsitsisoqarnisssaa tagginneqarpoq, inuup ataatsip nalilersuiffigineqarnissaanut 


agguaqatigiissillugu nal.ak. 8-t atortariaqartarnissaat aallaavigalugit. 


Suut tamaasa isigalugit naatsorsuutigineqarpoq, nutaamik aaqqissuussinikkut piffissaq 


ungasinnerusoq isigalugu annertuumik sipaaruteqartoqarsinnaajumaartoq. Tamatuma 


saniatigut alloriarneq tamanna inuiaqatigiit aningaasaqarnerannut atugarissaarnerannullu 


kinguneqarluarumaarput. 


 


3.1. Aningaasartuutit immikkoortiternerinut periusissat. 


 


1. januar 2002 tikillugu kommunit aningaasartuutit 10%-ii nammattarpaat, sinnerilu 90%-ii 


landskarsimit akilerneqartarsimallutik. 1. januar 2002 kingorna kommunit aningaasartuutit 


50%-ii akilertalersimavaat, sinneri 50%-it landskarsimit akilerneqartalerlutik. Tamannalu 


aaqqissuussinerup atuutilernissaanut atuuttussaassaaq. 


 


Taamaattoq kommunit aaqqissuusseqqinneqarnerannut tunngatillugu nutaaliornermi 


tikkuarneqarsimavoq, aningaasartuutit tamakkerlugit kommunit akilertalertariaqaraat, tassami 


isumaginninnikkut aningaasartuutaasartut amerlanersaat aamma taamatut 


aaqqiivigineqartarsimammata. Tamanna aningaasartuutit aaqqiivigineqarnissaannut aammalu 


utikajaartumik matussusiivigineqartartunut ikilisaassutaasinnaassalluni. 


 


Aningaasaliissutigineqartartut assigiinngitsut pillugit kommuninut aningaasaliisarnerni 


naapertuuttumik aaqqiivigineqartarnissaat suliniutigineqartuartarpoq. Siunertarineqarluni, 


kommunit kajumissaarneqassasut sulisinnaalersitsiniaanerit aammalu piffissami akunnattumi 


suliffiusinnaasut pilersinniartassagaat. 


 


Taamaattumik siunnersuutigineqarpoq siusinaartumik pensionisiaqartitsisarnermi 


aningaasartuutit ukiuni alloriarfiusuni kommunit landskarsillu 50%-50%-imik avittassagaat, 


tamatumali kingorna 100%-imik kommuninit aningaasalersorneqalerumaartut. Akerlianilli 


sulisitsiniaasarnermut aningaasartuutaasartut 50%-ii kommuninit aammalu sinneri 50%-it 


landskarsimit akilerneqartassasut. Taamaasiornikkut aqqutissiuunniarneqarpoq kommunit 

kajumissaarneqartassasut periarfissat tamaasa naapertorlugit innuttaasut pilersorneqarnermiit 


imminnut pilersulersinnaalernissaannut aqqutissiuussiniartarumaartut. 


 


Piffissap alloriarfiusup naaneraniit kommunit tamakkiisumik aningaasaliisuusalissapput, 


taamaattumillu kommunip naatsorsuutinik kukkunersiuinermilu takussutissanik 


nassiussisarnissaa peerneqarluni. 


Takussutissaq. Aningaasartuutissat agguarneqarnissaat 


Peqqussut Kommunit aningaasalersuinissaat Landskarsip akiligassai 


Siusin.pensionit 100 pct. 0 pct. 


Sulilersitsiniaan. 50+ pct. Annerp. 50 pct. 


Nikitt.sulinerit 50 pct. 50 Pct. 


3.2. Alloriarnermi aningaasartuutissat kingunerisassaat. 


 


Ukiut 60-it inorlugit ukiullit aammalu kommunini sisamani najugaqartut 2.150-usut inatsisip 


akuersissutigineqarneraniit ukiuni 5-ni tulliuttut ingerlaneranni sulisinnaassusertik 


nalilersortittussaavaat. Taamatut nalilersorneqarnissartik tikillugu siornatigut 


pisartagarisimasatik maleruagassat pisoqqat toqqammavigalugit pigiinnartussaassavaat, 


akilersuisarnerni aalajangersakkat il.il. toqqammavigalugit. Nalilersuiffigineqareerunik 


aammalu siusinaartumik pensionisiallip siusinaartumik pensionisiaqartitsisarnermi 


isumasioqatigiit aalajangiinerisa pissarsiarineqarnissaasa tungaanut, qaammatip tulliuttup 


aallartinneraniit maleruagassat nutaat toqqammavigalugit pisartagaqartinneqalissapput, 


taamaattumillu pissarsiassat nutaat atuuttut aammalu ilanngartuisarnissamullu periutsit 


naapertorlugit akissaateqalersinneqassapput. 


 


Takorloorneqarpoq maannakkut siusinaartumik pensionisiaqartinneqartartut akornanni 15%-it 


missaat aammalu 60-it inorlugit ukioqartut, siusinaartumik pensionisiaqartitsisarnermiit 


akuujunnaassasut. Taakkua 90%-ii sulilersinnaanissaminnut sungiusarneqalissapput aammalu 


10%-it nalinginnaasumik suliffittaarsinnaanissaat takorloorneqarluni. 


 


60-it inorlugit ukiullit aammalu sulisinnaassusiannik nalilersuiffigineqaqqittussat 


eqqarsaatigalugit, 70%-ii qaffasinnerpaamik pisartaqalersinnaanissaat eqqoriarneqarpoq, 


20%-it akunnattumik inissinneqassangatinneqarput, sinnerilu 10%-it appasinnerpaamik 


pensionisiaqartussanngortillugit inissinneqassallutik.  

Takussutissiaq. Siusinaartumik pensionisiaqartitsisarnerup nutaamik 


aaqqissuussiffigineqarnerata aningaasatigut malitsigisassai. 


  Ukioq 0 Ukioq 1  Ukioq 2 Ukioq 3 Ukioq 4 Ukioq 5  


Aaqq. pisoqaq 
165.029.35


8 
132.023.48


6 
99.017.615 66.011.743 33.005.872 0 


Qaffasissumik SP /  0 14.958.193 29.916.386 44.874.579 59.832.772 74.790.965 


Akunnattumik SP /  0 5.070.411 10.140.822 15.211.233 20.281.644 25.352.055 


Appasissumik SP  0 1.281.964 2.563.928 3.845.893 5.127.857 6.409.821 


Akunnattumik suliat  0 3.276.218 6.552.437 9.828.655 13.104.874 16.381.092 


Sulilersitsiniaaneq 
sakkortuneq  


0 8.736.582 8.736.582 8.736.582 8.736.582 8.736.582 


Ukiup ataatsip 
ingerlanerani 


sulersitsiniaanissanut 
sukumiinerusumut 


aningaasartuutit 


0 3.200.000 3.200.000 3.200.000 3.200.000 3.200.000 


  0 
165.346.85


6 
156.927.77


1 
148.508.68


6 
140.089.60


1 
131.670.51


6 


Sipaarutit  0 -317.497 8.101.588 16.520.673 24.939.757 33.358.842 


60+ 0 -2.951.335 -2.951.335 -2.951.335 -2.951.335 -2.951.335 


Katillugit 0 -3.268.832 5.150.253 13.569.338 21.988.422 30.407.507 


 


Takussutissiami takuneqarsinnaavoq siusinaarlutik pensionisiaqartut amerlassusaasa allatut 


aaqqissuussinikkut allanngortinneqarnerisigut, aningaasartuutit sunnerneqarsinnaajumaartut. 


60-it inorlugit ukiullit aammalu ukiut 5-t ingerlanerini tamakkerlugit 


nalilersuiffigeqqinnerisigut, aningaasartuutit ukiumut 33 mio.kr.-nit tikingajallugit 


sipaaruteqarfigineqarsinnaanissaat eqqoriarneqarpoq. Ukioq siulleq eqqarsaatigalugu 


aningaasartuutit 0,3 mio.kr.-inik qaffariaateqarumaartut eqqoriarneqarluni.  


  


Sipaaruteqaatissanut ilanngunneqarsimapput, sulisitsiniaasarnermut akunnattumillu 


suliffiusinnaasunik pilersitsinernut ukiumut 5 mio.kr.-nit immikkut 


aningaasartuutigineqartassammata. 


 


60-it sinnerlugit ukiullit aaqqissuussinermut nutaamut immikkut naliliivigeqqinnagit 


nuuneqassapput, tamannalu ukiumut 3,6 mio.kr.-inik aningaasartuuteqarfiunerussalluni. 


Nutaamik aaqqissuussinerup nassatarisaanik ukiumut aningaasartuutit 3,2 mio.kr.-inik 


qaffaateqariarlutik, ukiut pingajussaani sipaarutit amerlanerulernissaat ilimagineqarpoq. 


 


3.3. Siusinaartumik pensionisiaqartitsisarnermi maalaaruteqartarnerni 


isumasioqatigiinnut aningaasartuutit. 


 


Siusinaartumik pensionisiaqartitsisarneq pillugu aaqqissuusseqqinnermut atatillugu 


pilersinneqassaaq siusinaartumik pensionisiaqartitsisarnermi maalaaruteqartarnermi 


isumasioqatigiit. Taakkua sulisinnaassuseq qinnuteqaateqartut sulisinnaassusaannik 

nalilersuisassapput tamannalu tunngavigalugu aalajangiisassallutik. Naatsorsuutigineqarpoq 


maalaaruteqartarnerni isumasioqatigiit qaammammut ataasiarlutik naapittarumaartut, tassalu 


ukiumut 12-eriarlutik naapittassallutik. 


 


Isumasioqatigiit 3-nik ilaasortaqassapput, taakkuli immikkut ilisimasaqarnertik 


toqqammavigalugu toqqagaasassallutik. Piginnaasaqarfigisaat tassaallutik isumaginninnikkut, 


suliffeqarnikkut, ilinniartitaanikkut peqqinnissakkullu immikkut ilisimasaqarnertik. 


Peqqinnissamut tunngatillugu nakorsamik issiasoqassaaq. Isumasioqatigiit siulittaasussaanik 


toqqaasoqartassaaq. 


 


Ataatsimiinnissat ingerlannerinut piareersarnerinullu qaammammut nal.ak. 10-t 


atorneqartarnissaat naatsorsuutigineqarpoq. Taakkuli nal.ak. 1.000 kr.-imik 


akilerneqartassallutik. 


  


Tamatuma saniatigut isumasioqatigiit ataatsimiiffigisinnaasaanik aammalu ullup affaata 


nalinganik inatsisilerituumik kiffartuunneqartarnissaat takorloorneqarluni. Taassuma 


ataatsimiinnissanut-, suliassanut-, kommunit tungaanut piareersaatit siunnersuinerillu, 


naammagittaalliorsinnaanermut ilitsersuinerit il.il. ingerlattassavai. Tamakkununnga 


ukiumoortumik aningaasartuutit katillugit 180.000 kr.-nit miss. annertussuseqassasut 


takorloorneqarpoq. 


 


Isumasioqatigiit allattoqarnerannut tunngatillugu takorloorneqarpoq Ilaqutariinnermut 


Inatsisinillu Atuutsitsinermut Naalakkersuisoqarfimmi assingusumik suliaqartut peqatigalugit 


inissinneqarumaartoq. 


 


Kommunit annertunerusumik suliakkerneqarnavianngillat, tamakkununnga qinnuteqaatit 


suliassarereeramikkit. 


 


Takussutissaq. Siusinaartumik Pensionisiaqartitsisarnermi Isumasioqatigiit. 


Ilaasortat 3-t akissaataat, nal.ak. 120-t à 1.000 kr. 360.000 kr. 


AC ukiumut affaq, isumasioqatigiinnik kiffartuussisussaq 180.000 kr. 


Allaffeqarneq ingerlatsinerlu, ilanngullugit angalanissat 700.000 kr. 


Katillugit 1.240.000 kr. 


 


 


4. Inuussutissarsiortut aningaasatigut allaffissornikkullu nammatassaat 


 


Inatsisissatut siunnersuutip inuussutissarsiutinik ingerlataqartut sunnertussaassavai, 


aaqqissuussinerup nutaap siunertarimmagu innuttaasut pisortanit aningaasalersorneqartut, 


siunissami suliffissarsitinniarnerusalernissaat. 


Tamanna inuussutissarsiornermik ingerlatsisunut iluaqutaassaaq, sulisinnaasut 


amerlissammata. 

 5. Avatangiisit innuttaasullu sunnerneqarsinnaanerat 


  


Inatsisissatut siunnersuut toqqammavigalugu iliuuserineqartut arlaatigut innuttaasut 


peqqissusaannut sunniuteqarsinnaanissaat naatsorsuutigineqarpoq. Sulilersitsiniaanerit, 


akunnattumillu suliffissatut pilersinneqartussat aqqutigalugit, tamakku imatut 


kinguneqarsinnaapput, siusinaartumik pensionisiaqarnissamut qinnuteqarsimasut 


sulisinnaassutsimikkut ikiorsiivigineqarnermikkut piginnaaneqalissasut arlaatigut 


suliffissarsisinnaanissaminnut, taamaasillunilu imminut pilersornissamut periarfissaat 


annertusissallutik. Akerlianilli pisortanit pilersorneqarunnaassallutik.  


Imminut pilersorneq toqqammavigalugu inuunerup iluarisimaarnerulerneratigut, tamatuma 


peqqinnartuunera naluneqanngilaq, tassuunatigummi nammineq timigisaq peqqissuserlu 


iluarisimaarnarnerusoq toqqammavigalugu, innuttaasoq periarfissinneqassammat pisortanit 


aningaasalersorneqaannarani imminut napatissinnaalernissaminut. 


Toqqaannanngikkaluamik pineqartut inuusaaserisaasa allanngortinneratigut – tassami ulloq 


manna tikillugu pisortanit aningaasalersuinnarneqalersimasarmata – inuuneq 


iluarisimaarnarnerulerlunilu peqqissuunissaq anguniarlugu suliniuteqarsinnaasarnissaq 


ajornannginnerulerumaartoq qularutigineqanngilaq. 


 


6. Innuttaasunut sunniutigisassai 


Inatsisissatut siunnersuutip nassatarisussaavaa, innuttaasut 20%-iisa siusinaartumik 


pensionisiaqartinneqartut, qanorluunniit isertitatigut atugaqaraluarunik pensionisisarnermi 


qaffasinnerpaaq pissarsiarisassagaat pillugu aalajangersagaq atorunnaassasoq. Taamaattumik 


siusinaartumik pensionisialuppaaluit annertuumillu saniatigut isertitaqartartut, siusinaartumik 


pensionisisarnerminni 20%-imik pissarsiaqartartut pisartakkatik annaassavaat. Taamatut 


minnerpaamik pensionisiassap qaffasinnerpaaffissaata 20%-inik pissarsisinnaatitaanerup 


atorunnaarsinneqarnissaa tunngaveqarpoq, innuttaasut sulisinnaassutsimikkut ataavartumik 


ajornartorsiuteqartut ikiorserneqartarnissaat. Inuussutissaqarnissaat siunertaralugu 


ikiorserneqartarnissaat, pissutaalluni suliffeqarnissamut periarfissaat 


ajornakusoortinneqarlunilu saniatigut akissarsisarnissamut periarfissaqarsimanngimmata. 


Siusinaartumik pensionisisartut kisiannili annertuumik saniatigooqartartut, imminnut 


pilersorsinnaanissaat naatsorsuutigineqartariaqarpoq. Taamaattumik naapertuuttutut 


isigineqarani, sulisinnaassuseqartut sulisinnaajunnaarsimasutut pilersorneqartarnissaat. 


  


Tamatuma saniatigut soorunalimi siusinaartumik pensionisiaqarsimasunut 


aningaasaqarniarneratigut sunniuteqarumaarpoq, naammi pensionisiaat appartinneqaraluartoq, 


saniatigut imminut pilersornissaminnut periarfissaat suliffissarsinermikkut 


annertusissammata. 

Unneqqarissumik oqaatigissagaanni nunatsinni innuttaasut taamatut inissisimalersimasut 


suliffissarsisinniarsinnaanissaat ajornakusoortarpoq. Ingammik aningaasarsiornikkut 


periarfissap ajornakusoorsimatillugit, pineqartut suliffissarsiniarsinnaasarnissaat 


ajornaatsuinnaanavianngilaq. Taamaattumik aaqqissuusseqqinnermut tapitartuullugu 


eqqunniarneqarput akunnattumik sivisussuseqartumik suliffiusinnaasut 


amerlisarneqarsinnaanissaat. 


 


Piginnaanngorsaaniarneq aqqutigalugu iliuuseqarnerunerit, tamatumali nassatarisaanik 


amerlanerit periarfissinneqarnissaat imatut aamma kinguneqarumaarpoq, innuttaasut suli 


amerlanerusut suliffissarsinissamut periarfissinneqarnissaat. 


 


Tamatuma saniatigut aaqqissuusseqqinnikkut qulakkeerniarneqarpoq, siusinaartumik 


pensionisiaqartut akunnattumik appasissumillu inissinneqarsimasut taamatullu najugaqarfinni 


suliffissaqarniarnikkut periarfissaluffiusuni najugaqartut, suliffinnik naleqquttunik 


pilersitsisoqarnissaata tungaanut utaqqiisaasumik qaffasinnerpaamik pisartagaqarnissamut 


inissikkallarneqarsinnaasassammata. 


 


7. Aaqqissuusseqqinnerup nassatarisassai allat 


 


Naatsorsuutigineqanngilaq siunnersuut toqqammavigalugu allatigut 


sunniuteqangaarumaartoq. 


 


8. Pisortaqarfinnik kattuffinnik il.il. tusarniaanerit. 


 


Siunnersuut ukununnga tusarniaassutigineqarsimavoq: 


Taamatullu Namminersornerusuni Naalakkersuisoqarfiit, KANUKOKA, NUSUKA, KNIPK, 


Kattuffik Utoqqaat Nipaat, Inooqat, SIK, Kalaallit Nunaanni Sulisitsisut Peqatigiiffiat, AK, 


IMAK, PIP, ASG, PPK, KNAPK, APK, Isumaginninnermi Naammagittaalliuuteqartarfik, 


BDO, Inuit Pisinnaatitaaffiinut Kalaallit Nunaata Siunnersuisoqatigiivi.  


 


Ukua tusarniaasimanermut akissuteqarsimapput: 


Akissuteqaatit ilanngussatut nassiunneqarput. 

Aalajangersakkanut ataasiakkaanut oqaaseqaatit. 


 


§ 1-imut 


Aalajangersakkami pineqartut atuutereersumit ingerlateqqiinnarneqarsimapput. 


 


Imm.1-mut 


Inuit danskisut innuttaassuseqarnerat tunngaviatigut toqqammavigalugu utoqqalinermi 


pensionisianik pisartagaqalersinnaapput.  


 


Imm.2-mut 


Danskit naalagaaffianni innuttaaqataannginneq pillugu aalajangersakkat § 1, imm. 2-mi 


atuarneqarsinnaapput. Tamatumani danskisut innuttaassuseqanngitsut qanoq 


aalajangersaavigineqarsimanerat allaqqalluni. Danskisut innuttaassuseqannginneq 


naammassineqarsinnaasimanngippat, aappaatigut periarfissaqarpoq piumasaqaatinik 


naammassinninnissamut, pineqartoq Nunat Avannarliit Isumaqatigiissutaat malillugu 


utoqqalinermi pensionisiaqarsinnaanissamut, Kalaallit Nunaani sivikinnerpaamik ukiut 


pingasut qinnuteqannginnermini najugaqarsimaguni. 


 


Nr. 1  


Innuttaasut naak danskit naalagaaffianni innuttaaqataasutut akuerineqarsimanngikkaluarlutik 


siusinaartumik pensionisiaqalersinneqarsinnaapput, pineqartoq Nunat Avannarliit 


Isumaginninnikkut Sillimmasiisarnermi Isumaqatigiissutaasumi aalajangersakkat 


naammassinniffigisinnaappagit.  


 


Pineqartup siusinaartumik pensionisiaqalinnginnermini ukiumi ataatsimi kingullermi 


suliffeqarsimassasoq aammalu/imaluunniit ukiuni kingullerni pingasuni 


naalagaaffeqatigiinnerup iluani najugaqarsimanersoq, takuuk § 3. Tamatuma saniatigut 


qinnuteqaateqannginnermi naalagaaffimmi isumaqatigiissummik atuutsitsisumi 


najugaqarsimasuunissaq piumasaqaataavoq. Aammattaaq piumasaqaataalluni siusinaartumik 


pensionisiassanik pisartagaqarnissamut piumasaqaatit naammassineqarsinnaasimassasut. 


Nunat Avannarliit Isumaginninnikkut Sillimmasiisarnermi Aalajangersagai Ilaqutariinnermut 


Naalakkersuisoqarfiup aqutarivai. 


 


Nr. 2-mut 


Siusinaartumik pensionisiaqarniarluni qinnuteqaateqartoq danskisut 


innuttaassuseqarsimanngippat, qinnuteqaateqartoq periarfissaqassaaq siusinaartumik 


pensionisiaqalersinnaanissamut, pineqartup qinnuteqannginnermini minnerpaamik ukiuni 3-ni 


nunatsinni najugaqareersimaguni. 


Piumasaqaataavoq piffissaq pineqartoq ataavartuusimasariaqartoq, innuttaasullu 


allattorsimaffianni allassimasuunissaq taamatullu aalajangersimasumik, § 2-mi immikkut 


tikkuarneqartut naapertorlugit najugaqarsimasuusimanissaq. 

§ 2-mut 


 


Aalajangersakkani pineqartut siornatigut malittarisassaasimasuni allannguuteqartinnagit 


ingerlateqqinneqarsimapput. 


Aalajangersimasumik najugaqarsimaneq imatut paasineqartussaavoq, inigisami 


aalajangersimasumi najugaqartuusimanissaq, tassani nalinginnaasumik sinittarsimanissaq, 


tamatumani eqqaassanngikkaani sulinngiffeqarluni, sulinermut atatillugu angalatilluni, 


napparsimalluni assigisaatigulluunniit peqquteqarluni tassani najugaqarsinnaasimannginneq. 


Aamma pisatarisat tassani inissisimassapput. 


 


Aalajangersakkani naqissuserneqarpoq, siusinaartumik pensionisiaqalersinnaanermi 


pineqartut aamma tassaammata nunani avannarlerni aammalu nunani EØS-ip 


isumaqatigiissuteqarfigisaaneersut. EØS-imut isumaqatigiissut 1992-imi atsiorneqarpoq, 


taavalu 1. januar 1994-mi atuutilersinneqarluni, ilanngullugit kingorna ilassutissatut il.il. 


isumaqatigiissummut tapitartuunneqarsimasut. 


 


Nunat Avannarliit tassaapput Danmarki, Finlandi, Islandi, Norge aammalu Sverige, taavalu 


nunat namminersornerulersimasut Savalimmiormiut, Kalaallit Nunaat Åland-ilu. Pineqartut 


tamarmik Nunani Avannarlerni Isumaginninnikkut Sillimmasertarneq pillugu 


isumaqatigiissummut atsioqataasimapput. 


 


Nunani Avannarlerni nunat tamarmik, Savalimmiut Kalaallit Nunaallu eqqaassanngikkaanni 


EØS-imi ilaasortaapput. 


Nunat EØS-imik isumaqatigiissutillit tassaapput Island, Lichtenstein aammalu Norge, taavalu 


EU-mi ilaasortat: Belgia, Bulgarien, Cypern, Estland, Finland, Frankrig, Grækenland, 


Holland, Irlandi, Italia, Kroatia, Letland, Litauen, Luxembourg, Malta, Polen, Portugal, 


Rumænien, Slovakiet, Slovinien, Spanien, Tuluit Nunaat, Sverige, Tjekkiet, Tyskland, 


Ungarn aamma Østrig.  


 


Nunat EØS-imi ilaasortaasut EØF-imi peqqussut nr. 883/2004-meersoq aammalu 


piviusunngortitsinissamut peqqussut nr. 987/2009-meersoq isumaqatigiissutigisimavaat, 


tamatumali kingorna Nunani Avannarlerni Isumaginninnikkut Sillimmasiisarnermi 


Isumaqatigiissut naapertuuttunngorsarneqarsimalluni. Nunani Avannarlerni 


Isumaginninnikkut Sillimmasiisarneq pillugu isumaqatigiissummi ersippoq, nunani 


pineqartuni inatsisitigut aalajangersakkat ilumut atuuttunngortinneqarsimanerat 


aalajangiisuusartoq, taamaattumillu nunani assigiinngitsuni siusinaartumik pensionisiassanik 


piffissami assigiimmi pisartagaqartoqarsinnaanngitsoq.   


 


Maluginiaqquneqassaaq Nunani Avannarlerni Isumaginninnikkut Sillimmasertarneq nunani 


naalagaaffeqatigiit iluaniittuni atorneqarneq ajormat. Taamaattumillu Nunatsinni 


siusinaartumik pensionisiaqalersimaneq Savalimmiunut Danmarkimullu 


nuutsinneqarsinnaanngimmat. 

§ 3-mut 


 


Manna tikillugu aalajangersagaasimasoq imatut allanngortinneqarsimavoq massakkut 


utoqqalinermi pensionisiaqalernissamut piffissaliussaq tikkuarneqarsimammat, qassinik 


ukioqarnissaq taaneqarsimanani. Tamatumani apeqqutaammat innuttaasoq qaqugukkut 


utoqqalinermi pensionisiaqartinneqalersinnaanera, tamannalu utoqqalinermi 


pensionisiaqartitsisarneq pillugu inatsisini aalajangersaavigineqarsimapput. 


 


Kalaallit Nunaanni, Qallunaat Nunaanni Savalimmiunilu ukiuni pingasuni 


najugaqarsimanissamik piumasaqaat 15-inik ukioqalersimanermiit aammalu utoqqalinermi 


pensionisiaqalersinnaanissamut qinnuteqaateqartunut tamanut atuuppoq. 


Piumasaqaataanngilaq, aalajangersimasumik ukiuni pingasuni kipitinneqanngitsumik 


najugaqarsimanissaq imaluunniit nunami aalajangersimasumiissimanissaq. Soorlu ukiut 


marluk Kalaallit Nunaanniissimagaanni ukiorlu ataaseq Qallunaat Nunaanniissimagaanni 


siusinaartumik pensionisiassanik pissarsisoqarsinnaavoq. Sumi najugaqarneq innuttaasut 


nalunaarsorneqarfianni allaqqasut toqqammavigalugit nalilersuisoqartassaaq. 


 


§ 1, nr. 2 aamma § 3 naapertorlugu ukiuni pingasuni najugaqarsimanissamut piumasaqaat 


assigiinngissuseqarpoq. § 1, imm. 2, nr. 2-mi allaqqasut naapertorlugit tamatumani 


pineqarpoq innuttaasup danskisut innuttaaqataanissaminut piumasaqaatit 


naammassisimanngimmagit, aammalu Nunani Avannarlerni Isumaginninnikkut 


Sillimmasiisarneq pillugu isumaqatigiissummut ilaatinneqarani. Tamatumani 


piumasaqaataavoq, ataavartumik ukiuni 3-ni qinnuteqaateqannginnermi 


najugaqartuusimanissaq. § 3-mi allaqqasutut aamma ukiuni 3-ni aalajangersimasumik 


najugaqartuusimanissamik piumasaqaatitaqarpoq, ukiulli pingasut tassani pineqartut 


ataavartuunissaat piumasaqaataaffiunatik.  


 


§ 4-mut 


 


Imm.1-mut 


Aalajangersakkami naleqqussaavigineqarput siusinaartumik pensionisiallit inooqateqarlutik 


inuusut aammalu katinnikuullutik aappariillutilluunniit inuusut. Tamatumani pineqarmat 


najugaqatigiinnermi sipaarniartoqarsinnaammat. 


 


Aalajangersakkatigut naqissusiivigineqarpoq, pineqartut katissimasuunngikkunik, 


aalajangersimasumik/nalunaarsukkamik aappariittariaqartut imaluunniit piffissami 


sivikinnerpaamik ukioq ataatsimi aappariittutut inooqatigiittuussariaqartut. 


 


Innuttaasut allattorsimaffiisigut qulakkeerneqarsinnaavoq siusinaartumik pensionisialik 


katissimanngitsoq ilumut inersimasumik inooqateqarnersoq, tamannalu 


maluginiarneqarsimappat pissusissamisuussasoq misissuiffigissallugu ilumut pineqartut 

katissimasutullusooq inooqatigiinnersut. Ilumut inooqatigiinnersut 


taamaattuunnginnersulluunniit, siusinaartumik pensionisiallip nammineerluni 


paasissutissiineratigut uppernarsaaviginiarneqarsinnaavoq, ilumut aningaasaqarnikkut 


ataatsimuussuseqarpat, ataatsimoorussaminnik meeraqarnerpat, angalaqatigiittarnerpat il.il.  


 


Ilumut siusinaartumik pensionisiaqartoq allamik inooqateqarsimassappat, soorlu 


assersuutigalugu ilaqutarisaminik – tassalu aappariinnertut taaneqarsinnaanngitsumik, taava 


siusinaartumik pensionisialik kisermaatut naliliiffigineqartussaavoq. Siusinaartumik 


pensionisiallit aammalu katissimanngikkunik, aappariittut nalunaarsukkamilluunniit 


inooqateqartut, taava tamatumani apeqqutaassanngilaq ilumut najugaqatigiinnersut, tassami 


taamaassimappat imminnut pilersoqatigiinnissaminnut pisussaaffeqarsimassammata. 


 


Imm.2-mut 


Siusinaartumik pensionisialik katissimaguni, nalunaarsukkamik aappaqalersimaguni 


imaluunniit inooqateqaruni, kisermaatut naliliivigineqassaaq, katissimasaa, nalunaarsukkamik 


aapparisaa imaluunniit inooqatigisaa ulloq unnuarlu angerlarsimaffimmi 


najugaqalersimassappat, takuuk § 22. Naak siusinaartumik pensionisialik tunngaviatigut suli 


katissimasimaguni, nalunaarsukkamik aappaqarsimaguni inooqateqarsimaguniluunniit 


taamatut pisoqarsimatillugu aappaqarnerminut tunngatillugu iluaquseqqajunnaarsimassaaq. 


Taamaattumik pissusissamisoornerusimassalluni siusinaartumik pensionisiaqartoq 


kisermaatut isigineqalersimassappat, tassami aapparisaq ulloq unnuarlu angerlarsimaffimmut 


nuussimassappat siusinaartumillu pensionisiassami 20%-iatut kisiat annertutigisoq 


pissarsiarisinnaalersimassammagu. 


 


§ 5-imut 


 


Matumani maleruagassanut atuussimasunut sanilliullugu allannguisoqarsimavoq, tassami 


utoqqalinermut pensionisiaqarsinnaanermut tunngatillugu 65-inik ukioqalernermi 


pensionisiaqarsinnaatitaassimaneq massakkut allanngortinneqarsimammat, taamaasilluni 


innuttaasoq utoqqalinermut pensionisiassarsisinnaanngitsoq siunissami siusinaartumik 


pensionisiaqalersinnaassimassalluni. 


 


Aalajangersakkatigut naqissusiivigineqarpoq, siusinaartumik pensionisiaqarsinnaaneq 


tunngaviatigut kisiat inunnut 18-nik ukioqalereersimasuniit utoqqalinermut 


pensionisiaqalersinnaaneq tikillugu pissarsiarisinnaatitaalersimammat. Qaqugukkut 


innuttaasoq utoqqalinermut pensionisiaqartinneqarsinnaalissanersoq, utoqqalinermi 


pensionisiaqartitsisinnaanermut atatillugu inatsisini aalajangersaavigineqartarpoq. 


 


§ 6-imut 

Matumani maleruagassaasimasut allannguallatsinneqarsimapput. Siunissami siusinaartumik 


pensionisiaqalersitsisoqarsinnaassanngimmat isumaginninnikkut inissisimaneq 


toqqaannartumik pissutigiinnarlugu. 


 


Aalajangersakkatigut naqissusiivigineqarpoq, siusinaartumik pensionisiassat kisiat inunnut 


sulisinnaassutsimikkut killilimmik piginnaaneqalersimasunut, soorlu timikkut 


aammalu/imaluunniit tarnikkut nappaateqalersimaneq pissutigalugu. Timikkut 


tarnikkulluunniit nappaatit aamma sivisuumik tarnikkulluunniit nappaatitut 


pissuseqartuusinnaapput imaluunniit innarluuteqarnikkut nappaataalersimasinnaallutik.  


 


Erseqqissaavigineqassaaq nappaatit ataavartumik timikkut aammalu/imaluunniit tarnikkut 


sulisinnaassutsimik ajornarsisitsisuusimassammata. Timikkut piginnaanikillisimaneq 


assersuutigalugu sivisuumik suliffeqarsimanikkut pissarsiarineqarsimasinnaavoq, 


oqimaatsulerisarnikkut timeq immaqa assigiiaarpallaamik atortarneratigut 


piginnaanikillisoqarsimasinnaalluni. 


 


”Ataavartumik sulisinnaajunnaarneq” imatut paasineqassaaq, ilimanarani pineqartup 


sulisinnaassusia qaqugumulluunniit pitsanngoqqinnavianngitsoq. Aappaatigullu ilumut 


nalornissutigineqarsimappat sulisinnaassusia appavissimanersoq, taava qinnuteqaateqartoq 


siusinaartumik pensionisiaqartinneqalersinnaanngilaq. Taava aamma pineqartoq allatut 


isumaginninnikkut ikiorsiivigineqartariaqarpoq. Tamatumani nalinginnaasumik inatsisartut 


peqqussutaat naapertorlugu pisortanit ikiorserneqartussaasimassaaq.  


 


§ 7-imut 


 


Aalajangersakkat pineqartut siornatigut malittarisassaasimasuni allannguuteqartinnagit 


ingerlateqqinneqarsimapput. 


 


Imm.1-mut 


Aalajangersakkami matumani Nunani Avannarlerni allani malittarisassat ilusiligaanerat 


malippaa, prorata-temporismillu tunngavik pensionisiat isumannaallisaatitut piffissap 


najugaqarfiusup sivisussusia tunngavigalugu tunniuttagaasutut isigineqarnerannut 


attuumassuteqarluni. 


 


Kalaallit Nunaata Nunat Avannarliit Isumaginninnikkut Isumannaallisaaneq pillugu 


Isumaqatigiissutaanik 1. januar 1994-imi akuersineratigut pro-rata-temporisimik tunngaviup 


aamma pensionisiat brøkinngorlugit naatsorsorneqartarnerat pillugu isumaqatigiissummi 


malittarisassat inunnut Naalagaaffeqatigiinnerup killeqarfiisa iluanni nuuttunut 


atorneqarnissaat siunertaasimanngilaq. Taamaalillutik inuit Danmarkip, Savalimmiut 


Kalaallillu Nunaatalu akornanni nuussinnaapput, ukiunilu killigaanngitsuni 


Naalagaaffeqatigiinnerup iluani nunani ataasiakkaani najugaqarsinnaallutik, 


taamaakkaluartorli nunami najugaqarfigisaminni/namminersorneruffiusumi tamakkiisumik 

pensionisiaqarsinnaatitaallutik, pensionisiaqalersinnaassagaanni piumasaqaatit 


eqqortinneqaannarpata. Piffissat Kalaallit Nunaanni, Danmarkimi Savalimmiunilu 


najugaqarfiusut katinneqassapput, Naalagaaffeqatigiinnerup iluani pensionisiaqalerumalluni 


qinnuteqaateqartoqarnerani piffissaq najugaqarfiusoq tamarmiusoq naatsorsorneqassalluni. 


Pensionisianik tamakkiisunik pisinnaatitaaneq piffissaq najugaqarfiusoq ukiunik 40-nik 


sivisussuseqarpat anguneqassaaq, naak 15-inik ukioqalernermiit utoqqalinermi 


pensionisiaqalernissaq tikillugu ukiut 40-iugaluartut. Taamaaliornikkut qulakkeerneqassaaq, 


inuit assersuutigalugu ukiuni arlalinni nunani allaniittut, suli Kalaallit Nunaanni 


tamakkiisumik pensionisiaqarsinnaanermik katersinissaat anguneqarsinnaavoq. 


 


Assersuut 1: 


Inuk 50-inik ukiulik siusinaartumik pensionisianik pisartagaqarsinnaatitaavoq. Taanna ukiuni 


30-ni nunatsinni najugaqarsimaguni. Piffissaq najugaqarfiuvissoq tassaavoq ukiut 30-


t/qaammatit 360-it (30x12=360). Pappialarsornikkut piffissaq najugaqarfigisaa 15-inik 


ukioqalernerminiit 50-inik ukioqalernissaminut imaappoq (50-15)=Ukiut 35-t/qaammatit 420-


t (12x35=420). 


 


Fyrretyvendedelit pisinnaatitaaffigisat amerlassusii imatut kisinneqarput: 


360 (piffissaq najugaqarfiuvissoq) x ass. 50 (15-inik ukioqalernerup kingorna ukiut katersat 


amerlanerpaaffissaat siusinaartumik pensionisianik pisartagaqalernissaq tikillugu, ukiut 65-it 


(ilumut utoqqalinermi pensionisiaqarsinnaaneq ukiut 65-iusimappata) – ukiut 15-it= ukiut 50-


it = 18.000 


 


Ukiut najugaqarfigisimasat ukiut 15-ileereernermiit utoqqalinermut pensionisiaqalernissamut 


katersinissamut atorneqarsimasinnaasut gangerlugit, taava najugaqarfigisimasinnaasunut 


agguarlugit, taamaasilluni assersuusiornermi 1-imi imaassimassooq: 18.000 : 420 = 42,85. 


Siusinaartumik pensionisianik tamakkiisunik pisartagaqalernissaq anguneqartoq 42/40-uvoq, 


taannalu brøkimit ilivitsoq tikillugu qaffasinneruvoq. Taamaattumik pensionisiat tamakkiisut 


tunniunneqarsinnaanngussapput (allamik naamik). 


 


Assersuut 2: 


Inuk 40-nik ukiulik siusinaartumik pensionisianik pisartagaqarsinnaatitaavoq. Taanna ukiuni 


tallimani nunatsinni najugaqarsimavoq ukiut 5/qaammatit 60-it (5x12=60) 15-inik 


ukioqalernerminiit pensionisianik pisartagaqalernissami tungaanut. Pappialarsornikkut 


piffissaq najugaqarfigisaa kisikkaanni 15-inik ukioqalereernerata kingorna imaassaaq ukiut 


25-t/qaammatit 300-t (40-15=ukiut 25-t x 12=300). 


 


Fyrretyvendedelit pisinnaatitaaffigisai imatut kisinneqassapput: 


60 (piffissaq najugaqarfiuvissoq) x 48 (15-inik ukioqalernerup kingorna ukiut katersat 


amerlanerpaaffissaat siusinaartumik pensionisianik pisartagaqalernissaq tikillugu, ukiut 65-it 


– ukiut 15-it= ukiut 50-it) = 3.000 

Piffissami najugaqarsimaneq, 15-inik ukioqalernermiit utoqqalinermi 


pensionisiaqalernissamut killigititaq tikillugu, ukiunngorlugit gange-raanni, taavalu teoritisk-


imik najugaqarsimasinnaanermik agguaraani, assersuut 2 imaassagaluarpoq: 3000 : 300 = 10. 


 


Taava tamakkiisumik pensionimit brøkip 10/40-atut naatsorsuineq inerneqarsimassaaq.   


 


Imm.2-mut 


Siusinaartumik pensionisitsinermi tunniussineq nassaarineqassaaq siusinaartumik 


pensionisiaqartup piffissami najugaqarsimaneri tunngavigalugit, taakkulu 


naatsorsorneqassallutik ullut/qaammatillu amerlassusaat toqqammavigalugit. Akerlianik 


utoqqalinermi pensionisiaqalereernermi ukiut qassit toqqammavigineqassallutik. 


 


§ 8-mut 


 


Aalajangersagaq nutaajuvoq, naqissusiivigalugulu siusinaartumik pensionisiaqalerniarluni 


qinnuteqaateqartoq, qanoq periuseqarluni tamatumunnga qinnuteqaateqassanersoq. 


 


Imm.1-mut 


Aalajangersakkatigut naqissuserneqarpoq kommuni pisussaaffeqartoq qulaajaassalluni 


aammalu misissussallugu, qinnuteqaateqartup sulisinnaanissani qanillisarsinnaanera 


assigiinngitsutigut iliuuseqarfigineqarluni. Siusinaartumik pensionisiaqalersinnaaneq aatsaat 


aalajangiiffigineqarsinnaavoq, misissugassat assigiinngitsut misissorneqarsimareerpata. 


Tunngaviatigullu § 9, imm. 2 aalajangiisuutinneqassalluni, tassanimi pineqarmat ilumut 


piginnaanngorsaasinnaanissaq pinngitsoorneqarsinnaanersoq, qinnuteqaateqartup timikkut 


eqqarsartaatsimigullu atugarisai tamanna pisariaqartissimassappassuk.  


 


Periarfissat ilagisinnaavaat sulilersitsiniaalluni sungiusartitsineq aammalu assigiinngitsutigut 


iliuuseqarnerit. Periarfissat tamaasa aqqusaarneqassapput siusinaartumik 


pensionisiaqalerusuttup sulileqqissinnaanissaa anguniarlugu iliuuseqarnermi. 


Siunertaajuassaaq qinnuteqaateqartup periarfissagissaarnerulernissaa imminut tamakkiisumik 


ilaannakortumilluunniit pilersulersinnaalernissaminut. 


 


Imm.2-mut 


Aalajangersagaq nutaajuvoq naqissusiillunilu siusinaartumik pensionisiaqalernissamut 


qinnuteqaateqartoq tamatigut qulaajaaffigineqartussaasoq, taannalu aqqutigalugu 


aalajangiiffiginiarneqassammat kingorna qanoq pisoqarsinnaassanersoq. Tamatumunnga 


pissutaavoq siusinaartumik pensionisiaqalerniarluni qinnuteqaateqartoq 


piginnaanngorsarneqarnissaminut innersuunneqartussaammat, tamatumani 


kommunalbestyrelsip naliliiffigisimappagu, pineqartup piginnaanngorsarneqarnermigut, 


takuuk imm. 3, sulilersinnaanissani angusinnaassagaa. 

Kommunip qulaajaalluni suliaqarnermini siullermik nalileqqaassavaa, pineqartup 


sulisinnaassuseqarnera. Tamatumani siunertarineqassaaq siusinaartumik 


pensionisiaqalerniarluni qinnuteqaateqartup piginnaasaanik qulaajaanissaq, aammalu sutigut 


mianerineqartariaqarnersoq paasisaqarfigiumallugu. 


Siusinaartumik pensionisiaqalerniartup sutigut tamatigut qulaajaaffigineratigut, sutigut 


piginnaaneqarnersoq paasiniarneqassaaq, qanorlu piginnaasai suliffeqarnerup iluani 


iluaqutiginiarneqarsinnaanersut. Qinnuteqaateqartup piginnaasaanik samminninnermi 


periuseq alla atorneqassaaq, tamatumanimi aporfigisai pivallaarnagit suliffeqarnerup iluani 


periarfissarisinnaasai isiginiarneqartussaammata. 


 


Imm.3-mut 


Aalajangersakkatigut naqissusiivigineqarpoq qinnuteqaateqartoq 


piginnaanngorsarneqassasoq, kommunip tamatumani nalilersimappagu piginnaasai 


tunngavigalugit sulilersitsiniaanikkut anguneqarsinnaanngitsut. 


 


Aalajangersakkatigut anguniarneqarpoq piginnaanngorsaaneq kommunip oqartussaassuinit 


piareersarneqassasoq qinnuteqaateqartoq peqatigalugu. Taamatut 


piareersaqatigiittoqartariaqarneranut siunertarineqarpoq kommunip qinnuteqaateqartullu 


aqqutigineqartussat pillugit pissarsinarnerpaap tulluarnerpaallu aqqutigineqarnissaa 


anguniagaqarnermini aqqutiginiarsinnaaniassammassuk. Tamatumani eqaatsumik aammalu 


sukkasuumik qinnuteqaateqartoq peqatigalugu sullissisoqartassaaq. 


 


Qinnuteqaateqarsimasoq peqatigineqassaaq, taamaasiornikkut anguniakkat 


ajornannginnerpaamik anguneqarsinnaanissaat aqqutissiuunneqartassaaq. 


Piginnaanngorsaanerup iluatsittumik ingerlasinnaaneranut aalajangiisuuvoq 


qinnuteqaateqartup piginnaanngorsaanerup qanoq ingerlanneqarnissaa pillugu 


isumasiorneqartaruni. Taamaattumik pingaaruteqarpoq innuttaasup suleqatigilluarniarnissaa, 


aammalu kommunip sapinngisamik qinnuteqaateqartup isumaanik tusaaniartarnissaa.  


 


Qulaajaanerup piginnaanngorsaanerullu ingerlaneqarsimanerat toqqammavigalugu 


siusinaartumik pensionisiaqalernissamut qinnuteqaateqartup ilinniarnerup sulilersinnaanerullu 


tungaanut piginnaasai unammilligassaalu suunersut qulaajaavigineqassapput. Tamakku 


suliarisimanerannut uppernarsaatissat § 14-mi eqqartorneqarsimapput. 


Piginnaanngorsaanermi immikkullu sulilersitsiniaanermi periutsit piginnaanngorsaasarneq 


pillugu maleruagassani atuarneqarsinnaapput. 


 


§ 9-mut 


 


Imm.1-mut 


Aalajangersakkatigut naqissusiivigineqarpoq piginnaanngorsaanissaq 


pinngitsoorneqarsinnaasoq, qulaajaanerup takutissimappagu, sulilersitsiniaalluni 


siunertaralugu piginnaanngorsaanissaq imminut akilersinnaanavianngitsoq. 

Piginnaanngorsaanerup ingerlanneqarnissaanut pissutissaqartoqannginneranut 


takussutissaasinnaavoq, qulaajaanikkut paasineqarsimasoq ilumut qinnuteqaateqartoq 


piginnaanngorsarneqarnissaminik naammassinnilluni ingerlatsisinnaanavianngitsoq. 


Tamatumani piginnaanngorsarneqarnissaanut pissutissaqannginneranik naliliinermi 


pissutaasinnaapput, qinnuteqaateqartup § 9, imm. 2-mi taaneqartunut 


ilaatinneqarsinnaasimassannginnera. 


 


Qulaajaanerup takutissimappagu, siusinaartumik pensionisiaqalerniarluni qinnuteqaateqartup 


piginnaanngorsarneqarnissani ingerlassinnaanavianngikkaa, taava 


piginnaanngorsarneqartariaqassanngilaq. 


 


Aalajangersagaq manna § 8, imm. 3-mi allaqqasut ilutigalugit isigineqassaaq, tamatumani 


pineqarmat qinnuteqaateqartup piginnaanngorsarneqarfissaminut innersuunneqarsimappat. 


Aalajangersagaq ilanngunneqarsimavoq pinngitsoortinniarlugu kommunip 


qinnuteqarsimasunik pinngitsaaliilluni inerneqarfiusinnaanngitsumut 


piginnaanngorsaanissamut innersuussisarsinnaasarnissaa. Piginnaanngorsaanissaq ilumut 


naammattumik inerneqarsinnaasimarpasinngippat, taava iliuuseqaatissat allat 


ingerlanniarneqartariaqartassapput. Assersuutigalugu kommunip suliniuteqarfigisariaqarpaa 


qinnuteqaateqartup ullaakkut makittalersinnaanissaa aammalu aalaakkaasumik 


suliartorsinnaasalernissaa. Imaluunniit allatut iliuuseqaatissat katsorsaanerillu 


ingerlanneqarnissaat aqqutissiuussissutigineqartariaqarpoq taamaasillunilu innuttaasup 


arlaannik atornerluisuunerminit qimagutitinneqarsinnaaniassammat. 


 


Innuttaasut arlaatigut nuannaarniutinik atornerluisuusimasut piginnaanngorsarneqarnissaat 


katsorsarneqareernissaanut utaqqissunneqarsinnaavoq. 


 


Imm.2-mut 


Aalajangersagaq nutaajuvoq, tamatumanilu erseqqissaassutigineqarpoq piginnaanngor-


saanissap pinngitsoorneqarsinnaanera pineqartup sulisinnaassuseqalersinnaanissaa 


qaqugukkulluunniit anguneqarsinnaanavianngitsoq nalunanngippat. 


 


Ulloq manna tikillugu nalilerneqarsimappat akilersinnaassanngitsoq pineqartup 


sulilersinnaanissaa angussallugu ajornakusoorsimassappat. Tamanna oqaaseqaatitoqqat § 6, 


imm. 2-ani atuarneqarsinnaavoq. Taamaattorli tamanna immikkut 


erseqqissaassutigeqqissallugu pisariaqarsimasoq matumuuna oqariartuutigineqassaaq. 


 


Akilersinnaannginneranik naliliinermi toqqammaviussaaq pineqartoq ima 


napparsimatigisimassappat aammalu piginnaanikillisimarpasitsigisimassappat, 


nalilersuiffiginiarnissaa aammalu sulisinnaassusianik annertusaaviginissaa immini 


isumaqarnavianngitsoq, soorlu assersuutigalugu eqqarsarsinnaassutsimigut, 

piginnaasaqarnermigut siunissamilu sivisunerusumik inuusinnaanissaa 


ilimanaateqarnavianngitsoq. 


 


Sulisinnaassutsip nalilersuiffiginissaa imminut akilersinnaanavianngitsoq nalunanngilaq, 


pineqartoq timikkut piginnaasai soorlu arlaatigut akornuteqarnermigut, qaratsamigut 


eqqarsartariaaseqarnerminiluunniit innarlerneqarsimanermigut tamatumuunalu 


anniaateqarnermigut atugarisai imaassimassappat katsorsarneqaraluaruniluunniit 


pitsanngoriartornavianngitsoq, aammalu qanoq sivisutigisumik inuusinnaaneranut 


nappaatigineqartullu pissuserisaa eqqarsaatigalugit iliuuseqarfigingaassallugu 


akilersinnaanavianngitsoq.  


 


Matumani inuit pineqartut tassaanavianngillat inuit arlaatigut atornerluisuunertik 


pissutigalugu siusinaartumik pensionisiaqalernissamut qinnuteqaateqartut aammalu 


suliffeqarnermut tunngatillugu suliffimminnik paarsisinnaannginnertik pissutigalugu 


suliffissanut innersuunneqarsinnaanngitsut. Tamakkua eqqarsaatigalugit suliniutissat allat 


maleruagassat allat naapertorlugit aallartinneqartariaqarmata. 


 


Tamatumani aalajangiisuussaaq ilumut piffissaq ungasinnerusoq isigalugu piginnaasai qanoq 


naliliivigineqarsinnaanersut, ilanngullugu ilumut piffissami killilimmi 


sulisinnaajunnaarsimanersut arlaatigut atornerluisuunertik assigisaannilluunniit 


peqquteqarnertik pissutigalugu. Aalajangiisuutinneqassaaq ilumut sulisinnaassusaat 


ataavartumik  § 6, imm. 1-imi taaneqartut toqqammavigalugit appasissumiiliivissimanersoq. 


  


Innuttaasut pillugit sullissisarnermi paasineqarpat pineqartoq sulisinnaassuseqanngivissoq, 


taava taamaakkaluartoq kommunalbestyrelsi pisussaaffeqassaaq paasissutissat tamaasa 


qulaajaasimanermut tunngassuteqartut pissarsiariniassallugit. 


 


Aalajangersagaq § 8, imm. 3-mi allaqqasut ilutigalugit isiginiarneqassaaq, tamatumani 


pineqartoq piginnaanngorsarneqarnissamut innersuunneqarsimassammat. Tamatumani 


kommunip naliliiffigisimassavaa, ilumut innuttaasup piginnaanngorsarneqarnermigut 


sulisinnaassutsini tigoqqissinnaassaneraa. 


 


Tamatuma saniatigut sammineqartoq § 9, imm. 1-imut atatillugu isigineqartussaavoq. Tassani 


piginnaanngorsaanissap unitsiinnarneqarnissaa pineqarpoq, tassami ingerlatissallugu 


akilersinnaanavianngimmat. Imm. 1-imi aalajangiisumik tikkuussisoqarpoq, siusinaartumik 


pensionisiaqalerniarluni qinnuteqaateqarsimasoq timiminik qaratsaminillu atuisinnaanerminut 


saniatigut allanik unammilligassaqartoq.  Imm. 1-imi pineqartut innuttaasut arlaatigut qanoq 


iliuuseqarfigineqarunik kingusinnerusukkut sulilersinnaanissamut ikiorsiivigineqarsinnaasut, 


tamatumanilu aalajangiisuussalluni pineqartup atornerluinini anigorniarlugu 


ikiorserneqarnissaa. Pineqartup atornerluisuunini qimallugu sulilersinnaassutsini 


alloriarfigisinnaanngorsimappagu, taava sulisinnaassusia tunngaviatigut 


qaffassaavigineqarsinnaanngorsimassaaq.  

Imm. 2-mi pineqarpoq piginnaanngorsaanissap pinngitsoortinneqarsinnaanera, tamatumanilu 


pineqarluni sulisinnaassutsip ataavartumik annaaneqarsimanerata nassuerutigineqarnera, 


aammalu qanoq iliuuseqarfigissallugu akilersinnaanngitsutut naliliiffigineqarsimanera. 


 


§ 9, imm. 2 naapertorlugu  siusinaartumik pensionisisalersinnaanissaq 


akuerineqarsimassappat, imatut paasineqassaaq tamatuma kingorna sulisinnaassuseq § 13, 


imm. 5 naapertorlugu nalilersuiffigineqaqqinnavianngitsoq. Taamaattumik aalajangersakkami 


pineqartoq kisiat qaqutigoortumik atuutilersinneqarsinnaavoq tamatumani 


nalornissutigineqarsimassappat, siunissaq isigalugu sulisinnaassuseq 


annertusaavigineqarsinnaanavianngitsoq.   


 


Imm.3-mut 


Aalajangersagaq nutaajuvoq tamatumanilu erseqqissaassutigineqarluni, 


immikkorluinnartutigut piginnaanngorsaanissaq pinngitsoortinneqarsinnaasoq. Taamatut 


pinngitsoortitsisinnaaneq immikkoorluinnartutigut peqquteqartumik pisinnaasassaaq. 


Taamaattumik aalajangersagaq pineqartoq nalinginnaasumik malitassaniit allatut 


alloriarfiuvoq, tassami tamatigorluinnangajak piginnaanngorsaasarnissaq 


saneqqunneqarsinnaanngitsumik § 8, imm.3-mi allaqqasut toqqammavigalugit, 


siusinaartumillu pensionisiaqalerniarluni qinnuteqaateqartup atugarisai apeqqutaatillugit, 


ingerlanneqartartussaammat. 


 


Piginnaanngorsaanissaq pinngitsoortinneqarsinnaavoq, piffimmi najugaqarfigisami 


piginnaanngorsaasoqarnissaanut periarfissaqartoqarsimanngippat. 


 


Aalajangersagaq ilanngunneqarnikuusimavoq pinngitsoortinniarlugu, siusinaartumik 


pensionisiaqalerusulluni qinnuteqaateqarsimasoq illoqarfimmut nunaqarfimmulluunniit 


allamut nuutsinneqartariaqartassasoq sulisinnaassutsiminik qaffassaaniarnini pissutigalugu. 


Tamatumali kingorna najugaqarfigisimasaminut uteqqilluni, aappaatigullu sulisinnaassutsini 


tunngavigalugu suliffissamut innersuunneqarsinnaassanani. 


 


Aalajangersagaq imatut ilusilerneqarsimavoq piginnaanngorsaaneq 


pinngitsoortinneqarsinnaasassasoq. Taamaattumillu siusinaartumik pensionisialik 


piginnaanngorsarneqarnissaminut pinngitsaalineqarsinnaassanani. Taamaattorli 


siusinaartumik pensionisiaqalerniartup kissaatigisimappagu, piginnaasaminik 


qaffassaaffigineqarusulluni, taava kommuni pisussaaffeqassaaq tamanna 


aqqutissiuutissallugu. 


 


Taamaattumik piginnaanngorsaanissap tamatumani ingerlanneqannginnissaa kisiat 


pineqarpoq. Piumasaqaataajuarsinnarpoq sulisinnaassuseq ataavartumik, takuuk § 6, 


annaaneqarsimassasoq aammalu tamanna pillugu, takuuk § 14-mi piumasaqaatit allaqqasut 


naapertorlugit uppernarsaasiortoqarsimanissaa. 

Siusinaartumik pensionisiaqalernissaq avinngarusimasumi najugaqarsimaneq aammalu 


tassani suliffissat amigaataanerat pissutigiinnarlugu akuersissutigineqarsinnaanngilaq. 


 


Piginnaanngorsaanissaq pisinnaassanngitsoq aalajangiiffigineqarsimassappat, tamanna imatut 


paasineqassaaq, tamanna pissutigalugu siusinaartumik pensionisiaqartup 


sulisinnaassuseqalersinnaanera imaaliinnarlugu malinnaavigineqarsinnaassanngimmat. 


Taamaattumik akerlianik qulaajaaneq sukumiisoq ingerlanneqarsimasariaqassasoq, suliassap 


qanoq issusaa sutigut tamatigut sapinngisamik ersersillugu. 


 


§ 10-mut 


 


Imm.1-mut 


Aalajangersagaq nutaajuvoq tamatumanilu erseqqissaassutigineqarluni, 


qilersorsimanngitsumik siusinaartumik pensionisiaqartitsisarneq pillugu 


maalaaruteqartarfimmik pilersitsisoqartarnissaa. Isumasioqatigiit 


nammineersinnaassuseqarnissaat imatut paasineqartussaavoq, qaqugukkulluunniit 


Ilaqutariinnermut Naalakkersuisuusup piginnaatitaaffigissanngimmagu suliassat qanoq 


ingerlanneqartarnissaat pillugit naalakkiuteqartarnissaminut. Tamatumani saniatigut 


Ilaqutariinnermut Naalakkersuisuni ilaasortaq piginnaatitaassanani isumasioqatigiit 


aalajangiisimanerannut allannguutissanik imaluunniit taamatukanneq nipeqartumik 


naalakkiuteqassalluni. 


 


Tamatuma saniatigut Siusinaartumik pensionisiaqartitsisarneq pillugu maalaaruteqartarfiup 


aalajangiisimanerat Ilaqutariinnermut Naalakkersuisumut 


suliassanngortinneqarsinnaanngillat, tamatumali saniatigut oqartussaaffinnut allanut 


naammagittaalliuteqartoqarsinnaassanani, takuuk § 39, imm. 3. 


 


Imm.2-mut 


Aalajangersagaq nutaajuvoq naqissuserlugulu, Naalakkersuisut siusinaartumik 


pensionisiaqartitsisarneq pillugu maalaaruteqartarfiup sulinissaanut maleruagassanik 


suliaqartariaqartut pilersittassagaat. Aalajangersakkat nalunaarusiornikkut suliarineqassapput. 


Tamatuma saniatigut Naalakkersuisut suleriaasissat, siusinaartumik 


pensionisiaqartitsisarnermi isumasioqatigiit ingerlanneqarnerannut-, ilaasortat 


soraarsinneqarsinnaanerannut aammalu ilaasortat akissaasersorneqarnissaannut tunngasut 


aalajangersaavigissavaat. 


 


§ 11-mut 


Imm.1-mut 


Aalajangersagaq nutaajuvoq aammalu Siusinaartumik pensionisiaqartitsisarnermi 


maalaaruteqartarnermi isumasioqatigiinni ilaasortassai pillugit samminnittuulluni. 


Isumasioqatigiit marlunnik ilaasortaqartassapput aammalu siulittaasoqartassallutik 

inatsisilerituuttut ilinniarsimasuusussamik. Taakkuli ukiuni sisamani tulliuttuni ilaasortaasutut 


toqqarneqartassallutik.  


Siusinaartumik pensionisiaqartitsisarnermi maalaaruteqartarnerni isumasioqatigiinni 


ilaasortaasutut toqqarneqarsinnaassagaanni aalajangiisuussaaq, ilaasortat pineqartut 


suliffeqarnikkut, isumaginninnikkut, peqqissutsikkut, ilinniartitaanikkut nakorsatullu 


sulinermut misilittagaqarluartuunissaat. 


 


Siusinaartumik pensionisiaqartitsisarnermi maalaaruteqartarnerni isumasioqatigiinni ilaasortat 


ersiutigivaat, kissaatigineqarmat sullissisut assigiinngitsut akornanni siusinaartumik 


pensionisiaqalersitsisoqarsinnaanera pitinnagu imaluunniit sulisinnaassutsip 


naliliiffigineqarnissaa naliliisoqartinnagu isummersortoqarluartarsimanissaa.  


 


Siusinaartumik pensionisiaqartitsisarnermi maalaaruteqartarnerni isumasioqatigiit 


piginnaasaqassapput kommunini iliuuseqaatigineqarsimasut nalilersussallugit. 


Isumasioqatigiinni ilaasortat ataatsimoorlutik nalilersuiffigisarsinnaassavaat, 


iliuuseqaatigineqarsimasut qinnuteqaateqartup sulisinnaassusianik annertusaaqataasimanersut. 


Taamaattumillu isumasioqatigiinni ilaasortaasut immikkut ilisimasaqartuusariaqarlutik. 


 


 


§ 12-mut 


Imm.1-mut 


Aalajangersagaq nutaajuvoq, tassani pineqarpoq qinnuteqaateqartoqarsimatillugu 


sulisinnaassusianik nalilersueriarlutik aalajangiisoqartassammat. Pineqartup tamakkiisumik 


sulisinnaassuseqarneranut sanilliullugu procentinngorlugu sulisinnaassuseqarnera 


toqqammavigalugu aalajangiivigineqartassaaq.  


 


Naalakkersuisut sulisinnaassutsip sinnerata qanoq naatsorsorneqartarnissaanut 


toqqammaviusussat pillugit aammalu sulisinnaassutsip procentiata qanoq 


inissinneqartarnissaanik aalajangersagassat suliarissagaat, takuuk § 14, imm. 6. 


 


§ 13-mut  


 


Aalajangersagaq nutaajuvoq naqissusiillunilu, siusinaartumik pensionisiallip sulisinnaassusaa 


ukiut 5-t qaangiutsinnagit nalilersuiffigineqaqqittassasoq. 


 


Imm.1-mut 


Aalajangersakkatigut naqissusiivigineqarpoq, siusinaartumik pensionisianik 


pisartagaqartinneqartut naliliiffigineqaqqittassasut. Tassalu siusinaartumik pensionisiallit 60-it 


inorlugit ukiullit, ukiut tallimakkaarlugit sulisinnaassusertik pillugu 


nalilersuiffigineqaqqittassasut. Tamatumani kommunalbestyrelsip naliliiffigisassavai, 


pissutissaqarnersoq pensionisiaqartup procentilersuinermi arlaanut inissinneqarsimasup 







37 
 


naliliiffigineqarsimanera ukiut 5-t suli ingerlasimanngikkaluartut kingumut 


naliliiffigineqartariaqarnersoq. 


 


Siusinaartumik pensionisiaqartitsisoqassaaq sulisinnaassuseq ataavartumik 


annaaneqarsimappat, takuuk § 6. Taamaattorli sulisinnaassuseq piffissap ingerlanerani 


uteriaqqissinnaasarpoq, tamatumani pissutaalluni nakorsaatit, suliat nutaamik 


aaqqissuuneqarsimanerat, suliffissatigut periarfissat il.il. allannguuteqarsimanerat. 


 


Sulisinnaassuseq imaanngilaq taamaattuaannartuusartoq. Innuttaasut killilimmik 


sulisinnaassuseqalersimasut, nakorsaatit nutaat atorlugit katsorsarneqarnermikkut, 


teknikkikkut periarfissat ineriartortuarnerisigut, ikiorsiissutit nutaanerusut atugaalernerisigut 


imaluunniit passusseriaatsit pitsaanerulernerisigut il.il. arlaatigut qaffasinnerusumik 


sulisinnaassuseqalersinnaapput. Tamatuma saniatigut sukumiinerusumik 


katsorsarneqarnikkut, akuttunngitsumik ataavartumilluunniit piginnaanngorsaasoqarneratigut 


il.il. inuit ataasiakkaat sulisinnaassusaat piffissap ingerlanerani 


qaffariartortinneqarsinnaapput.   


 


Sulisinnaassutsip nalilersuiffigeqqinngitsoornera aatsaat pisinnaavoq, siusinaartumik 


pensionisialik § 9, imm. 2-mi pineqarsimappat, tamanna aamma § 13, imm. 5-imi 


atuarneqarsinnaavoq. 


 


60-inik ukioqaleratik siusinaartumik pensionisiaqalersimasut pillugit. 


Siusinaartumik pensionisialik 60-inik ukioqalinnginnermini siusinaartumik 


pensionisiaqalersinneqarsimappat aammalu tamatumunnga tunngatillugu sulisinnaassusia 


pillugu aalajangiisoqarsimappat, taamatut aalajangiisimaneq attatiinnarneqassaaq pineqartup 


60-inik ukioqalereersimaneraniit, aammalu pineqartup utoqqalinermi pensionisiaqalernissaa 


tikillugu. 


 


Siusinaartumik pensionisialik, 60-iliinginnermini siusinaartumik 


pensionisiaqartinneqalersimaguni, tunngaviatigut 60-iliisimanera pissutigiinnarlugu aammalu 


utoqqalinermi pensionisiaqalernissap tungaanut naliliiffigineqaqqittariaqanngilaq. 


Aallaavigineqartorli allanngortinneqarsinnaavoq, arlaatigut nutaamik naliliisoqaqqinnissaanut 


pissutissaqartoqalersimassappat, takuuk § 17, imm. 4. Aamma naliliisoqaqqissinnaavoq 


siusinaartumik pensionisiaqartup sulisinnaassutsimi allanngorsimanera pissutigalugu 


naliliiffigineqaqqikkusussimassappat. 


 


Siusinaartumik pensionisiaqartoq 60-iliisimappat, tamanna qaffasinnerusumik siusinaartumik 


pensionisiaqalernissamut kisiat toqqammavigissallugu naammanngilaq. Tamatumani 


pineqartup sulisinnaassusia ataavartumik appasissumiissimasariaqartassaaq, takuuk § 6. 


 


60-inik ukioqalereersimasup siusinaartumik pensionisiaqalersinneqarpat  

60-inik ukioqalereersimasup siusinaartumik pensionisiaqalerusulluni 


qinnuteqaateqarsimassappat, pineqartup sulisinnaassusia nalinginnaasumik 


nalilersuiffigineqassaaq. Tamanna toqqammavigalugu siusinaartumik pensionisiassai 


tunniunneqartalissapput. Tamatuma kingorna piffissap aalajangersimasup qaangiunnerani 


sulisinnaassusia pillugu nalilersuiffigineqassanngilaq, taamaattorli § 17, imm. 4 


tunngavigalugu nutaamik nalilersuisoqarnissaa pissutissaqalersimasinnaassalluni.  


 


60-inik ukioqalereernermi siusinaartumik pensionisiaqalersinnaanissaq 


qinnuteqaatigineqarsimassappat tamatumani suli aallaaviussaaq, § 6 naapertorlugu 


ataavartumik sulisinnaajunnaarsimanissaq peqqutaasimassasoq, tamatumali saniatigut 


qinnuteqaateqartup sulisinnaassusia 0 – 75%-imiit annertussusilerneqarsimasariaqartoq, 


takuuk §§ 15-17. 


 


Imm.2-mut 


Nalilersueqqinnerup uppernarsisippagu sulisinnaassuseq suli taamatut isikkoqartoq aammalu 


siusinaartumik pensionisiaqartinneqarneq suli periarfissaasimassasoq, taava siusinaartumik 


pensionisiat allanngortinnagit ingerlaqqittoqarsinnaassaaq. 


 


Aalajangersagaq imm. 3-mut atatillugu isigineqassaaq, tassani sulisinnaassutsip 


allannguuteqarsimanera pineqarmat. 


 


Imm.3-mut 


Nalilersueqqinnerup takutippagu siusinaartumik pensionisiaqartup sulisinnaassusia 


malunnaatilimmik allannguuteqarsimasoq, taava siusinaartumik pensionisiaqarnermi 


toqqammavigineqartoq apparlugu imaluunniit qaffallugu aaqqiisoqarsinnaassaaq. 


 


Aalajangiisuujumaarporli ilumut kingullermik sulisinnaassutsip naliliiffigineqarneraniilli 


siusinaartumik pensionisiaqartup piginnaassusaa allannguuteqarsimanersoq. 


 


Maluginiarneqassaaq pissutsit tunngaviusut malunnaatilimmik allanngorsimanngippata 


allaffissornikkut aalajangiisimanerit tunngaviatigut allanngortinneqarsinnaanngitsut.  


Taamatulli pisartagaqartup tungaanut pitsaasumik aalajangiisimanertik allanngortinniarlugu 


paasissutissat nutaat saqqummiunneqarsimasut allatut paasineqartariaqalersimanerannik kisiat 


tunngaveqarsimassappat, aalajangeereersimanertik maleruagassat atuuttut naapertorlugit 


imaasiinnarlugit allanngortissinnaanngilaat, ingammik innuttaasup ajornerusumik 


pineqalernissaanik alloriarneq kinguneqartussaasimassappat. 


 


Tamatumani aalajangiisuutinniarneqarsinnaanngilaq, taamanikkut aalajangiisoqarnialermat 


massakkut naqqiisoqarnissaanut toqqammaviusoq uppernarsaatit tunniunneqarneranni 


maluginiarneqanngitsoorsimanera, aammalu kukkusimaneq kukkuluttornikkut 


mianersuaalliornikkulluunniit pisimassanngippat. 

Assersuut: 


Siusinaartumik pensionisiaqartoq siusinnerusukkut 50 aamma 75%-it akornanni 


sulisinnaassuseqarsimappat, kisiannili nutaamik nalilersueqqinnikkut paasineqarsimappat 


sulisinnaassusia 25-50%-illu akornanni inissinneqarsimasariaqaraluartoq, taava tamanna 


pensionisiarisassat allanngortinneqarnerinik nassataqartussaassaaq. Siusinaartumik 


pensionisisartoq suli pensionisisarnissamut piginnaatitaassaaq, tassami sulisinnaassusia 25-


50%-it akornaniissimammat.  


 


Tamatuma kingunerisaanik pisartagarisai qummut aaqqiivigineqassapput. 


Siusinaartumik pensionisiassat qaffanneqartussaasimassappata, taava aalajangiinermiit 


qaammatip tulliuttup aallartinneraniit atuutilersinneqassaaq. 


 


Imm.4-mut 


Aalajangersakkatigut naqissusiivigineqarpoq, pensionisiaqarsimasup sulisinnaassutsimigut 


piginnaasai toqqammavigalugit aalajangiisimaneq tunngavissaarussimasoq, taava 


pisartagarisai unitsinneqassapput. Tamatumani aalajangiisuussaaq siusinaartumik 


pensionisiaqarnissaanut tunngaviusut atuukkunnaarsimassasut. Sulisinnaassutsip nutaamik 


naliliiffigineqarneratigut aalajangiiffigineqassaaq, ilumut siusinaartumik 


pensionisiaritinneqarsimasut suli tunngavissaqarnersut.  


 


Aalajangersagaq imm. 3-mut ataqatigiissillugu isiginiarneqartussaavoq, tassami 


siusinaartumik pensionisiaq appartinneqarluniluunniit qaffaallatsinneqarsinnaammat. Imm. 4 


naapertorlugu imaassimassappat siusinaartumik pensionisiaqartitsinissaq 


tunngavissaqarunnaarsimassasoq, taava pisartagaqarnermi tunngavissat peerussimammata 


pensionisiat unitsinneqassapput. 


 


Assersuut: 


Siusinaartumik pensionisialik siusinnerusukkut 51-75%-ip akornanni 


sulisinnaassuseqarnikuusimappat, kisiannili nalilersueqqinnerup takutippagu sulisinnaassuseq 


75%-it  sinnerlugit qaffasissuseqalersimasoq, taava siusinaartumik pensionisiaqarsimasoq 


pisartagarisimasaminik pisinnaatitaaffeerutissaaq, taamatullu ilisimatinneqassalluni. 


 


Siusinaartumik pensionisiaqartinneqartoq pensionisiarisartakkaminik annaasaqaruni, taava 


siusinaartumik pensionisiaritinneqartartut ilisimatinneqarneraniit qaammatip tulliuttup 


naaneraniit unitsinneqassapput, takuuk § 37. 


 


Imm.5-imut 


Aalajangersakkatigut naqissusiivigineqarpoq sulisinnaassuseq pillugu 


nalilersueqqittoqarnissaa pinngitsoortinneqarsinnaasoq, inuk pineqartoq § 9, imm. 2-mi 


taaneqartunut ilaasimassappat, tamatumali saniatigut takorloorneqarsimappat, ilumut 


sulisinnaassusia ilivitsumik imaluunniit ilaannakortumik 

pissarsiareqqinneqarsinnaasimassasoq. Tamatumunnga tunngaviusinnaapput 


nakorsaasersuinikkut teknologitigulluunniit periarfissat pitsannguuteqarsimaneri.  


 


Tamatumani pinngitsoorneqarsinnaavoq ukiut 5-t qaangiunnerini nutaamik sulisinnaassutsip 


nalilersorteqqinneqarnissaa. 


 


Pinngitsoorneqarsinnaanerinut patsisaavoq, piginnaanngorsaaqqinnissaq imaluunniit 


sulisinnaassutsimik nalilersuisariaqarneq § 9, imm. 2-mi pineqartut 


sulisinnaassuseqannginnerat pissutigalugu pinngitsoorneqarsinnaasimassappat, taava 


pisariaqarsimassanngilaq sulisinnaassusiat kingumut nalilersorteqqissallugu.  


 


Imm.6-imut 


Aalajangersakkatigut naqissuserneqarpoq Naalakkersuisut tassaasut nalilersuisarnerni 


nalilersueqqittarnernilu maleruagassanik, qanoq procent-inngorlugu piginnaasanik 


aalajangiisartussat. Taamatut aalajangiissuseqarnerannut tunngaviussapput nalunaarutitigut 


maleruagassiarineqartut. 


 


§ 14-mut 


 


Imm.1-mut 


Aalajangersagaq nutaajuvoq naqissusiillunilu, kommunalbestyrelsip siusinaartumik 


pensionisisarnermi isumasioqatigiit tassaasut sulisinnaassuseq pillugu nalilersuisarlutillu 


nalilersueqqittartussasut.  


 


Suliassaq paasissutissanik naammaginartumik ilaqartinneqarsimanngippat, kommunimi 


siusinaartumik pensionisiaqartitsisarnermi isumasioqatigiit paasissutissat 


aalajangiinissaminnut pisariaqartitatik pissarsiariniarsinnaavaat.    


  


Imm.2-mut 


Aalajangersakkami suliassap paasissutissanik ilaqartinneqarnissaa piumasaqaataavoq. 


Siusinaartumik pensionisiaqarnernut tunngatillugu suliani kommunalbestyrelsip 


aalajangiisussaatillugu, paasissutissat ilanngullugit nassiuttartussaavaat. 


 


Suliaq pillugu nalunaarusiaq tamakkiisoq nassiunneqassaaq, tassanilu qinnuteqaateqartup 


piginnaasai unammilligassaalu nalunaarsorneqarsimassapput. Ilanngunneqassapput 


pineqartup suliffissaqarniarnermut ilinniartitaanermullu tunngatillugit unammilligassai. 


Nalunaarusiami ilanngunneqarsimassapput ilinniartitaaneq suliffissatigullu periarfissanut 


tunngatillugu piginnaasat unammilligassallu. Tamatuma saniatigut nalunaarusiami 


allattorneqarsimassapput, kommuni qanoq iliuuseqarsimanersoq pineqartup piginnaasai 


annertusarumallugit.  

Tamatuma saniatigut suliamut tunngatillugu paasissutissat, sullissisut nalunaarusiaannut 


ilanngullugit nassiunneqassapput. Tamatumani tunngavilersorneqarsimassapput sooq 


siusinaartumik pensionisiallip sulisinnaassusia ataavartumik apparnikuusimasoq. 


Oqaatigineqartutut pisariaqartuuvoq sullissisumit suliarineqarsimassasut nassuiarneqarluni 


sooq sulisinnaassusia ataavartumik appasissumiilernikuusimanersoq.  


 


 


§ 15-imut 


 


Aalajangersagaq nutaajuvoq aammalu siusinaartumik pensionisiassat appasinnerpaat qanoq 


annertutiginerannik oqariartuuteqarluni. 


 


Imm.1-mut 


Aalajangersakkap naqissusiivigivaa, siusinaartumik pensionisiaqarniarlutik 


qinnuteqaateqartut aammalu 51%-ip 75%-illu akornanni sulisinnaassuseqartut 


appasinnerpaamik siusinaartumik pensionisiaqartinneqartussaammata. Siusinaartumik 


pensionisiaqartup nalilersortissimammagu, sulisinnaassutsini 51%-ip aammalu 75%-ip 


akornanni inissisimasoq, taava appasinnerpaamik pensionisiaqartinneqassaaq, 


tamatumunngalu tunngaviusoq siusinaartumik pensionisiaqartoq arlaatigut 


sulisinnaassuseqarsimassasoq. 


 


Imm.2-mut 


Aalajangersakkatigut naqissusiivigineqarpoq, siusinaartumik pensionisiaqartup 53.000 kr.-


ninik pisartagaqartinneqassasoq.  


 


Pisartakkat innuttaasunut 51-it aamma 75%-it akornanni naliliiffigineqarnermikkut 


sulisinnaassuseqartutut inissinneqarsimasunut, taakkua siusinaartumik pensionisiarisartagaat 


ilivitsumut sanilliullugu affarmik annertussuseqarpoq.  


 


Isertitarisimasat toqqammaveqarluni siusinaartumik pensionisiaqartitsisarnermi 


tunniunneqartartoq tassaavoq tamakkiisumik pisartagaqarnissamut piumasaqaatigineqartut 


naapertorlugit tunniunneqartartoq. Siusinaartumik pensionisiaqartup pensionisiassat 


tamakkiisut pissarsiarinissaanut pisinnaatitaaffeerussimaguni, tamatuma kingunerisaanik 


brøkiliisarnermi qassiugaluarnersut 40-arlugit gang-ernerisigut § 7 naapertorlugu 


pissarsiarisinnaassavai. 


 


Imm.3-mut 


Aalajangersagaq nutaajuvoq naqissusiillunilu qanoq ilinikkut siusinaartumik pensionisiassaq 


appariartortinneqartussaanersoq, tamatumani aalajangiisuulluni siusinaartumik 


pensionisiaqartup aammalu aapparisatut katissimasaata, nalunaarsukkatut aapparisaata 


inooqataataluunniit isertitarisartagaat katillugit 70.000 kr.-nit sinnersimappassuk. 

Pensionisiassap naatsorsorneqartarnera pillugu aalajangersagaq, manna tikillugu inatsisartut 


peqqussutaani atuussimasunut sanilliullugu eqaallisaaneruvoq. Tassami siusinnerusukkut 


akissaataasinnaasut assigiinngisitaarsinnaasartorujussuusimammata, tamatumani 


apeqqutaatillugu ilumut siusinaartumik pensionisiaqartoq kisermaajunersoq, imaluunniit 


katissimallugu aapparisaa inooqatigisaaluunniit qanoq annertutigisumik isertitaqarsimanerat 


apeqqutaatinneqartarsimammat. 


 


Manna tikillugu maluginiarneqartarsimavoq ilumut aapparisaq, nalunaarsukkatut aapparisaq 


imaluunniit katissimallugu aapparisaq utoqqalinermut siusinaartumilluunniit 


pensionisiaqarsimanersoq il.il. Tamakku pissutigalugit aaqqissuussineq 


aqukkuminaatsorujussuusimavoq, taamaattumillu massakkut siunnersuutigineqarluni siumut 


isigaluni pisartagaritinneqartut tamanut assigiiaartinniarneqassasut. 


 


Tamatumani aalajangiisuussapput siusinaartumik pensionisiaqartup aammalu katissimallugu 


aapparisaata, nalunaarsukkamik aapparisaata inooqataataluunniit akileraarusigassatut 


isertitarisimasaat. Pisartakkat appartinneqassapput, tamatumani apeqqutaatinnagu isertitat 


sulinikkut, erniatigut isertitaanersut, soraarnerussutissianik suliffeqarsimaneq 


toqqammavigalugu katersisimanikkut pensionisiassaqartitaanikkulluunnit. Isertitat 


suugaluartulluunniit pineqarput, kisiannili pineqaratik pisortanit pensionisiat.    


 


Siusinaartumik pensionisiat siusinaartumik pensionisiaqartartup aappaqarsimagunilu 


aapparisaata katissimasaataluunniit akileraarusersugassanik isertitaqarsimasinnaapput, 


taakkuli pensionisiassat 70.000 kr.-iusut ilanngaaffigineqarnissaannut tunngaviusinnaallutik. 


 


Assersuutigalugu siusinaartumik pensionisialik saniatigooqartarnermigut ukiumut 50.000 kr.-


ninik isertitaqarsimasinnaavoq, taavalu aapparisaq utoqqalinermut pensionisianik 70.000 kr.-


ninik isertitaqarsimasinnaalluni. Taava aapparisaq saniatigut 10.000 kr.-ninik 


isertitaqartarsimasinnaavoq, tamatumuunalu utoqqalinermut pensionisianit 


ilanngaanneqartarsimassanani. Utoqqalinermut pensionisiat matumani 


ilanngunneqartussaanngimmata, aappariit akileraarusigassatut isertitarisimasaat katillugit 


60.000 kr.-niusimassapput. Tamannali killigititamut 70.000 kr.-niusumut sanilliullugu 


appasinnerummat, taava siusinaartumik pensionisiassaminit ilanngaavigineqarnavianngilaq. 


 


Imm.4-mut 


Aalajangersagaq nutaajuvoq naqissusiillunilu imm. 2 naapertorlugu siusinaartumik 


pensionisiassaq 50%-imik isertitarisamut sanilliullugu appartinneqartussaammat. Isertitassatut 


toqqammavissat §§ 20 aamma 21-mi allaqqapput. Taamatuttaaq aalajangersakkatigut 


oqariartuutigineqarpoq 70.000 kr.-ninik appaallatsitsisoqartarumaartoq. 


 


Manna tikillugu maleruagassiaasimasuni arlaatigut atorunnaarsitsinissamut killiliussaq 


allaqqanikuusimavoq, imatut paasillugu siusinaartumik pensionisiassat 


atorunnaarsinneqannginneranni oqariartuutigineqarluni qanoq allatigut 

isertitaqartoqarsinnaanersoq. Atorunnaarsitsinissamut tunngatillugu aalajangersakkat ilaatigut 


imatut ilusilersugaavoq, saniatigooqartarsimagaanni tamatuma saniatigut ingerlaannartumik 


maluginiarneqarsinnaanera ajornarsinnaasarmat, ingammik siusinaartumik pensionisiat 


qaffanneqarsimassappata.  


  


Siusinaartumik pensionisiarisartakkat qaffanneqarnerat imatut kinguneqarsinnaavoq, 


tamatuma kingunerisaanik arlaatigut killissarititaasimasoq angoriasaaraanni, taava 


siusinaartumik pensionisiassat eqqarsaatigalugit killissarititap angunaveersaarnissaa 


ajornartorsiutaaneruleriartortarmat, tassalu imatut paasillugu siusinaartumik pensionisiaqartup 


saniatigooqarsinnaanera ajornarnerulertarluni, taamaattumillu saniatigooqarsinnaasarnissaq 


aamma orniginarpallaarneq ajorluni.  


 


Taamaattumik aalajangersimasumik killissarititap atorunnaarsinneratigut siusinaartumik 


pensionisiallip saniatigooqarnera pensionisiassap qaffaallatsinneqarnera pissutigiinnarlugu 


sunnerneqarnavianngilaq. Taamaasiornikkut soorlu ilaatigut aappariinnermi aporfiulersartut 


pinngitsoortinniarneqarsinnaalissapput, tassami akileraarutitigut qummut 


isertinneqarsinnaasut killissarititaata atorunnaarsinneratigut, inatsisip 


oqariartuutigisimassappagu killissarititaq aalajangersimasumik killilerneqarnikuusoq. 


 


§ 16-mut 


 


Aalajangersagaq nutaajuvoq aammalu pensionisiarineqartussat erseqqissaassutigalugit, 


tamatumani innuttaasut akunnattumik pensionisiassaqalersinneqarsimasut.  


 


Imm.1-mut 


Aalajangersakkatigut naqissusiivigineqarsimavoq, siusinaartumik pensionisialinnut aammalu 


26%-ip 50%-illu akornanni pensionisiassaqartinneqartut tassaammata akunnattumik 


pensionisiaqartinneqartartussat. Siusinaartumik pensionisiaqartinneqartup 


naatsorsortissimammagu sulisinnaassutsini 25%-t aammalu 50%-it akornaniissimassasoq, 


taava akunnattumik pensionisiaqartitsisarnermi pissarsiassaq tunniunneqartussaasimassaaq, 


naliliinikkummi uppernarsineqarsimammat siusinaartumik pensionisiassaqartinneqartoq 


akunnattumik sulisinnaassuseqarsimassasoq. 


 


Imm.2-mut 


Aalajangersakkatigut naqissusiivigineqarpoq, siusinaartumik pensionisiarititassaq tassaammat 


70.000 kr. 


Akissaatit pineqartut innuttaasunut 26%-p aammalu 50%-ip akornanni sulisinnaassuseqartutut 


naliliiffigineqarsimasunut tunniunneqartussaavoq. Taannalu qaffasinnerpaamik 


pensionisiarineqarsinnaasumiit 2/3-lit missaanik annertussuseqarluni. 


 


Isertitat toqqammavigalugit siusinaartumik pensionisiaqarsinnaatitaaneq, taaneqartut 


toqqammavigalugit aningaasaqartinneqartarpoq, tamatumani siusinaartumik 

pensionisiaqarnissamut piumasaqaatit naammassineqarsimappata. Siusinaartumik 


pensionisiaqarsinnaanissamut piumasaqaatit naapertorlugit tamakkiisumik 


isertitaqarsinnaasimanngikkaanni, taava akerlianik brøkiliisarnerni 40-nik agguarlugit ullut 


qassit, takuuk § 7, tunngavigalugit tunniunneqarumaarlutik.  


 


Imm.3-mut 


Aalajangersagaq nutaajuvoq, tassuunatigullu naqissusiivigineqarsimalluni siusinaartumik 


pensionisiassaq qanoq iliorluni annikillisaavigineqarsinnaanersoq, tamatumani apeqqutaalluni 


siusinaartumik pensionisiaqartoq, katissimallugu aapparisaa, nalunaarsukkatut aapparisaa 


inooqatigisaaluunniit akileraarutigineqartussat 60.000 kr.-nit sinnerlugit 


isertitaqarsimassagunik. 


 


Siusinaartumik pensionisiassap naatsorsorneqartarneranut tunngatillugu aalajangersagaq 


siusinnerusukkut inatsisartut peqqussutaani atuussimasumut sanilliullugu 


pisariillisarneqarsimavoq. Tassami siusinnerusukkut pisartakkatut 


annertussuserineqarsinnaasut arlaqarnerusimaqaat, apeqqutaatinneqartarsimammat ilumut 


siusinaartumik pensionisiaqartoq kisimiittuunersoq, aammalu katissimasaminik, 


nalunaarsorneqarsimasumik inooqatigisaminilluunniit aappaqarsimaguni taakkua 


isertitaqarnerat aalajangiisooqataatinneqartarmata.  


 


Manna tikillugu isiginiarneqartarsimavoq ilumut aapparisaq, nalunaarsukkatut katissimasaq 


katissimasarluunniit ilumut utoqqalinermi siusinaartumilluunniit pensionisiaqarsimanersut 


il.il. Tamakku aqunniarnerat ajornakusoortorujussuusarsimavoq, taamaattumillu massakkut 


siunnersuutigineqarsimalluni, siumut isigaluni pisartagaq ataasiusoq tamanut 


toqqammavigineqartassasoq.  


 


Tamatumani aalajangiisuussaaq siusinaartumik pensionisiaqartup, katissimallugu aapparisaata 


inooqatigisaataluunniit tamakkiisumik isertitarisaat.  


 


Ilaanngaassisoqartarumaarpoq, tamatumani apeqqutaatinnagu sulinermit, erniatigut isertitanit, 


assigiinngitsutigut sulinikkut pensionisiassanit imaluunniit allatut isertitaasimanersut, tassani 


kisimi pineqanngillat pisortanit pensionisiassatut isertinneqarsimasut.   


 


Kisitsisit siusinaartumik pensionisiaqartup, inooqatigisaata, katissimallugu 


nalunaarsukkatulluunniit aapparisaata akileraarusersugassatut isertitarisimasaat ilumut 60.000 


kr.-nit sinnersimannginneraat, tamatumami kingorna aatsaat ilanngaassisoqartussaassammat. 


 


Assersuutigalugu siusinaartumik pensionisialik saniatigut ukiumut 40.000 kr.-ninik 


isertitaqartarsinnaavoq, taavalu aapparisaa utoqqalinerminut 70.000 kr.-ninik 


pensionisiaqarsinnaalluni, taakkuli saniatigut immikkut 10.000 kr.-ninik siusinaartumik 


pensionisiassanut ilanngaataanngitsunik isertitaqarsimalluni. Utoqqalinermi pensionisiat 


naatsorsuinermi ilanngunneqartussaanngimmata, taava aappariit ukiumoortumik 

akileraarusigassanik 50.000 kr.-ninik isertitaqarsimassapput. Taakkuli killissarititaasunit 


60.000 kr.-niusunit ikinnerummata, siusinaartumik pensionisiarisartagai 


ilanngaavigineqarnavianngillat. 


 


Imm.4-mut 


Aalajangersagaq nutaajuvoq naqissusiillunilu, siusinaartumik pensionisiassaq imm. 2 


naapertorlugu isertitarisimasatut toqqammaviusut 67%-inik ilanngaavigineqassasut. 


Isertitassatut toqqammaviusussat § 20 aamma 21-mi takuneqarsinnaapput. Aammattaaq 


aalajangersakkami oqariartuutigineqarpoq, 60.000 kr.-nit 


ilanngaassutigineqarsinnaajumaartut. 


 


Manna tikillugu inatsisitigut aalajangersarneqarsimasuni, annaasaqarnissaq eqqarsaatigalugu 


killissarititaq aalajangersimasuusimavoq, imatut paasillugu siusinaartumik pensionisiaq 


annaaneqassasoq, inatsimmi oqariartuutigineqartut naapertorlugit anginerusumik 


isertitaqarsimappat. Killissarititat aalajangersimasut toqqammavigissallugit 


atoruminaassimassapput, saniatigut b-tut isertitarineqarsinnaasut sunnerneqaatigisinnaagaat 


ingammik siusinaartumik pensionisiassaq qaffaavigineqartussanngorsimassappat.  


 


Siusinaartumik pensionisiassaq aalajangersimasumik killissaliisimanikkut imatut 


kinguneqassaaq, siusinaartumik pensionisiaasoq b-tut isertitat annertusiartornerat 


toqqammavigalugu milliartupilooriartortussaassammat. Taamaasilluni siusinaartumik 


pensionisiallip b-tut isertitaqarnermigut pensionisiassaminik annaasaqaraluttuinnarsinnaavoq, 


tamatumali kingunerisaanik saniatigut isertitaqarsinnaanissaq orniginarunnaarlunilu 


suujunnaarsimassalluni. 


Aalajangersimasumik qummut killissap atorunnaarsinneratigut, tamatuma kingunerisaanik 


siusinaartumik pensionisiallip pensionisiaasa qaffanneqarneratigut b-tut isertittagaasa 


sunniuteqapiluttarnerat sunnerneqartarunnaassapput. Tamatumuuna aappariinnermi 


ajornartorsiutaalertut ilaat peerneqassaaq, akileraartarnermilu killissarititatut inissisimasup 


sunniuteqapiluttarnera peerneqassalluni.  


 


§ 17-imut 


 


Aalajangersagaq nutaajuvoq pensionisiassallu inunnut qaffasinnerpaamik 


pisartagaqartinneqartunut annertussusissaa oqariartuutigalugu. 


 


Imm.1-mut 


Aalajangersakkap naqissusiivigivaa, siusinaartumik pensionisiaqarniarlutik 


qinnuteqaateqartut aammalu 0%-imiit 25-t tikillugit sulisinnaassuseqartut qaffasinnerpaamik 


pensionisiaqartinneqassammata.  


 


Siusinaartumik pensionisialik naliliiffigineqarnermigut 0 – 25%-imik 


sulisinnaassuseqarsimassammat, pensionisiassaq qaffasinnerpaaq tunniunneqartassasoq. 

Tamatumunnga pissutaavoq pineqartoq annikitsuinnarmik sulisinnaassuseqartutut 


naliliivigineqarsimammat. 


 


Imm.2-mut 


Aalajangersakkat naqissusiivigivaa, siusinaartumik pensionisialimmut pisartagaritinneqartoq 


106.000 kr.-iussasoq. 


Pisartagarisaq inunnut sulisinnaassutsimikkut 0 – 25%-imik naliliivigineqarsimasunut 


tunniunneqartartussaavoq. 


 


Isertitat apeqqutaatillugit siusinaartumik pensionisiaritinneqartartup annertussusaa 


oqaatigineqartutut annertutigivoq, tamatumani siusinaartumik pisartagaqalernissamut katersat 


tamakkerneqarsimappata. Siusinaartumik pensionisiallip pisartagarineqarsinnaasut 


tamakkerlugit pisinnaatitaasimassanngikkuni, tamatuma nassatarisaanik § 7 naapertorlugu 


naatsorsuinermi 40-rluni agguluttitsisarnikkut qassiugaluarnersunik tunineqartassaaq. 


 


Imm.3-mut 


Aalajangersagaq nutaajuvoq naqissusiillunilu qanoq periuseqarluni siusinaartumik 


pensionisiassaq, siusinaartumik pensionisiallip, aappaqaruni aapparisaata, nalunaarsukkamik 


aapparisaata inooqatigisaataluunniit akileraarutitigut isertittarsisimasaat 28.000 


sinnersimappagit, appariartortinneqartussaanersoq. 


 


Pensionisiassap annertussusissaanut tunngatillugu aalajangersagaq pisariillisarneqarsimavoq  


inatsisartut peqqussutaatigut malittarisassanut siornatigut atuussimasunut sanilliullugu. 


Tassami siusinnerusukkut pisassatigut killiffissat amerlanerujussuusimapput, tamatumani 


apeqqutaatillugu siusinaartumik pensionisialik kisermaajunersoq, katissimallugu 


nalunaarsukkatulluunniit aapparisaa inooqatigisaluunniit isertitaqartarnersoq imaluunniit 


naamik. 


 


Manna tikillugu aalajangiisuutinneqartarsimavoq inooqatigisaq katissimasarluunniit ilumut 


utoqqalinermut siusinaartumilluunniit pensionisisarnermigut isertitaqarnersoq il.il. Tamakku 


tamarmik allaffissornerujussuarmik nassataqartarsimapput, taamaattumillu massakkut 


siunnersuutigineqarluni siunissami tamanut toqqammavissat assigiiaartinneqarnerulissasut. 


 


Aalajangiisuujumaarporli siusinaartumik pensionisiallip aappaqarsimagunilu aapparisaata, 


nalunaarsukkamik aapparisaata inooqatigisaataluunniit qanoq akileraarusersugassanik 


isertitaqarsimatiginerannik. Ilanngaassisoqartarumaarpoq, tamatumani apeqqutaassanngimmat 


sulinikkut, erniatigut, pensionisianik katersisimanikkut imaluunniit allatigut 


isertitaqartoqarsimanersoq. Ilanngunneqanngitsutuaasussaapput pisortanit pensionisiat.   


 


Kisitsisit siusinaartumik pensionisiaqartup aappaqarsimagunilu aapparisaata, 


nalunaarsukkamik aapparisaata inooqatigisaataluunniit pensionisiassaminit ilanngaaneqarani 


akileraarusigassatut isertitarisinnaasai, tassaapput 28.000 kr.-nit. 







47 
 


 


Assersuutigalugu siusinaartumik pensionisialik 10.000 kr.-ninik isertitaqarsinnaavoq, taavalu 


aapparisaa ukiumut 70.000 kr.-nik utoqqalinermi pensionisiaqartinneqarsinnaalluni, 


tamatumali saniatigut 8.000 kr.-ninik saniatigut isertitaqartarsinnaalluni, taakkulu 


siusinaartumik pensionisianut sunniuteqarnavianngillat. Tassami utoqqalinersiat 


naatsorsuinermi ilanngunneqartussaanngillat, taamaattumillu aappariit akileraarusigassatut 


isertitarisimasaat 18.000 kr.-niusimassapput, taakkuli qummut killigititanit 28.000 kr.-niusunit 


appasinnerummata, siusinaartumik pensionisiassat ilanngaavigineqarnavianngillat. 


 


Imm.4-mut 


Aalajangersakkatigut naqissusiivigineqarpoq, siusinaartumik pensionisialik nammineerluni 


sulinermigut 80.000 kr.-nit sinnerlugit isertitaqartarsimaguni taava sulisinnaassutsiminik 


nalilersuiffigineqaqqissasoq. 


 


Aalajangersagaq ilanngunneqarsimavoq siusinaartumik pensionisiaqartitsisarneq 


eqqunneqarsimammat, innuttaasut ataavartumik sulisinnaassutsimikkut killilimmik 


pisinnaasaqalersimanerat tunngavigalugu. Qaffasinnerpaamik pensionisiassaq inunnut 0 – 


25%-imik sulisinnaassuseqartunut tunniunneqartartussaavoq. Siusinaartumik pensionisialik 


80.000 kr.-ninik isertitaqarsimassappat, tamanna ersiutaavoq siusinaartumik pensionisialik 


25% sinnerlugu sulisinnaassuseqarsimassasoq. Taamaattumik siunnersuutigineqarpoq, 


sulisinnaassusia nutaamik nalilersuiffigineqaqqissasoq, sulisinnaasimagamimi 80.000 kr.-


ninik isertitaqarsinnaasimammat. 


 


Sulinikkut 80.000 kr.-nit isertinneqarsimappata, siusinaartumik pensionisiat 


killiliivigineqarallassapput, tassami pineqartoq 80.000 kr.-ninik saniatigut 


isertitaqarnikuusimammat. Tamanna imatut paasineqassaaq, arlaatigut suli 


isertitaqaqqittarsimaguni, taava siusinaartumik pensionisiarineqartut naliliisoqaqqinnissaa 


tikillugu allanngortinnagit tunniunneqartarallassapput. Sulisinnaassusiali 


nalilersuiffigineqaqqereerpat, siusinaartumik pensionisialik suli qaffasinnerpaamik 


pisartagaqartiinnarneqanngikkuni, appasinnerusumut inissiivigineqassaaq, takukkit §§ 15 


aamma 16. 


 


Sulinikkut isertitatut isigineqassapput siusinaartumik soraarnerussutisiaqartup sulinermigut 


isertitarisai. Assersuutigalugu ileqqaagaqarnissaq siunertaralugu erniatigut isertitat 


ilanngunneqaratillu sulisinnaassutsip naliliiffigineqaqqinneranut atatillugu 


tunngavigineqarsinnaanngillat. 


 


Maluginiaqquneqassaaq katissimasamik, nalunaarsortinnikkut inooqateqarnikkulluunniit 


aappaqartoqarsimassappat, taakkuli isertitarisaat pineqarsimassappata nutaamik 


nalilersueqqittoqartariaqassanngimmat. Katissimallugu allatigulluunniit inooqatigalugu 


aapparisap isertitarisimasai imm. 3-mi taaneqartutut kisiat sunniuteqarsinnaatitaapput. 

Imm.5-imut 


Aalajangersagaq nutaajuvoq naqissuserneqarsimallunilu, imm. 2 toqqammavigalugu 


siusinaartumik pensionisiassaq isertitarisimasat toqqammavigalugit isertitarisimasat 100%-


annik ilanngarneqassammata. Isertitatigut toqqammaviusut pillugit § 20 aamma 21-mi 


takuneqarsinnaapput. Taamatuttaaq aalajangersakkap oqariartuutigivaa, 28.000 kr.-nik 


isertitat naatsorsorneqarnermikkut annikillisinneqartarumaartut.  


 


Manna tikillugu maleruagassaasimasuni saniatigut isertitat pissutigalugit 


atorunnaarsitsisoqartarsimavoq, imatut paasillugu siusinaartumik pensionisiassaq 


atorunnaarsinneqarallassasoq, tamatumani siusinaartumik pensionisialik inatsimmi 


oqariartuutigineqartut naapertorlugit anginerusumik. Aalajangersimasumik killiliisarnerup 


ajoqutigivaa, tamanna b-tut eqqarsaatigalugit pensionisiassat qaffanneqarneri tunngavigalugit 


aamma pensionisiassat milliartortinneqartarmata. 


Siusinaartumik pensionisiassat qaffaavigineqarnerisigut, killissarititaq aalajangersimasoq 


anguneqaraangat, aammali isertitat b-usimanerat apeqqutaatinnagit, pensionisiassat 


sakkortusiartortumik annikilliartupiluulertarmata, taamaasillunilu imminut 


pilersueqataanissamut isuma suujunnaarsinneqartarluni. 


 


Taamatut qummut killigititassatut aalajangersakkat peerneqarneratigut, taava siusinaartumik 


pensionisiassat b-tut soorlu pensionisiassat qaffaavigineqarnerisigut taakkua akerlianik 


milliartupiloortinneqalertarnerat pinngitsoorneqarsinnaassaaq. Tamatumuuna aappariinnermi 


ajornartorsiutaalersartut ingalassimaarneqarsinnaassapput, tassami akileraarusersugassatigut 


killigititat iluanni periarfissat sunnerneqartarmata, inatsimmi killigititassaq aalajangersimasoq 


taaneqarsimagaangat. 


 


§ 18-mut 


 


Taanna malittarisassanik manna tikillugu atuussimasunik allannguineruvoq. Manna tikillugu 


siusinaartumik pensionisiassat tunniunneqartartut ulluinnarni inuuniutit akimikkut 


nikittarnerat toqqammavigalugit aaqqiivigineqartarsimapput (forbrugerprisindeks). 


Siunissami siusinaartumik pensionisiassatigut akissaatissat aningaasat pisissutaasinnaassusiat 


(reguleringsprisindeks) toqqammavigalugu aaqqiivigineqartalissapput. 


  


Imm.1-mut 


Aalajangersakkatigut naqissusiivigineqarpoq, siusinaartumik pensionisiassaq aningaasat 


pisissutaasinnaassusiat toqqammavigalugit aaqqiivigineqartalernissaat. Tamatuma aamma 


malitsigissavaa, siusinaartumik pensionisiassaq aaqqiivigineqartassammat, 1. julimiit 


qaammatini 12-ni kingullerni aningaasat pisissutaasinnaassusiat toqqammavigalugu, akissaatit 


1. januarimi aaqqiivigineqartalernissaat. 


 


Imm.2-mut 

Aalajangersakkatigut naqissuserneqarpoq Naalakkersuisut akit pisissutaasinnaasut nalingat 1. 


januarimi saqqummiuttassammassuk. Kisitsisit tamakku isumaginninnikkut inatsisinut 


sunniuteqartartussat Namminersorlutik Oqartussat quppersagaani ersersinneqartassapput. 


 


§ 19-mut 


 


Aalajangersakkatigut naqissusiivigineqarpoq alloriarnermut tunngatillugu immikkut 


pisoqartussaanerani, tamatumanilu siusinaartumik pensionisialik appasinnerpaamik 


imaluunniit qaffasinnerpaamik pensionisiaqarluni inissisimasuusup suliffissamut 


innersuunneqarsimasinnaanngiffiani, qaffasinnerpaamik 


pensionisiaqartitsisoqartarsinnaassammat, naak siusinaartumik pensionisialik tunngaviatigut 


taamatut pisinnaatitaaffeqartussaanngikkaluartoq. 


Aalajangersakkatigut periarfissiissutigineqarpoq piffissami aalajangersimasumi killilimmik 


qaffasinnerpaamik pensionisiaqartitsisinnaasalernissaq. Taamatut aaqqiisariaqarneq allatut 


ajornartumik taamaasiortariaqarnertut isigineqassaaq, immikkullu pisoqartillugu aatsaat 


pisartussatut isigineqassalluni. 


 


Aalajangersakkatigut ammaassissutigineqarpoq, ukioq ataaseq tikillugu qaffasinnerpaamik 


pensionisiaqartitsisinnaanissaq ammaanniarlugu. Tamatumuuna assersuutigalugu 


periarfissanngussaaq assersuutigalugu qaammatini 3-ni atuuttussamik qaffasinnerpaamik 


inissisimagallarnissap nalunaarutigineqarsinnaasarnissaa. Taamaattumik qaffasinnerpaamik 


pensionisiaqarallarnissaq imaanngilaq ukioq ataaseq tamatigut pigisassanngorlugu 


aningaasaliissutigineqartassasoq. 


 


Aalajangersakkatigut naqissusiisoqarpoq, kommunalbestyrelsi pisussaaffeqartoq ataavartumik 


misissuiffigissallugu imaluunniit misilissallugu pineqartunut naapertuuttunik 


suliffissarsititsiniarsinnaasarnissaq. 


 


Arlaatigut tunngavissaqarsorineqarpat piffissami siumut aalajangersimasumi 


annertunerpaamik siusinaartumik soraarnerusutisiaqartitsisoqarsinnaasoq, tamanna 


siunertaralugu piffissap suli atuuffiusup naannginnerani tamanna pillugu 


aalajangiisoqartussaassaaq. 


 


§ 20-mut  


 


Aalajangersagaq pisoqaavoq ingerlateqqiinnarneqarsimallunilu. 


 


Imm.1-mut 


Aalajangersakkatigut naqissusiivigineqarpoq, siusinaartumik pensionisiaqalernissamut 


aalajangiinerni, tamatuma annertussusissaa naatsorsorneqartassasoq akileraarusigassatigut 


pensionisiaqalernerup kingorna isertitarisassatut naatsorsuutigisai toqqammavigalugit. 

Tamanna imatut paasineqassaaq, pensionisiaqalernissaq tikillugu isertitarisimasat qanoq 


annertutigisimanerat, pensionisiassap naatsorsorneqarnerani apeqqutaatinneqassanngimmata. 


 


Imm.2-mut 


Aalajangersakkatigut erseqqissaassutigineqarpoq, isertitassat akileraarusigassat qanoq 


annertutigiumaarnerannik taggissisimaneq. Taakkua imm. 1 toqqammavigalugu 


pensionisiassap qanoq annertussuseqarnissaanut aalajangiisuussapput. Naatsorsuinikkut 


tagginneqassapput siusinaartumik pensionisiaqalereernerup kingorna aammalu ukiup 


tulliuttup naanissaata tungaanut qanoq annertussuseqarnissaanik missingersuisimaneq 


toqqammavigalugu, ukiumoortumik isertitassatut naatsorsorneqarnerisigut. Soorlu 


siusinaartumik pensionisiaqartoq ukiup ingerlanerani siusinnerusukkut 


ilanngunneqarsimanngitsunik allatigut isertitaqartalersimaguni, taava § 21 naapertorlugu 


siusinaartumik pensionisiassat naatsorsuiffigineqaqqissapput, ingammik isertitatigut 


toqqammavissat allaanerulingaatsiartussaasimassappata. Siusinaartumik pensionisialik § 33 


naapertorlugu pisussaaffeqarpoq ilisimatitsissalluni inuttut isertitanut tunngatillugu 


minnerunngitsumik pensionisiat annertussusaanut allannguutaasinnaasut pillugit 


ilisimatitsisarnissaminut. 


 


§ 21-mut 


Aalajangersagaq manna tikillugu malittarisassaniit ingerlatiinnaqqitaavoq. 


 


Imm.1-mut 


Ukiut tamaasa siusinaartumik pensionisiassat aaqqiivigineqartassapput qulakkeerumallugu 


siusinaartumik pensionisiat arlaatigut isertitarineqarsimasut toqqammavigalugit 


aaqqiissuteqarfigineqartarnissaat. Aaqqiissuteqarneq ukiup siuliani 


naatsorsuiffigineqarsimasumit kingullermit ukiumoortumik akileraarusigassanik 


isertitaqarsimaneq toqqammavigalugu pisassaaq. Imatut tamanna paasineqassaaq, 1. januar 


2015-imi siusinaartumik pensionisiariligassaq, 2013-mi akileraarusigassatut 


isertitarineqarsimasut tunngavigalugit aaqqiivigineqassallutik.  


 


Imm.2-mut 


Siusinaartumik pensionisiaqartup inuttut imaluunniit aningaasatigut atugarisai ukiup 


ingerlanerani malunnaatilimmik allanngorsimassagaluarpata, siusinaartumik pensionisiassaq 


aaqqiivigineqassaaq. Tamanna assersuutigalugu pisariaqalersinnaasimassaaq arlaatigut 


isertitarisimasat, pisortanit pensionisiarisimasat eqqaassanngikkaani, katissimallugu 


inooqatigaluguluunniit aapparisap toqukkut qimagunneratigut imaluunniit aappariinneq 


unitsinneqarluni avinnermik kinguneqarsimassappat. Tamanna § 33 naapertorlugu 


siusinaartumik pensionisialik pisussaaffeqarpoq kommuni arlaatigut malunnaatilimmik inuttut 


isertitatigulluunniit allanngortoqarsimatillugu nalunaaruteqarnissaminut. 


 


Imm.3-mut 

Inatsisartuni inatsimmi § 26 atuarneqarsinnaapput naartunermut, erninermut 


meerarsiartaarnermullu tunngatillugu sulinngiffeqartarnermut ullormusiaqarnermullu 


pisortanit aningaasaliissutigineqartut pillugit qanoq aalajangersaasoqarsimanersoq.  


Siusinaartumik pensionisialik arlaatigut saniatigooqarluni sulisarsimappat, erninerminut 


tunngatillugu sulinngiffeqartussaatitaavoq, taamaattumillu sulinngiffeqarnermi nalaani 


nalinginnaasumik isertitaqarsinnaanaviarani. Tamatumani pisariaqarsimassaaq 


sulinngiffeqarnerani siusinaartumik pensionisiarisai qaffasinnerusumut 


aaqqiivigineqarnissaat. 


 


Siusinaartumik pensionisiarineqartartut annaasaqaatit toqqammavigalugit pissarsiassatut 


naatsorsuutigineqartut toqqammavigalugit aaqqiivigineqassapput, piffissamimi pineqartumi 


pineqartoq sulisinnaasimanavianngimmat. 


 


Siusinaartumik pensionisialik sulisitsisuminit piffissami pineqartumi 


akissaasersorneqarsimassappat, taava tassannga pissarsiarisai siusinaartumik pensionisianit 


ilanngaassutigineqassapput, taamaasillunilu marloqiusamik akissarsisoqarnissaa 


pinaveersaartinneqassalluni. 


 


§ 22-mut 


 


Imm.1-mut 


Siusinaartumik pensionisiallit aammalu ulloq unnuarlu angerlarsimaffinni ataavartumik 


najugaqartuusut, qaammammi nuuffigisaani qaammatillu tulliani akissaataat 


allanngortinneqaratik ingerlatiinnarneqassapput, tamatumali kingorna qaffasinnerpaamik 


pensionisiarineqartartut 20%-inik pisartagaqartoqarsinnaasassalluni, takuuk § 17.  


 


Siusinaartumik pensionisialik katissimasaminik inooqatigisaminilluunniit aappaqarsimappat 


aammalu taanna siusinaartumik pensionisiaqartuusimappat, taava taanna kisermaatut 


siusinaartumik pensionisiaqartinneqarsinnaasassaaq, takuuk § 4, imm. 2. Aaqqiissut tamanna 


siusinaartumik pensionisialimmut aammalu ulloq unnuarlu angerlarsimaffimmut 


nuussimasumut aammalumi aapparisaanut naapertuunnerpaattut isigineqartariaqarpoq.  


 


Aalajangersakkatigut naqissusiivigineqarsimavoq, siusinaartumik pensionisiaqartinneqartup 


isumaginninnikkullu angerlarsimaffimmut nuutsinneqartup siusinaartumik 


pensionisiarisimasamit apeqqutaatinnagu allanik isertitaqarsimasinnaanera 20%-inik 


pissarsiaqartinneqartarnissaa naapertuunnerpaassasoq. 


 


Imm.2-mut 


Aalajangersakkatigut naqissusiivigineqarpoq, siusinaartumik pensionisiallit aammalu 


akileraarusersugassanik saniatigooqartut, isumaginninnikkut angerlarsimaffinni 


najugaqarnerminni akiliuteqartussaatitaasassasut. Tamatumani anginerpaamik saniatigut 


akileraarusersugassatut isertitarisimasat 60%-tit nalinginik akiliisoqartarsinnaavoq, tassunga 

ilanngullugit Nunani Avannarlerni Isumaginninnikkut Sillimmasiisarneq pillugit 


Aalajangersakkat naapertorlugit isertitaasimasut. 


 


§ 23-mut 


 


Aalajangersakkatigut naqissusiivigineqarsimavoq, siusinaartumik pensionisiat 


allannguuteqarsinnaanavianngitsut, pineqartoq nunatsinni imaluunniit nunatta avataanni 


napparsimavimmi uninngatinneqarneratigut. 


 


§ 24-mut 


 


Aalajangersakkatigut naqissusiivigineqarpoq, siusinaartumik pensionisiassat angissutsimikkut 


sunnerneqarnavianngitsut siusinaartumik pensionisialik eqqartuussinikkut aalajangiinikkut 


isertitsivimmiittussanngortinneqarsimassappat.  


 


Siusinaartumik pensionisialik eqqartuussiviit aalajangiinerisigut 


paarigallagassanngortinneqarsimasoq, taamaattorli pasitsaassutigineqartoq pillugu suli 


eqqartuunneqarsimanngitsoq, piffissami tamatumani siusinaartumik pensionisiallip 


pensionisiarisaanut sunniuteqarnavianngilaq. 


 


Tamanna aatsaat pensionisiarisartakkat eqqarsaatigalugit malunniutissaaq 


eqqartuussisoqareerneratigut, takuuk § 25. 


 


§ 25-mut 


 


Imm.1-mut 


Aalajangersakkatigut naqissusiivigineqarpoq, pineqartup siusinaartumik pensionisiarisartagai 


allannguuteqarnavianngitsut, pineqartoq qaammatit 4-t tikillugit 


isertitsivimmiittussanngortinneqarsimaneratigut. Aalajangiisuujumaarpoq, qanoq 


eqqartuussinikkut aalajangiisoqarsimanersoq, tamatumani imaassimappat qaammatit 4-t 


ataallugilluunniit pineqaatissiisoqarsimassasoq. 


 


Aalajangersakkatigut naqissusiivigineqarpoq, siusinaartumik pensionisiarineqartartut 


allannguuteqartinneqassanngitsut, pineqaatissiinermi qaammatit sisamat tikillugit 


isertitsivimmiittussanngortitsisoqarsimassappat. 


 


Imm.2-mut 


Aalajangersakkatigut naqissuserneqarpoq, siusinaartumik pensionisiaqartinneqartoq 


pisartagassai qaammammi nuuffigisaani tullianilumi allanngortinnagit 


tunniunneqartartussaasut. Tamatuma kingorna siusinaartumik pensionisialik tarnikkut 


napparsimasut uninngaviannut, imaluunniit eqqartuussinerup aalajangiineratigut Danmarkimi 


nunatsinniluunniit isertitsivimmut qaammatit 4-t sinnerlugit 

unitsinneqarsimasussanngortinneqarsimassappat, pensionisiassat qaffasinnerpaat 


aallaavigalugit taakkua 20%-iinik annertussusillit tunniunneqartalissapput. 


Siusinaartumik pensionisialik piffissami siumut aalajangersimanngitsumi Danmarkimi 


Pinerluttaalisitsisarnermi isumaginniffiup ataani  tamanna imatut kinguneqartussaassaaq, 


siusinaartumik pensionisiaritinneqartoq qaammammi nuuffiusumi tulliuttumilu 


allannguuteqartinnagit pissarsiarisinnaassagai. Tamatuma kingorna siusinaartumik 


pensionisiaritinneqartartut qaffasinnerpaaffissaat toqqammavigalugit taakkua 20%-ii 


naapertorlugit tunniunneqartalissapput, tassami eqqartuussinermi 


aalajangiisoqarsimanngimmat qaammatit 4-t tikillugit isertitsivimmiititsisoqarniarnersoq, 


takuuk imm. 1. 


 


Imm.3-mut 


Aalajangersakkatigut naqissusiivigineqarpoq siusinaartumik pensionisianit 


ilanngaassisoqassasoq, tamatumani pisortat sinnerlugit akissarsiassanik, kaasarfimmiussanik 


imaluunniit sulinikkut isertitanik siusinaartumik pensionisialik imm. 2 naapertorlugu 


pissarsiaqartinneqartarsimassappat. 


 


Taamaattorli siusinaartumik pensionisialik imatut akissarsiaqartassasoq, siusinaartumik 


pensionisisarnermi 20%-iinik nalillit pinngitsoorani pissarsiarisassagai. 


Aalajangersakkatigut siunertarineqarpoq, siusinaartumik pensionisialik napparsimavimmi 


isertitsivimmiluunniit uninngatinneqarnermini pisortanit marloqiusanik 


isertitaqarsinnaatitaassanngimmat. Tamatumunnga pissutaavoq, siusinaartumik pensionisiallit 


aammalu arlaatigut inissinneqarsimasut, paaqqutarineqartunut allanut sanilliullugit 


aningaasarsiornermikkut pitsaanerusumik pineqartariaqanngimmata. Taamaattorli 


qulakkeerniarneqartassaaq, siusinaartumik pensionisiallit minnerpaamik siusinaartumik 


pensionisiaqartitsisarnermi qaffasinnerpaamik akissaatip 20%-ianik 


isertitaqarsinnaatitaasarnissaat. 


 


Imm.4-mut 


Aalajangersakkatigut takuneqarsinnaavoq siusunaartumik pensionisiat 


pisartagarineqaqqilissasut isertitsivimmiit il.il. imaluunniit napparsimavimmiit 


angerlartinneqarnerminiit qaammatip pineqartup aallaqqaataanniit. 


Siusinaartumik pensionisiarineqartartut angissusaat, isertitsivimmiitinneqalinnginnermi 


annertussusaattut aaqqiivigineqassapput. 


 


§ 26-mut 


 


Aalajangersakkatigut manna tikillugu atuussimasut ingerlateqqinneqarsimapput. 


 


Imm.1-mut 


Angajoqqaat pisussaapput marluullutik meerarisaminnik pilersuinissaminnut. Imatut 


paasillugu, angajoqqaat meeqqaminnut pilersuisussaatitaapput, tamatumanilu 

apeqqutaanngimmat meeraq nammineq imaluunniit angajoqqaat arlaani najugaqartuunersoq. 


Angajoqqaat qanorluunniit inissisimagaluarunik meeqqaminnik pilersuisussaatitaapput. 


Meeqqanut tapisiat tunniunneqartarnerannut aalajangiisuuvoq, siusinaartumik 


pensionisiaqartinneqartup pisussaaffigisimaneraa meeqqaminut pilersueqataasussaalluni. 


 


Meeqqanut tapeq tunniunneqartassaaq apeqqutaatinnagu ilumut siusinaartumik pensionisiallip 


meeraq najugaqatigineraa imaluunniit naamik. Tamatuma kingunerisaanik 


”pisussaaffeqarneq” perorsaanermut matussusiisussatut imaluunniit meeqqamut angajoqqaap 


aappaanut akiliuteqarnertut isumagineqarsinnaassapput. Tamatumunngali aalajangiisuussaaq 


pilersuisussaatitaanermut pisussaaffilerneqarsimaneq. Kommunip misissuinerminut atatillugu 


aamma nalilersortissinnaavaa ilumut siusinaartumik pensionisialik meeqqamut 


tapeqarnissamut pisinnaatitaaffeqarnersoq. 


 


Tamatuma saniatigut aalajangersakkap qulakkeerpaa, meeqqanut tapit meeqqap 18-iliinissaata 


tungaanut tunniunneqarsinnaasassasut. 


 


Imm.2-mut 


Aalajangersakkatigut naqissusiivigineqarpoq, meeqqap tapiinik tunniussisarneq pisassasoq, 


meeqqanut akiliutit il.il. inatsisartut peqqussutaa toqqammavigalugu taamatullu 


meerarsiartaartarnermut aalajangersakkat toqqammavigalugit meeqqanut tapit 


tunniunneqartassasut. Nalinginnaasumik akiliuteqarfigineqartussat angajoqqaajusup 


aappaanut, imaluunniit aamma inuinnaat akornanni il.il. aaqqiinikkut angajoqqaarsiaasunut 


tunniunneqarsinnaapput, tamatumuuna meeqqanut akiliutit pillugit 


aalajangersaasoqarsimassappat. 


 


§ 28, imm. 4 naapertorlugu tamanna imannak paasineqassaaq, meeqqanut tapeq tunniun-


neqartussaammat, meeqqanut akiliutit il.il. pillugit aalajangiisoqarsimanera tunngavigalugu, 


tamatumani meeraq siusinaartumik pensionisiaqartumi najugaqartuusimassanngippat. 


 


Imm.3-mut                        


Aalajangersakkap naqissusiivigivaa meeqqanut tapip pissarsiarineqarsinnaanissaanut 


piumasaqaataasoq, siusinaartumik pensionisiaqartoq ilumut nunatsinni najugaqartuunersoq. 


Aalajangersimasumik najugaqarfik tassaavoq (ineqarluni) najugaqarfigisaq nalinginnaasumik 


unnuiffigineqartartumik, tamatumanilu sulinngiffeqarneq, sulinermut tunngatillugu 


angalaneq,  napparsimaneq imaluunnit assigisaatigut pissuteqaannarluni qimaqqasaq. § 2-mi 


allaqqasut naapertorlugit tassani nammineq pisatarisat inissisimasussaapput.  


 


§ 27-mut 


 


Tamatumani manna tikillugu aalajangersagaasimasut ingerlateqqinneqaannarput. 


Aalajangersakkatigut naqissusiivigineqarpoq qaqugukkut meeqqanut tapit 


atorunnaarsinneqartussaanersut. Tapit pissarsiarineqarsinnaajunnaassapput inatsisartut 

meeqqanut inuusuttuaqqanullu ikiorsiisarneq tunngavigalugu, meeraq angerlarsimaffiup 


avataanut inissinneqarsimassappat, takuuk imm. 1 nr. 1, imaluunniit imm. 1, nr. 2-3 


toqqammavigalugit nammineq pilersorsinnaalersimappat. 


 


Meeqqanut tapit imm. 1, nr. 1 naapertorlugu atorunnaassapput, meeraq meeqqanik 


inuusuttuaqqanillu ikiorsiisarnermut Inatsisartut peqqussutaat toqqammavigalugu pineqartoq 


angerlarsimaffiup avataanut inissinneqarsimappat. 


 


Imm. 1, nr. 2 toqqammavigalugu meeqqanut tapeq atorunnaassaaq, meerarisaq 


ilinniagaqarnersiutitigut nammineq isertitaqalernikuusimappat. 


 


Imm. 1, nr. 3 naapertorlugu meeqqanut tapeq peerneqassaaq, meerarisaq nammineerluni 


angajoqqaanngorsimappat imaluunniit katissimappat, tamatumali kingunerisaanik 


katissimasaminut pilersueqataasussanngorsimappat.  


 


Maluginiaqquneqassaaq meeqqamut tapisiap atorunnaarneratigut, siusinaartumik 


pensionisiaqartup angajoqqaatut pilersuisussaatitaanini akilersuisussaatitaaniniluunniit 


annaanavianngimmagu. 


 


Sulinikkut isertitat tassaapput, sulinikkut isertitat suugaluartulluunniit. 


 


§ 28-mut 


 


Aalajangersagaq tassaavoq malittarisassanit pioreersunit allanngortitsinani ingerlatitseqqiineq. 


Manna tikillugu aalajangersagaq nalunaarutitut pissuseqarnikuusimavoq, matumanilu 


inatsimmut ilanngunneqarsimalluni. 


 


Imm.1-mut 


Aalajangersakkatigut naqissusiivigineqarpoq meeqqanut tapisiap angissusaa, tassaammat 


ukiumoortumik aningaasanut inatsimmi meeqqanut akiliutitut annertussusilerneqarsimasoq. 


Imm. 3 naapertorlugu nalinginnaasumik qaammatikkaartumik akiliisarnissaq 


saneqqunneqarsinnaavoq, isumaqatigiissutigineqarsimappat akiliuteqartarneq allatut 


aaqqiissuteqarfigineqassasoq.  


 


Imm.2-mut 


Aalajangersakkatigut naqissuserneqarpoq meeqqamut ataatsimut meeqqamut tapeq ataaseq 


pensionistimut ataatsimut tunniunneqartassasoq, tamatumani aappariit tamarmik 


pilersuisuullutillu siusinaartumik pensionistiusimassappata. 


 


Imm.3-mut 


Aalajangersakkami pineqarpoq tapisiat qanoq akulikitsigisumik tunniunneqartassanersut. 

Aalajangersakkatigut naqissuserneqarpoq, siusinaartumik pensionisiaqartoq 


pisussaaffilerneqarsimappat meerarisaminut akiliuteqartassasoq, taava allatut 


isumaqatigiittoqarsimatinnagu meeqqanut tapeq ukioq affakkaarlugu tunniunneqartassaaq. 


Aalajangersakkatigut ammaassiffigineqarpoq, isumaqatigiissuteqarnikkut akiliuteqartarneq 


allatut aaqqiivigineqarsinnaasoq, taamaattorli nalinginnaasumik meeqqanut akiliutit ukiup 


affakkaartumik tunniunneqartartussaasut. 


 


Imm.4-mut 


Aalajangersakkatigut oqariartuutigineqarpoq, siusinaartumik pensionisialik meeqqanut 


akiliuteqarnissamut pisussaaffilerneqarsimappat kina meeqqanut akiliutip tigunissaanut 


pisinnaatitaaffeqarnersoq. 


 


Aalajangersakkatigut naqissusiivigineqarpoq meeqqanut tapisiaq meeqqanut akiliutimik 


tigusisinnaatitaasumut tunniunneqartassasoq, tamatumani meeraq siusinaartumik 


pensionistimi najugaqarani allami najugaqartuusimappat. Aalajangersakkap tamatuma 


qulakkiissavaa, ilumut tapisiap meeqqap ulluinnarni pilersorneqarneranut atatillugu 


aningaasartuutinut matussutaasassasoq. 


 


§ 29-mut 


 


Matumani pineqartut tassaapput maleruagassaareersuni atuussimasut, taamaattorli matumani 


tapisiap sumut atugassaanera erseqqissaassutigineqarpoq, tassami tapisiaq qaammatit tamaasa 


arlaanut atugassatut naatsorsuutigineqartussaanngimmat, soorlu siusinaartumik pensionisiallip 


atorsinnaasaattut akiligassat nalinginnaasut akilerneqareernerisigut. 


 


Imm.1-mut 


Siusinaartumik pensionisialik pisartagaqartinneqalereeruni  kommunip 


aalajangiiffigisussaassavaa ilumut qinnuteqaateqartup pisariaqartinneraa inuttut 


tapisiaqartinneqarnissani. Siusinaartumik pensionisialik pisartagassaminik 


pisinnaatitaaffilerneqareeruni aammalu tamatuma kingorna inuttut tapisiaqarnissani 


pisariaqartilersimaguniuk, tapisiarlu ataasiartamik imaluunniit ataavartumik ukioq ataaseq 


tikillugu tunniunneqartartussaassalluni, taava tamanna pillugu pineqartoq kommunimut 


qinnuteqaateqartariaqassaaq. 


 


Kommuni tassaavoq inuttut tapisiat pillugit aalajangiisartoq. Kommunit nammineerlutik 


aalajangiiffigisinaavaat, qanoq periuseqarnikkut inummut tapit tunniunneqartassanersut. 


Taamaattorli maluginiaqquneqassaaq, kommuni kisiat maleruagassanik nalinginnaasunik 


najoqqutassiorsinnaammat, tamatumali saniatigut siusinaartumik pensionisiaqartut 


ataasiakkaarlugit pisariaqartitsinerat naapertorlugit aalajangiiffigineqartartussaammata. 


 


Ataasiartumik ataavartumillu taperneqarnerit pillugit oqaatigineqarsinnaavoq, taakkua 


matussusiivigissammassuk aningaasartuutit aalajangersimaqqissaartut aammalu 

siusinaartumik pensionisiallit inuuniarneranut tunngassuteqartuusut, takuuk inatsimmi 


piumasaqaatit pillugit ataasiakkaarlugit inuuniarnermi aningaasartuutit pillugit 


nalilersuisoqarnissaa. Inuttut tapeqarsinnaanermut periarfissiinikkut siunertarineqanngilaq, 


inummut tapit sillimmatissatut isiginiarneqarnissaa, imatut paasillugu inuuniarnermi 


aningaasartuutinut aningaasartuutaasinnaasunut sillimmatissatut.  


 


Ataasiartumik aningaasartuutaasinnaasut nalinginnaanerusut, aammalu ataasiartamik 


tapiissuteqarnissamut naapertuussinnaasut makkuusinnaapput: 


- isarussat, 


- atisat,  


- pisattanik pisinernut,  


- angalanissamut tapiissutit pisariaqartut,  


 


Kommuni aamma periarfissaqarpoq periarfissaqartariaqarlunilu ilumut siusinaartumik 


pensionisiallip taamatut ikiorserneqartariaqarnera pisariaqartutut isigineqarsinnaanersoq, 


aammalu pineqartup nammineq nammassinnaanngikkaluarnerai. Ingammik 


qinnuteqaateqartumut akornutaasinnaavoq, taanna pisattanik akisujaanik 


pisereersimasinnaanera, tamatumali kingunerisaanik ataasiartamik taperneqarnissaminut 


ilimagineqareersinnaasutut pisariaqartitsilersimalluni. Assersuutigalugu kommunip 


isaruartaartoqassatillugu tapiissutigisinnaasani aaqqiivigisariaqarpai isarussat akiisa ilaannai 


tapiissuteqarfiginerisigut, soorlu assersuutigalugu pinnguaatinut 


aningaasartuuteqarusunnerusimagami aningaasaatini tamakkununnga atorsimagai 


naluneqanngippat, aamma naak isarussani aseroreersimagaluartut. Taamatut 


tapiissuteqartoqarniarpat imaaginnarsimassaaq pinnguaatinut pisinerminut tamakkiisumik 


ilaannakortumilluunniit tapiiffigineqarsimassasoq. Inatsimmilu § 29 naapertorlugu 


tamakkununnga tapiissuteqartoqaqqusaanani.   


 


Inuuniarnermi ataavartumik aningaasartuuteqarfiusartunut tunngatillugu soorlu makkununnga 


inuttut tapiissuteqartoqarsinnaavoq: 


- ikiorsiissutit immikkuullarissut, ilanngullugit assersuutigalugu siusinaartumik pensionisialik 


arlaanik sapigaqarnini pissutigalugu immikkuullarissunik nerisaqartariaqartarnera 


pissutigalugu.    


 


Nalinginnaasumik nammineq illorisap aaqqissuuneqarnissaanut 


tapiissuteqartoqarsinnaanngilaq, tassami taamaasiornikkut siusinaartumik pensionisiaqartut 


pigisai pisortanit naleqarnerulersinneqassammata. Taamaattorli pisariaqartitsinerit 


ataasiakkaat pinngitsoorneqarsinnaasutullu isigineqarsinnaasut pillugit ataasiartamik 


tapiisoqarsinnaavoq, soorlu illup kusertalersimanera pissutigalugu ussissaanermut. 


Aalajangiisuujumaarpoq ilumut tamanna illut nalinginnaasumik aserfallatsaalineratut 


isigineqarsinnaanersut, imaluunniit illup pitsanngorsarneqarneratut nalilerneqarsinnaanersut. 

”Ukiumi ataatsimi atuuttussatut aalajangiiffigineqarsinnaavoq”, taamatut oqaasertaliiniaraanni 


immikkut tapiissutit makkununnga tunngasuusinnaassapput: 


 Kommunip nalilersimappagu pisariaqartitsineq ataavartuunngitsoq, 


utaqqiisaasumik soorlu ukiup affaata ingerlanerani tapiissutissatut 


akuersissutigineqarsinnaavoq. Tamatuma kingorna siusinaartumik pensionisialik 


sivitsueqqusilluni qinnuteqaateqarsinnaavoq, paasinarsisimappat piffissami suli 


sivisunerusumi nakorsaatigisani suli pisariaqartissimagini.  


- Kommunip naliliivigisimappagu, pisariaqartitsineq ukioq ataaseq sinnerlugu 


atuukkumaartoq, immikkut tapiissut siullermik ukiumi ataatsimi atuuttussanngorlugu 


aningaasaliissutigineqarsinnaavoq. Taavalu kingorna kommunip naliliiffigissavaa 


ilumut pisariaqartitsineq piffissami sivisunerusumi atuussimanersoq. Assersuutigalugu 


kommunip immikkut tapiissuteqarsinnaavoq, soorlu ukiup affaanik atuuttussamik, 


tamatumani kommunip nalornisimappagu ilumut tamatuma kingorna pisariaqartitsineq 


massakkutulli isikkoqarumaartoq, taamaattumillu kingusinnerusukkut 


naliliiffigeqqinnissaa pisariaqartissimallugu. Taamaattorli siusinaartumik 


pensionisiallip nammineerluni eqqaamasariaqassanngilaa qinnuteqaateqaqqinnissani. 


Tamanna naapertuuttutut naliliiffigineqarsinnaavoq, ilimanaateqarsimappat 


pisariaqartitsineq piffissaliinerup kingorna piffissami sivikinnerusumi 


sivisunerusumiluunniit pisariaqartinneqarsimassasoq. 


 


Aningaasaliissutit aamma naliliiffigeqqinneqartussaapput, piffissap ingerlanerani kommunip 


ilisimasaqalerfigisimappagu, siusinaartumik pensionisiaqartup inuttut inuunera 


aningaasaqarniarneralu allannguuteqarsimasut.  


 


Imm.2-mut 


Aalajangersakkami naqissusiivigineqarpoq, qaqugukkut inuttut tapit 


uterteqquneqarsinnaanersut. 


 


nr. 1-imut  


Torinngitsumik imminut aningaasaqarnermik aqutsineq tassaasinnaavoq, siusinaartumik 


pensionisiaqartup akissarsiani pissarsiariinnarlugillu arlaanut atupallassimappagit, tamatumali 


nassatarisaanik qaammatip sinnerani imminut napatinniarnissaminut akissaarussimalluni. 


 


Assersuut aqutsinerlunnermut tunngasoq alla tassaasinnaavoq, pisariaqartitsineq 


pilersimappat siusinaartumik pensionisiallip aningaasaatini pilluarniutitut taaneqarsinnaasunut 


atupallassimassappagit. 


 


Utimut akiliisussaatitaanermi killiliisoqarsinnaavoq tamatumani inummut tapip kisiat 


utertinneqartussanngorneratigut, assersuutigalugu kommunimit nalilerneqarpat, 


pisariaqartitsineq aningaasatigut aqutsinerlunnermit kisiat aallaaveqartoq. 

Aningaasaatinik aqutsinerluttoqarsinnaavoq apeqqutaatinnagu ilumut siusinaartumik 


pensionisialik imaluunniit illoqataasa arlaat mianersuaalliorsimanersoq, taamaattumillu 


ilaqutariit aningaasaqarniarnerat ajortillugu. 


 


Kommunip inuttut tapisiamik tunniussinissaq aalajangiussimappassuk, naak tamanna 


aningaasatigut aqutsinerlunnermik tunngaveqaraluartoq, tamatumuuna aamma ilanngullugu 


nalilersuiffigineqarsinnaavoq ilumut siusinaartumik pensionisiallip aningaasaqarniarnini 


nammineq aqussinnaaneraa. Taamaassimanngippat § 36 naapertorlugu allaffissornikkut 


aqunneqarnermik kinguneqartitsisoqarsinnaavoq, tamatumani pineqarlutik siusinaartumik 


pensionisiat, inummut meeqqanullu tapit. 


 


Imm. 3-mi taaneqartutut aningaasaatinik aqutsinerlunnerup kingunerisaanik inummut tapip 


tunniunneqartalernissaa pillugu aalajangiinermi, kommunip pisussaaffigivaa pineqartoq 


ilisimatissallugu, tamatumali saniatigut qulakkiissallugu uppernarsaasiortoqarnissaa. 


Tamatuma saniatigut kommuni periarfissaqarpoq inummut tapisiamik 


aningaasaliissuteqarnermut atatillugu naafferartumik il.il. akilersuisoqarnissaa 


isumaqatigiissuteqarfigissallugu. 


 


nr. 2-mut  


Assersuutigineqarsinnaavoq innuttaasoq sulinermini ajoqusersimanini pissutigalugu aammalu 


tamatuma kingunerisaanik siusinaartumik pensionisiaqalersimasoq. Piffissap ingerlanerani 


siusinaartumik pensionisialik ajutoorsimanini toqqammavigalugu 


taarsiiffigitittussanngorsimaguni, taava kommunip inummut tapisiatut tunniunneqarsimasut 


utertitassanngortissinnaavai, taamaattorli siusinaartumik pensionisiarisimasaa 


uterteqquneqarsinnaanani. 


 


Imm.3-mut 


Piumasaqaataavoq inummut tapisiat utertinneqarnissaat piumasariniaraanni, siusinaartumik 


pensionisialik siumut ilisimatinneqareersimasariaqartoq pineqartut kingorna 


uterteqquneqarsinnaammata. Taamaattumik kommunimut pisussaaffiuvoq 


uppernarsassallugu, siusinaartumik pensionisialik taamatut ilisimatinneqarsimasoq. 


Inummut tapit tunniunneqarnerinut atatillugu kommuni pisussaaffeqarpoq, ilumut 


utertitsisoqarsinnaanera pillugu atsiortitsisimassalluni taamaaliornikkullu qulakkiissallugu, 


siusinaartumik pensionisialik tapisiarisimasaminik utertitsisussanngortinneqarsinnaasoq. 


 


Imm.4-mut 


Inuttut tapimik pissarsiaqarsinnaanissamut tunngatillugu piumasaqaataavoq, siusinaartumik 


pensionisiallip aalajangersimasumik nunatsinni najugaqartuusimanissaa. Nunani Avannarlerni 


Isumaginninnikkut Sillimmasiisarnermik Isumaqatigiissutit tapisianut attuumassuteqarneq 


ajorput. 


 


§ 30-mut 

Imm.1-mut 


Aalajangersakkatigut naqissusiivigineqarpoq oqartussanut sorlernut siusinaartumik 


pensionisiassaq, inummut meeqqanullu tapit ingerlateqqinneqartussaanersut, tamatumani 


qinnuteqaateqartoq nunatsinni najugaqartuusimappat. Aalajangersakkatigut 


naqissusiivigineqarpoq, qinnuteqaateqartoq nunatsinni najugaqartuusimappat qinnuteqaat 


kommunimi najugaqarfigisamut ingerlatinneqartassasoq. 


 


Tamatuma saniatigut aalajangersakkatigut naqissuserneqarpoq, qinnuteqaateqartut nunatsinni 


najugaqarsimappata, taamaattorli kommunit aaqqissuussaanerata avataani najugaqartuullutik, 


taava siusinaartumik pensionisiaqalernissamut qinnuteqaat Naalakkersuisunut 


ingerlatinneqassaaq. 


 


Imm.2-mut 


Ilaqutariinnermut Naalakkersuisoqarfik tassaammat Nunani Avannarlerni Isumaginninnikkut 


Sillimmasertarnermut Aalajangersakkanik nunatsinni aqutsisuusoq. Qinnuteqaateqartoq 


nunatta avataani najugaqartuusimassappat, qinnuteqaat Naalakkersuisunut pineqartup 


nunagisaanut nassiunneqassaaq. 


 


Imm.3-mut 


Aalajangersagaq annertunerpaamik atuutitinneqassaaq innuttaasunut, nammineerlutik 


siusinaartumik pensionisiaqalersinnaanissaminnut qinnuteqaasiorsinnaanngitsunut. 


Imaassimappat innuttaasoq nammineerluni siusinaartumik pensionisiaqalerniarluni 


qinnuteqaateqarsinnaasoq taamaattorli taamaasiorsimanani, taava aalajangersagaq manna 


atorneqarsinnaanavianngilaq. 


 


Taamaattumik kommunip innuttaasoq siusinaartumik pensionisiaqalersinniarlugu 


inassuteqaatigisinnaanngilaat, tamanna innuttaasup kissaatigisaanut naapertuussimanngippat. 


Kommunip qinersimappagu innuttaasup siusinaartumik pensionisiaqalernissaa 


qinnuteqaatiginiarlugu, tamannali pineqartup kissaatigisimanngippagu, innuttaasoq 


allaffissornikkut aalajangersakkat naapertorlugit pisinnaatitaaffeqarpoq akuusutut 


peqataatinneqarnissaminut.  


 


§ 31-mut 


 


Aalajangersagaq malittarisassat atuussimasunit sanilliullugu ersarissaaneruvoq. 


Siusinaartumik pensionisiaqalersinnaanissaq angussagaanni, taava 


qinnuteqaasiortoqarluniluunniit kommuni suliamik aallartitsisariarpoq, tamatumanilu 


maluginiarneqassalluni pisartagaqalersinnaanissamut tunngaviusut 


naammassineqarsimanersut. Aatsaalli piumasaqaatit naammassineqarsimappata, taava 


pensionisiaqalersinnaaneq anguneqassaaq, apeqqutaatinnagu siusinnerusukkut 


taamaasiortoqareersimanersoq il.il.  

Taamaattumik siusinaartumik pensionisiaqalersitsinermut atatillugu, kingumoortumik 


pisartagaqalersitsisoqarsinnaanngilaq assersuutigalugu siusinnerusukkut nammineerluni 


imaluunniit kommunip isumagisaanik qinnuteqaateqartoqarnikuusimassappat. Tassalu aatsaat 


siusinaartumik pensionisiaqalersitsinissamut suliassaq naammassineqarpat, aammalu 


naliliiffigineqarsimappat nammineq isumagisamik inuussutissarsiorsinnaanissamut 


tunngasortaa ajornarsisimappat, aammalu nammineerluni tamakkiisumik 


ilaannakortumilluunniit pilersorsinnaaneq ajornarsisimappat, tamatumali saniatigut 


kommunalbestyrelsi aalajangiisimappat ilumut siunissami pensionisiaqartitsisoqartarnissaa 


pissusissamisoortoq, taava pisinnaatitaaffik atuutilertartoq. Siusinaartumik 


pensionisiaqalersinnaaneq periarfissiissutigineqassaaq, kommunalbestyrelsip 


aalajangeereerneratigut qaammatip tulliuttup aallaqqaataaniit. 


 


Assersuut: 


Siusinaartumik pensionisiaqalernissaq 2015-imi tunniunneqarsimavoq, tamatumali 


kingunerisaanik suliaq piginnaanngorsaanerlu aallartinneqarlutik. Suliap 


aallartisarneqarneranut atatillugu kommunalbestyrelsimut qinnuteqaat nassiunneqassaaq, 


taakkuli januar 2016-imi aalajangiippata siusinaartumik pensionisiaqartitsisoqarsinnaasoq, 


taava siusinaartumik pensionisiaqartitsineq 1. februar 2016-imit aallartinneqarsinnaalissaaq. 


   


§ 32-mut 


 


Tamatumani malittarisassatoqqani pioreersunik erseqqissaasoqarpoq, tassami 


siusinnerusukkut 65-iliisimanissaq (taalluaannarlugu) allaqasoqarsimammat. 


 


Aalajangersakkatigut naqissusiivigineqarpoq, siusinaartumik pensionisiallit 


ingerlaannartumik utoqqalinermi pensionisiaqartinneqalissasut, utoqqalinermi 


pensionisiaqarnissamut pisinnaatitaaffik anguneqarsimappat. 


 


Kommunalbestyrelsi tassaavoq akisussaaffimmik tigummisuusoq, ilumut siusinaartumik 


pensionisiaqartoq eqqortumik tunngaveqarluni pensionisiaqartinneqarnersoq. Tamatumani 


pingaaruteqarpoq kommunimit tamatuma maluginiarneqarsimanissaa, tassami siusinaartumik 


utoqqalinermilu pensionisianik aningaasalersuinerit assigiinngissuteqarmata. 


 


§ 33-mut 


 


Imm.1-mut 


Aalajangersakkatigut naqissusiivigineqarpoq, siusinaartumik pensionisialik pisussaaffeqartoq 


ilisimatitsissutigissallugu inuuniarnermini toqqammavigisani allannguuteqarsimanerannik, 


soorlu assersuutigalugu katissimasaminit avissimalluni, aammalu aningaasatigut 


toqqammaviusut allannguuteqarsimasut, soorlu isertitaqqortunerulersimalluni. Tamatumani 


aamma pineqarput siusinaartumik pensionisiaqartut kommunit aaqqissuusaanerisa avataanni 

najugallit, aammalu siusinaartumik pensionisiallit Nunani Avannarlerni Isumaginninnikkut 


Sillimmasiisarnermik Aalajangersakkat toqqammavigalugit pensionisiaqartinneqartut. 


 


Siusinaartumik pensionisiallip inuuniarnermini atugarisaasa allannguuteqarnerat imatut 


kinguneqarsinnaapput, siusinaartumik pensionisisarnermi toqqammaviusut 


allannguallatsinneqartariaqarsinnaanerinik, unitsinneqarallattariaqarsinnaanerinik, 


unitsinneqarnerinik imaluunniit siusinaartumik pensionisiallip sulisinnaassusianik nutaamik 


nalilersuisariaqarnermik. 


 


Imm.2-mut 


Aalajangersakkami ersarissarlugu naqissusiivigineqarsimavoq, siusinaartumik pensionisiassat 


annaaneqassammata, taakkua tunniunneqarnissaanut toqqammaviusut atuukkunnaarneriniit. 


Aalajangersagaq tamanna inunnut piffissap ingerlanerani sulisinnaaleriartorsimasunut 


naapertuunnerorpasippoq. 


 


§ 37-p aalajangiiffigivaa qaqugukkut siusinaartumik pensionisiassat unitsinneqartussaanersut 


taakkua atorunnaartussanngortinneqarsimassappata. 


 


Imm.3-mut 


Aalajangersakkatigut periarfissiissutigineqarpoq, kommuni periarfissaqassasoq 


siusinaartumik pensionisiassat annertuallaartillugit tunniunneqarsimappata, qaqugukkut 


utertitsitsissutiginiarneqarsinnaanerannik. Kommuni periarfissaqarpoq siusinaartumik 


pensionisiat amerlanaarlugit tunniunneqartarsimasut, pensionisiassat aqqutigalugit 


akilersortinnissaannut. Pensionisiassat pineqartut tassaasinnaapput siusinaartumik 


pensionisiat, taamaasilluni ikinnerulersinneqarallartussanngussasut, imaluunniit utoqqalinermi 


pensionisiat, piffissap ingerlanerani pineqartoq utoqqalinermut pensionisiaqalersimassappat. 


 


Aalajangersakkap periarfissiissutiginngilaa isertitanit allanit ataavartumik 


pensionisiaanngitsunit ilanngaassuisinnaanissaq. Taamaattumik assersuutigalugu 


piginnaatitsisoqanngilaq soorlu inummut ataasiartumik tapiissutiniit imaluunniit pisortanit 


allatigut isertitaniit ilanngaassuissalluni, taakkumi pensionisiaanngimmata. 


 


Aalajangersagaq imatut ilusilerneqarsimavoq, eqqunngitsumik tunngaveqarluni 


pensionisiaqartitsisimanerit, siusinaartumik pensionisialimmut eqquinerlussinnaammata, 


tassami eqqunngitsumik tunngaveqarluni tunniunneqarsimasut kommunimit 


utertitassanngortinneqarsinnaammata. 


 


Ilanngaassiniaraanni piumasaqaataavoq, ilumut siusinaartumik pensionisiaqartoq 


kommunimut eqqunngitsumik tunngaveqarluni paasissutissiisimasoq imaluunniit 


pensionisiassap angissusilerneqarnissaanut tunngatillugu eqqunngitsuliorluni 


nipangiussisimaguni. Kommunip kukkulluni qaffasippallaamik pensionisiaqartitsisimaguni, 


taakkuli siusinaartumik pensionisiallip pisuussutigisimanngippagit, taakkua sukkulluunniit 

utertinniarneqarsinnaanngillat, aatsaalli siusinaartumik pensionisiallit ersarissumik 


ilisimasimappagu, ilumut annertuallaamik tunineqartarsimalluni. 


 


Tassa siusinaartumik utoqqalinermullu pensionisiassanit ilanngaassisoqartarsinnaavoq, 


assersuutigalugu pineqartoq utoqqalinersiuteqartalersimappat sulilu ilisimanninnini 


ilisimannittariaqarniniluunniit toqqammavigalugu kommunimut akiitsoqarluni. Tamatuma 


saniatigut pensionisiassanit allanit inummullu tapisianit ilanngaassisoqarsinnaavoq. 


Meeqqanut tapit ilanngaassiffigeqqusaanngillat.  


 


Kommuni aalajangiisimappat pissarsiarineqarsimasut utertinneqartariaqartut imaluunnit 


pensionisiassatut tigusassanit ilanngaataasariaqartut, tamakkununnga tunngatillugu 


susassaqartut tusarniaavigineqarnissaat sullissisarneq pillugu inatsisartut inatsisaanni 


allaqqasut aammalu nunatsinni eqqartuussisarneq pillugu inatsimmi pisariaqartitat pillugit 


aalajangersakkani, qularnaarneqartariaqarpoq ilumut siusinaartumik pensionisialik 


inuuniarnissaminut ilanngaassiffigineqareernermi kingorna akissaqassanersoq. Suliassat 


ataasiakkaarlugit naliliiffigineqartariaqarput ilumut siusinaartumik pensionisiallip 


aningaasanik qanoq annertutigisunik akiliuteqartinneqarsinnaanersoq. 


 


§ 34-mut 


 


Aalajangersagaq nutaajuvoq naqissusiillunilu, kommunalbestyrelsi pisussaaffeqartoq 


ataavartumik misissuiffigisassallugu, inuit siusinaartumik pensionisiaqarnissamut 


akuerineqarsimanngitsut tunineqartannginnissaat. 


 


Aalajangersakkatigut ersarissaavigineqarpoq, kommunalbestyrelsi pisussaaffeqartoq 


ataavartumik pensionisiassat pillugit malinnaasassalluni, ilanngullugulu maluginiartassallugu 


nutaanik paasissutissaqarnersoq ilumut siusinaartumik pensionisiallip taamak 


annertutigisumik pisartagaqarsinnaanerinut tunngasunik. Kommunalbestyrelsip ataavartumik 


misissuisarsimanini toqqammavigalugu paasissutissallu nutaajunerusut toqqammavigalugit 


pasitsaassaqarsimaguni, siusinaartumik pensionisiaq anginaarpallaarlugu tunniunneqartartoq, 


kommunalbestyrelsi iliuuseqalissaaq misissorniarlugu ilumut siusinaartumik 


pensionisiaqartinneqartoq tassannga arsaagaanngikkuni allatut pineqartariaqarnersoq. 


 


Piaaraluni paasissutissanik eqqunngitsunik pisortat suliffeqarfiutaannut tunniussaqarneq 


aammalu eqqunngitsuliorneq, eqqartuussisarnermi maleruagassat naapertorlugit 


pineqaatissiisoqarsinnaavoq. Eqqunngitsuliornikkut pissarsisimasoq aammalu nammineq 


allalluunniit iluaqutissaannik eqqunngitsuliornermigut iluaqusiisoq, taamatut uukapaatitsilluni 


assersuutigalugu inoqatiminik eqqunngitsuliortitsisoq imaluunniit nipangiussititsiniartoq, 


tamatumali kingunerisaanik pigisaanik annaasaqartitsisoq pineqaatissinneqarsinnaavoq. 


 


§ 35-mut 

Aalajangersagaq maleruagassanik atuutereersunik ingerlatitseqqiineruvoq. 


Aalajangersakkatigut naqissusiivigineqarpoq, siusinaartumik pensionisiassat, inummut 


meeqqanullu tapit qaammat sioqqullugu tunniunneqartarsinnaasut. Assersuutigalugu 


siusinaartumik pensionisiassaq januarimut tunngasoq, decembarip naalernerani ullormi 


bankip kingullermik ammaffiani tunniunneqartassaaq. 


 


§ 36-mut 


 


Kommunip siusinaartumik pensionisiaqartut ataasiakkaat pensionisiaminnik 


aqutsisinnaanngitsutut naligiiffigisatik aqutarilersinnaanissaat pillugu 


aalajangiiffigisinnaavaat. Taamatut aqutsisinnaatitaanermigut suut tamaasa isigalugit 


nalinginnaasumiit allaanerusumik pensionisiaqartitsisarsinnaavoq, soorlu assersuutigalugu 


pensionisiassat ikinnerusukkaarlugit naafferartumik tunniuttarnerisigut imaluunniit 


aningaasanik inuuniarnermut matussutissanik, soorlu ineqarnermut, sarfamut, imermut 


kiassarnermullu akiliutissanik ilanngaatitittarnermigut. 


 


Aalajangersagaq pineqartoq pisariaqalersimasinnaavoq, tamatumani siusinaartumik 


pensionisialik aningaasaqarnerminik mianersuaalliorluni aqutsilersimappat, aningaasaatini 


tiguinnarlugillu sukkasoorujussuarmik piffissami sivikitsuinnarmi atortarsimappagit, 


taamaasillunilu akiligassanut nalinginnaasunut namminerlu inuuniarnissaminut 


atugassarigaluani akisussaassuseqanngitsumik atupallattarsimappagit. 


 


Maleruagassat matumani pineqartut toqqammavigalugit kommunalbestyrelsip 


periarfissaqarnera siusinaartumik pensionisiaqartup akiligassaanut ilanngaassisarnissamut, 


tamatumani pineqarput inuuniarnermi akiligassat pinngitsoorneqarsinnaasanngitsut, soorlu 


ineqarnermut, sarfamut, imermut kiassarnermullu akiliutit. Akiligassat allaanerusut pillugit 


ilanngaassisoqartassappat tamatumani siusinaartumik pensionisiaqartoq 


isumaqatigiissuteqarfigineqartariaqarsimassaaq, assersuutigalugu, ilumut kommuni 


pisinnaatikkusunnerlugu tv-mik pisisimanerminut tunngatillugu akilersugassaminik 


ilanngaassiffigineqartarsinnaanerminut tunngatillugu, taamaasiornikkut pinngitsoortinniarlugu 


tuniniaasup niueqatiginnissimanermik atorunnaarsitsisinnaanera. 


 


Kommunalbestyrelsip sapinngisamik siusinaartumik pensionisiallip akissarsiassai 


tamakkerlugit tunniuttartussaavai, tamatumanilu pisariaqarsimassappat ilitsersorlugu 


aningaasaqarniarnerminik qanoq aqutsisariaqarnersoq. Kommunalbestyrelsip 


naliliiffigisimappagu taamatut siunnersuisimaneq malitsikkuminaatsinneqartoq, tamatuma 


kingorna kommunalbestyrelsi aalajangiisinnaavoq siusinaartumik pensionisiassat 


aqunneqalertariaqassasut.  


 


Aalajangersagaq manna toqqammavigalugu periarfissiisoqarpoq, kommunalbestyrelsip 


naliliinermigut aalajangiiffigisinnaagaa, ilumut siusinaartumik pensionisiaqartup 


pilersuisuunermini isumagisassani naammassisinnaanerai. Ilumut taamatut 

aalajangiisariaqarnermut toqqammaviussapput pilersuinissamut isumagisassat pineqartup 


naammassisinnaasarsimanngikkai. 


Taamaattorli akiitsoqarfigisanut akiliuteqartitsisarnissaq pisariaqarsimassappat, taava 


qulakkeerneqaqqaartariaqarpoq ilumut pineqartup imminut pilersornissaminut tamatuma 


kingorna akissarseqqinnissamilu tungaanut akissaqassanersoq, tassami aamma 


akiitsoqarfigisaanut pensionisiassai ingerlatiinnarneqarsinnaanngimmata. 


 


Aalajangersakkatigut pisinnaatitsissutaalinngilaq, siusinaartumik pensionisiaqartup 


nammineerluni piumasaqaatigisinnaagaa, pensionisiassap kommunimit allatut aqunneqarluni 


tunniunneqartarsinnaasarnissaa pillugu. Siunertaanngimmammi kommunip siusinaartumik 


pensionisiassamik aqutsisuusarnissaa, tamatumani siusinaartumik pensionisialik 


naafferartumik pissarsisarusunnerminik isumaqarnera pissutigiinnarlugu. 


Aalajangersakkatigullu mattunneqanngilaq, kommunip taamatut kissaateqartoqarsimaneranut 


akuersaarnissaanut. 


 


§ 37-mut 


Aalajangersakkatigut ersarissaavigalugit ingerlateqqinneqarput, naak maleruagassat manna 


tikillugu atuussimagaluartut. 


 


Imm.1-mut 


Siusinaartumik pensionisiassat unitsinneqassapput, ilumut siusinaartumik 


pensionisititsisarnissamut piumasaqaataasartut naammassineqarsinnaajunnaarsimassappata, 


soorlu assersuutigalugu siusinaartumik pensionisialik toqukkut qimagussimassappat, 


sulisinnaalersimassappat imaluunniit nunatsinniit allamut nuussimassappat.  


 


Najoqqutassaq tassaavoq, siusinaartumik pensionisiassaq pisinnaatitaajunnaarsimappat 


qaammatip naanissaata tungaanut siusinaartumik pensionisiassaq kisiat 


tunniunneqartarsinnaavoq, takuulli imm. 3.  


 


Aalajangersakkatigut oqariartuutigineqarpoq, pineqartoq pillugu kommunalbestyrelsi 


aalajangiisinnaassuseqartoq. Siusinaartumik pensionisiat unitsinneqarsinnaapput, 


kommunalbestyrelsip aalajangiineraniit qaammatip tulliuttup naanissaanut. 


 


Kisiannili nunarput najugaqarfigiunnaarsimagaani nuunermiit qaammatip naaneraniit 


pensionisiassaq unitsinneqassaaq. Siusinaartumillu pensionisisartoq suli taassuminnga 


pisinnaatitaasinnaavoq, taakkua pisartagariinnarnissaannut piumasaqaatit 


naammassineqarsimappata, soorlu nunat avannarliit arlaanni nunamut imaluunniit nunamut 


EØS-imik isumaqatigiissuteqarfiusumut. 


 


Nunatta avataani piffissami sivikinnerusumi najugaqarnikkut, soorlu sulinngiffeqarnikkut, 


peqqissarnikkut assigisaatigulluunniit, siusinaartumik pensionisiassat 


pigiinnarneqarsinnaapput, tamatumani pineqartup nunatsinni najugaqarnini 

attatiinnarsimassappagu. Kisiannili tamanna pisuni ataasiakkaani 


naliliiffigineqartartussaavoq, ilumut siusinaartumik pensionisialik piffissami sivisunerusumi 


nunatta avataanniissimaneratigut. Taamaattorli qaammatit pingasut iluanni (soorlu 


sulinngiffeqarsimaneq, peqqissarneq assigisaatigulluunniit) nunatta ukioq ataaseq tikillugu 


avataanniissimaneq, piffissatut sivikitsutut isigineqartussaalluni.  


 


Nunatta avataani innuttaasut qaammatit pingasut sinnerlugit najugaqarsimaguni aammalu 


tamanna tunngavigalugu nunatta avataanut nuussimasutut nalilerneqarsinnaasimanini 


pissutigalugu nuussimasutut isigineqalissaaq. Tamakku pisut ataasiakkaarlugit 


naliliiffigineqartassapput, ilumullu nuussimasinnaanerat ataasiakkaarlugit 


isummersorfigineqartassallutik. Soorlu makkununnga tunngasut naliliiniarnermi 


toqqammaviginiarneqarsinnaapput: 


                  -  Pineqartup pisatai pigisaalu allat sumiippat? 


- Aappaqarsimappat imaluunniit mikinerusunik meeraqarsimappat taakkua 


sumiippat? 


- Sooruna nunatta avataanniittoq? 


- Sulinngiffeqarluni angalava, imaluunniit nunatta avataani suliffeqalersimava? 


- Piffissap naanissaata tungaanut, pineqartup najugaqarfissaa piareeqqava? 


- Pilersaaruteqarpa qanittukkut nunatsinnut uternissaminut? 


 


Tamakku tamaasa nalilersuiffigereernerisigut aalajangiiffigineqassaaq, ilumut nunatsinni 


najugaqarfigisani pigiinnarsinnaaneraa. Tamatumani aalajangiissuussaaq ilumut 


pasitsaassaqarnissamut tunngavissaqartoqarnersoq pineqartoq piffissami killilimmi nunatta 


avataanniinnersoq, imaluunniit arlaatigut pasinartoqarnersoq nunatsinni najugaqarfigisaq 


pigisuusaaginnarneqarsimanersoq. Qaammatit pingasut sinnerlugit nunatta 


avataanniissimappat, aammalu ilimanaateqanngippat ilumut pineqartup nunatsinnut 


uteqqinnissaa ilimanaateqannqitsoq, taava tamanna isumaqarsimassaaq pineqartoq 


nunatsinnut uternissaminut pilersaaruteqarsimanngitsoq, taamaattumillu nunatta 


avataanniikkallartutut pineqartoq naliliiffigineqarsinnaajunnaassalluni. Taamaattumillu 


siusinaartumik pensionisiani pigiinnarsinnaanavianngilai. 


 


Aammattaaq assersuutissaqarpoq, ilumut nunatta avataanut nuuttoqarniarsimanngitsoq naak 


pineqartoq qaammatit pingasut sinnerlugit nunatta avataanniissimagaluarpalluunniit. 


Assersuutigineqarsinnaavoq pineqartoq nunatta avataanut nuukkallarsimasoq allat 


napparsimaneranni, naartullutillu meerartaarneranni il.il. ikiorumallugit. Pisut ataasiakkaat 


toqqammavigalugit naliliiffigineqassaaq, ilumut pissutissaqartoqarnersoq naliliiffigissallugu, 


nunatta avataanniikkallarneq piffissami killilimmi pisussaassasoq, imaluunniit ilumut nunatta 


avataanut nuuttoqavissimassanersoq.  


 


Imm.2-mut 


Aalajangersakkatigut naqissusiivigineqarpoq, pineqartup takussaajunnaarsimanerata kingorna 


siusinaartumik pensionisiassat qaammatit pingasut qaangiutereernerisigut qaammatip 

tulliuttup aallartinneraniit unitsikkallarneqassanersut. Siusinaartumik pensionisialik januar 


2015-imi maqaasineqalersimappat, taava qaammatit pingasut qaangiutereernerisigut, tassalu 


aprilip naaneraniit, pensionisiassai unitsikkallarneqarsinnaapput, tamatumani 


uppernarsaaserneqarsinnaasimanngippat ilumut siusinaartumik pensionisiaqartoq ilumut suli 


uumanersoq. Siusinaartumik pensionisiassaq unitsivinneqassaaq, ukiup ataatsip 


qaangiunnerani, tassalu april 2016-ip naanerani, suli uppernarsineqarsimanngippat ilumut 


siusinaartumik pensionisiaqarsimasoq suli uumanersoq. Tamatumuuna aamma april 2015-


imiit pensionisiassaagaluit annaaneqarsimassapput. Tamatuma kingorna pineqartoq suli 


uumasoq paasineqarsimassappat, taava tamatuma kingorna periarfissaqartoqalersimassasoq 


siusinaartumik pensionisiaqaqqilernissamut qinnuteqaateqarnissaq, taamatullu pisoqarpat § 31 


naapertorlugu siumut isigaluni pensionisiassat tunniunneqartalissapput. 


 


Ilumut siusinaartumik pensionisiallip toqukkut qimagussimannginnera 


uppernarsartinneqarsinnaavoq, oqartussat allat soorlu politiit suleqatigalugit uumaneranik 


uppernarsaatit pissarsiariniarnerisigut, imaluunniit pineqartup nammineerluni kommunimut 


saaffiginneqquneqarneratigut. 


 


Imm.3-mut 


Aalajangersakkap naqissuserpaa pensionisiallip toqukkut qimagunneratigut, taava 


katissimasaminik nalunaarsukkatigulluunniit allatigulluunniit inooqateqarsimaguni 


qimanneqartoq, takuuk § 4, qaammatip toquffianiit qaammatini tulliuttuni 2-ni 


aapparisimasami pensionisiassai pissarsiarisassavai. Aalajangersakkatigut siunertarineqarpoq 


aapparisimasap toqukkut qimanneqarnermigut artukkerneqannginnissaa, piffissami aggersumi 


aningaasaqarniarnerminik allatut aaqqiiniarsinnaanissaa.  


 


Aalajangersakkap ilalerpaa imm. 1, taamaasilluni siusinaartumik pensionisiat qaammatip 


tulliuttup naaneraniit tunniunneqartarunnaassasut, tamatumani imaassimappat siusinaartumik 


pensionisiaqarnissamut periarfissat nungussimasut. Aalajangersagaq atorneqartussaanngilaq, 


pineqartoq inooqatigisimasaminik, soorlu aamma siusinaartumik pensionisiaqartumik 


qimataqarsimanngippat.  


 


Katissimallugu, nalunaarsukkatigut aapparalugu aalajangersimasumilluunniit 


inooqatigisimasap isumaginninnikkut ulloq unnuarlu angerlarsimaffimmut 


nuunnikuusimappat, qimataasoq siusinaartumik pensionisialiusimaguni immikkut 


pensionisianik pisartagaqartinneqarnavianngilaq. Tamatumunnga pissutaavoq § 4, imm. 2-mi 


allaqqasut naapertorlugit aalajangiunneqarnikuummat, siusinaartumik pensionisialik 


kisermaatut naliliiffigineqassammat, imaassimappat katissimallugu, nalunaarsukkatigut 


aappaqartoq inooqatigaluguluunniit aapparisimasaq ulloq unnuarlu angerlarsimaffimmut 


nuunnikuusimasoq. 


 


§ 38-mut 

Manna tikillugu maleruagassatut ilaasimapput, tassami siusinaartumik pensionisialik siumut 


isigaluni aatsaat ilanngaassiffigineqarsinnaammat imaluunniit allatigut pinngitsaaliinikkut 


pisortanut akiitsoqarnini pissutigalugu ilanngunneqarsimanera isigalugu 


allannguuteqartoqarsimanngimmat.  


 


Aalajangersakkatigut naqissusiivigineqarpoq siusinaartumik pensionisiat imaluunniit inuttut 


tapit arlaatigut aatsaat ilanngaassiffigineqarsinnaammata, pineqartoq pisortanut 


akiligassaqarsimappat. Tamanna imatut paasineqassaaq, siusinaartumik pensionisiallip 


akiitsoqarfigisai pinngitsaaliinikkut siusinaartumik pensionisiassanit 


ilanngaassisinnaatitaanngimmata, tamatumani pisortanut akiitsut pineqarsimanngippata. 


 


Taamatut namminersortut akiitsoqarfigineqartut pillugit aaqqiisariaqarneq pisariaqartutut 


naliliivigineqarsimavoq, kisiannili pisortanut akiitsut tamatumani allatut isigineqarlutik. 


Pisortat salliutinneqartussaanerat ilaatigut imatut tunngavissaqartinneqarpoq, pisortat aatsaat 


ilanngaassiniarlutik suliniuteqarsinnaasarmata tamatumani sukumiisumik 


nalilersoreersimagunikku, ilumut tamanna pissusissamisoortutut isigineqarsinnaanersoq 


siusinaartumik pensionisiaqartup atugarisai tamaasa naliliiffigereerlugit. 


 


Pisortat aalajangiisimagunik arlaatigut pinngitsaaliinikkut ilanngaassisoqarnissaa 


siunertaralugu alloriarniarlutik, tamanna inuup inuuniarnissaminut pisariaqartitaminut 


akissaqarnersoq nalilersoqqaarlugu kisiat pisinnaassasoq, taamaasillunilu pensionisiaminit 


inuussuteqarnissaminut  periarfissaqassanersoq. Suliat ataasiakkaat aallaavigalugit 


nalilersuiffigineqartussaavoq, qanoq annertutigisumik siusinaartumik pensionisialik 


ataavartumik pensionisiassaminit ilanngaaffigineqarsinnaanersoq. 


 


Siusinnerusukkut periarfissaqartoqarnikuunngilaq pensionisiassamit ilanngaassisinnaanissaq 


imaluunniit eqqartuussivitsigut taamatut siunertaqarluni aalajangiisoqarsinnaanissaa. Kisianni 


siunissaq isigalugu tassa kisiat namminersorlutik ingerlatsisunut akiitsut tassatuaalissapput 


pinngitsaaliilluni ilanngaassinissamut aqqutissaasinnaanngitsut.  


 


Aalajangersakkatigut ajornartitaanngilaq kommuni periarfissaqarmat siusinaartumik 


pensionisiassamit ilanngaassillutik piumasaqaateqarlutilluunnit akiliisitsiniarsinnaanissaat, 


takuuk §§ 29, imm. 2 aamma 33, imm. 3. Aalajangersakkap aamma ajornarsisinngilaa 


kommunip siusinaartumik pensionisiassanik aqutsilernissamik aalajangiisinnaassuseqarnera, 


tamatumani ilanngullugit inuuniarnermut tunngatillugu akiligassat, takuuk § 36, 


tunngavigalugit aqutsilersinnaanissaminut. 


 


Imm. 2-mut 


Aalajangersakkatigut naqissusiivigineqarpoq unioqqutitsisoqarsimassasoq imm. 1-imi 


pisortanut akiligassat pillugit saniatigut allanut akiitsoqartoqarsimanera pissutigalugu 


ilanngaassuisoqarnialersimassagaluarpat. 

§ 39-mut 


 


Imm.1-mut 


Aalajangersakkatigut naqissusiivigineqarpoq, kommunalbestyrelsimit aalajangiinerit 


inatsisartut inatsisaat manna toqqammavigalugu aalajangiiffigineqarsinnaasut, aammalu 


tamakku pillugit Isumaginninnermut Maalaaruteqartarfimmut ingerlateqqinneqarsinnaasut. 


Isumaginninnermut Maalaaruteqartarfimmut naammagittaalliuutit inatsisartut 


isumaginninnikkut ingerlatsinermut aaqqissuussaanerannullu peqqussutaat 


toqqammavigalugu ingerlanneqassapput, takuulli imm. 2. 


 


Imm.2-mut 


Aalajangersakkatigut naqissusiivigineqarpoq kommunalbestyrelsip sulisinnaassutsimik 


tamatumanilu procentilersuinissaq pillugu aalajangiisimanerat, takuuk §§ 12 aamma 13, 


aalajangiinerat siusinaartumik pensionisiaqartitsisarnermi maalaaruteqartarnermi 


siunnersuisoqatigiinnut ingerlateqqinneqarsinnaasut. 


 


Ilanngullugu aalajangersakkatigut oqariartuutigineqarpoq, siusinaartumik 


pensionisiaqartitsinissamut tunngatillugu itigartitsinerit siusinaartumik 


pensionisiaqartitsisarnermi maalaaruteqartarnermi isumasioqatigiinnut 


ingerlateqqinneqarsinnaasut. 


 


Imm. 3-mut 


Aalajangersagaq nutaajuvoq naqissusiivigineqarlunilu, Siusinaartumik 


pensionisiaqartitsisarnermut maalaaruteqartarnermi isumasioqatigiinnut 


suliassanngortissimasaq tamatuma kingorna oqartussanut allanut 


suliassanngortinneqarsinnaanngitsoq. 


 


§ 40-mut 


 


Imm.1-mut 


Aalajangersakkatigut naqissusiivigineqarpoq, kommuni tassaammat siusinaartumik 


pensionisianut tunngatillugu aningaasartuutinik isumaginnittussaatitaasoq, ilanngullugit 


meeqqanut inummullu tapit.  


 


Siusinnerusukkut kommunit Naalakkersuisullu aningaasartuutinut tunngassuteqartut 


aveqatigiissutigisarsimagaluarpaat. Matuma kingorna siusinaartumik aningaasarsianut 


tunngasut tapisiallu assigiinngitsut kommuninit tamakkiisumik akilerneqartalerumaarput. 


Taamatut aalajangiisoqarnissaanut toqqammaviuvoq, siusinaartumik 


pensionisiaqartitsisarnermi periuserineqartut aningaasartuutaasartullu 


assigiissaarneqarusummata, tamannalu toqqammavigalugu aningaasartuutit kommuninit 


nammanneqartariaqartassasut.   

Tamatuma saniatigut kissaatigineqarpoq isumaginninnikkut pisussaaffiit malittarisassatigut 


assigiissaarniarneqarnissaat. Aningaasaliissutit allatut aqunneqartalernissaat imatut 


isumaqarpoq, aningaasartuutit pineqartut kommuninut ataatsimoorussamik tapiissutaasartut 


isumaqatiginninniussutigineqartarneranni aaqqiivigineqartassasut. 


Pingaaruteqarpormi kommunit maluginiarsimassagaat, piffissap ingerlanerani siusinaartumik 


pensionisialik ukiunut killigititat angugunigit  utoqqalinermi pensionisialittut 


alloriaallattussaassammat, aammalu pineqartut aningaasalersorneqartarnerat allatut 


iluseqartinneqarmata. 


 


Imm.2-mut 


Siusinaartumik pensionisiallit kisiannili kommunit aaqqissuuneqarneranni taakkua avataani 


najugaqartut pillugit, tamatumani landskarsi siusinaartumik pensionisianut, meeqqanut 


inummullu tapinut aningaasalersuisartussaavoq. Tamakku pillugit Naalakkersuisut § 30 


naapertorlugu qinnuteqaatit aalajangiiffigisartussaavaat. 


 


Imm.3-mut 


Nunani Avannarlerni Isumaginninnikkut Sillimmasiisarnermi Aalajangersakkat naapertorlugit 


landskarsi tassaavoq tassunga tunngassuteqartuni aningaasalersuisartussaq. Tamanna imatut 


paasineqassaaq tamatumani pineqarmata innuttaasut Danmarkip, Savalimmiut Kalaallit 


Nunaatalu avataanni najugaqartunut aammalu Nunani Avannarlerni Isumaginninnikkut 


Sillimmasiisarnermi Aalajangersakkami pineqarsimatillugit landskarsi 


aningaasaliisuusassasoq. Tamatumunnga patsisaavoq Naalakkersuisut tassaammata Nunani 


Avannarlerni Isumaginninnikkut Sillimmasiisarnermi Aalajangersakkamut tunngassuteqartut 


siusinaartumik pensionisiaqarnissamut qinnuteqaataat suliarisartussaammassuk, takuuk § 30. 


 


Imm.4-mut 


Kommunit nammineerlutik siusinaartumik pensionisiaqartitsisarnernut tunngatillugu 


allaffissornikkut aningaasartuutit  akilertartussaavaat. Soorlulusooq Naalakkersuisut 


innuttaasut kommunit aaqqissuussaaffiisa avataanni najugaqartunut tunngasut 


aningaasartuuteqarfigisussaallugit, tamatumani aamma ilanngullugit Nunani Avannarlerni 


Isumaginninnikkut Sillimmasiisarnermi Aalajangersakkami pineqartut. 


 


Landskarsip siusinaartumik pensionisisarnermi maalaaruteqartarnermi isumasioqatigiivinut 


aningaasartuutit akilertassavai, akerlianilli kommunip ingerlatsinerni aningaasartuutit 


akilertassallugit. 


 


Aalajangersakkap kingunerisussaassavaa kommunit qulaajaanermut 


sulisinnaalersitsiniaanermullu aningaasartuutit aamma akilertassagaat. Tamatumani ilaatigut 


ilanngullugit qulaajaanernut  sulisinnaalersitsiniaanernullu tunngatillugu peqqinnissakkut 


siunnersortinut, angalanernut aningaasartuutit il.il. nammattartussaassammassuk. 


 


Imm.5-imut 

Aalajangersakkatigut naqissusiivigineqarpoq, kommunit inatsisip matuma atuutilerneraniit 


siusinaartumik pensionisiassat maleruagassanilu atuussimasuni siusinaartumik pensionisianut 


aningaasartuuteqarfigineqartarsimasut ilanngullugit akilertalissagaat. 


Manna tikillugu kommunit landskarsilu avitseqatigiillutik siusinaartumik pensionisianut 


aningaasartuutit akilertarsimagaluarpaat, aamma kipungasunik procentilersuisarnerni 


aningaasartuutaasut ilanngullugit. Matuma kingorna kommunit aningaasartuutit tamakkerlugit 


akilertalertussaassavaat. Avitseqatigiilluni aningaasartuutinik matussusiisarsimaneq inatsisip 


matuma atuutilerneratigut atorunnaarsivinneqassapput. 


 


§ 41-mut 


 


Aalajangersagaq manna malittarisassanik atuuttunik allanngortitsinngilaq. 


 


Imm.1-mut 


Aalajangersakkatigut kommunip pisussaaffigisaanik erseqqissaaneruvoq. Tamatumani 


Namminersorlutik Oqartussat kontonik atuisarnermut maleruagassaat toqqammavigalugit 


piumasaqaataammat kommunit siusinaartumik pensionisiallit pillugit Naalakkersuisunut 


nalunaaruteqartassasut. Erseqqissaassutigineqarpoq kisitsisit takussutissiatut suliat kisiat – 


tassalu inunnut ataasiakkaanut tunngassuteqartuunngitsut - nassiunneqartassasut. Aammattaaq 


piumasaqaatigineqarpoq qaammatit pingasut qaangiunnerini ukiumoortumillu piffissap 


aalajangersimasup qaangiutinnginnerani tamakku nassiunneqartassasut, tassalu kvartalip 


ukiulluunniit naaneraniit qaammatip ataatsip qaangiutinnginnerani nassiunneqartassasut. 


 


Imm. 2-mut 


Naalakkersuisut pisussaaffilerneqarput nalunaarusiarineqartut imarisassaat iluserisassaallu 


pillugit aalajangersaasarnissaminnut, aamma elektronisk-imik nassiunneqartarnissaat 


siunertaralugu, aamma internetti aqqutigalugu nassiunneqartarnissaat pillugit. Kommunit 


tamatuma saniatigut pisussaaffeqanngillat, taamatut maleruagassiarineqarsimasut qaangerlugit 


nalunaarusiortarnissaminnut. 


 


Naalakkersuisut piginnaatinneqarput namminneq nalilersuinertik naapertorlugu paasissutissat 


suut nassiunneqartarnissaannik piumasaqartarnissaminnut. Tamatumanilu 


aallaavigiinnarneqarluni paasissutissat eqikkakkatut nassiunneqarlutillu, Naalakkersuisut 


paasissutissinneqartarnissamut pisariaqartitaat toqqammavigalugit kisiat 


nalunaaruteqarfigineqartarnissaminnut. 


 


Paasissutissat pisariaqartutut isigineqartut soorlu akit annertussusaat, qaqugukkut 


tunniussisoqartarsimanersoq, pensionisiat tapillu assigiinngitsut qanoq annertutiginerannik  


imallit, pissarsisartut amerlassusaat il.il. pineqarput. 


 


Paasissutissat suli immikkoornerutillugit nassiunneqartarnissaat 


piumasaqaatigineqarsinnaavoq, soorlu pensionisiaqartut immikkoortiterneqarnerinut 

tunngasut, ukiui, suiaassusaat, ilinniarsimasat, isertitat tamakkerlugit, qanga 


pensionisiaqalersimanerinik paasissutissat il.il. piumasaqaatigineqarsinnaallutik. 


Tamatumanili aalajangiisuuvoq, paasissutissiisarnissamut kisiat tunngassuteqarmata 


paasissutissat kommunit pigeriigaat imaluunniit sapernaatsumik pissarsiariniarsinnaasaat, 


malugiuk qaammat ataatsip ingerlanerani paasissutissat nassiutereerneqarsimasarnissaat. 


 


§ 42-mut 


 


 


Imm.1-mut 


Aalajangersakkatigut naqissusiivigineqarpoq, siusinaartumik pensionisiaqarnermut inatsit 


nutaaq 1. juli 2015-imi atuutilersinneqassasoq. 


 


Imm.2-mut 


Aalajangersakkatigut naqissuserneqarpoq Inatsisip nutaap atuutilersinneqarneratigut, 


siusinaartumik pensionisiaqartitsisarneq pillugu Inatsisartut peqqussutaat nr. 4, 7. maj 2007-


imeersoq atorunnaarsinneqartoq.  Peqqussutip atuukkunnaarsinneratigut aamma 


atorunnaarsinneqarpoq siusinaartumik pensionisiaqartitsisarneq pillugu namminersornerusut 


nalunaarutaat nr. 13, 27. juni 2007-meersoq, peqqussummit taaneqartumit 


toqqammaveqartinneqarpoq. Maleruagassat pineqartut pisariaqartitsineq naapertorlugu allanit 


taartissaqartinneqarumaarput. 


 


§ 43-mut 


 


Aalajangersagaq nutaajuvoq aammalu ikaarsaariarnermi aalajangersakkat sulisinnaassutsip 


nalilersorneqartarnerinut siusinaartumillu pensionisiat tunniunneqartarnerinut 


tunngassuteqartuulluni. 


 


Aalajangersakkatigut naqissusiivigineqarpoq, innuttaasoq 60-it inorlugit ukioqarsimaguni 


aammalu inatsisip nutaap atuutilernerani siusinaartumik pensionisiaqartinneqarsimaguni, 


sulisinnaassutsini pillugu nalilersuiffigineqaqqittussaagami. 


Tamatuma saniatigut 60-it sinnerlugit ukiulinnut tunngatillugu aalajangersaasoqarsimavoq, 


pineqartut nammineq kissaateqarnertik naapertorlugu sulisinnaassutsiminnik 


nalilersuiffigitissinnaammata. Tassa taakkua nammineerlutik aalajangiiffigisussaavaat, 60-


ileereesimanertik toqqammavigalugu nalilersortikkusunnerlutik. 


 


60-inik ukioqalersimasunut nalilersorteqqinnissamut periarfissaq ilanngunneqarsimavoq, 


naluneqanngimmat taakkua akornanni suli sulerusussuseqartoqartarmat, 


periarfissinneqartariaqarlutillu sulisinnaassusertik tamakkerlugu sulisinnaasarnissaminnut. 


Tamanna aamma isertitaqarnermikkut iluaqutigissammassuk. 

Aalajangersakkatigut oqariartuutigineqarpoq inatsit manna sioqqullugu siusinaartumik 


pensionisiaqalernissamut akuerineqarsimasut, inatsisip matuma atuutilerneraniit ukiut 5-t 


qaangiutsinnagit inatsit toqqammavigalugu sulisinnaassutsiminnik 


nalilersuiffigineqartassasut.  


Taamaattumik kommunalbestyrelsi pisussaaffeqarpoq siusinaartumik pensionisiaqartunik 


nalilersueqqinnissat siunertaralugit piaarnerpaamik isumaginninniarnissaminut. 





